
Imní dóiteáin ag Ospidéal
Máithreachais Chorcaí
Fiosrúchán  le Colm Ó Broin

IS féidir le Gaelscéal a nochtú go
bhfuil lochtanna sábháltachta
dóiteáin in Ospidéal Máithreachais na
hOllscoile, Corcaigh, nár réitigh Fei-
dhmeannacht na Seirbhísí Sláinte ó
aimsíodh iad in 2007.

Tháinig oifigigh ó Bhriogáid
Dóiteán Chorcaí ar insliú indóite i
gcarrchlós an ospidéil, atá lonnaithe
díreach faoi aonad naonán nua-
bheirthe an ospidéil, in Samhain
2007.

Níor thosaigh an FSS ar réiteach a
fháil don fhadhb go dtí gur chuir
Gaelscéal iarratas um shaoráil fais-
néise chucu in Eanáir na bliana seo.

Tá fadhbanna le sábháltachta
dóiteáin aimsithe i mblocanna árasán
ar nós Halla na Prióireachta, ach leis
an nochtadh seo tá an baol ann anois
go bhféadfadh an fhadhb le foirgn-
imh a tógadh le linn thréimhse an
Tíogair Cheiltigh a bheith níos lei-
thne.

Chosain an tOspidéal €75 milliún le
tógáil agus osclaíodh é i Márta 2007.

Chuir oifigigh dóiteáin a n-imní in iúl
faoin insliú indóite tar éis dóibh
iniúchadh a dhéanamh air ocht mí
níos déanaí. Sheán ailtirí an togra,
RORSA, agus a chuid comhairleoirí
dóiteáin, Michael Slattery and Associ-
ates agus Cantwell Keogh and Associ-
ates, go raibh aon fhadhb ann leis an
insliú, áfach.

I litir a chuir an Briogáid Dóiteáin
chuig na hailtirí ar an 20 Bealtaine
2008, dúradh gur sháraigh an t-ábhar
inslithe na rialacháin thógála.

"In view of the above, and consid-

ering that the location of the carpark
in CUMH is directly underneath the
Neo-Natal unit, Cork City Council
Fire Authority is not in a position to
approve a design which includes
combustible materials being affixed
to the soffit of the car park."

Chuir na hailtirí tuilleadh
chomhfhreagrais chuig an mBriogáid
a shéan go raibh baol ann ach ar an 28
Eanáir 2009 dúirt na hoifigigh
dóiteán: "There are inaccuracies/mis-
interpretations contained within the
above submissions which should not be

permitted to deflect attention from the
substantive issue."

Dar leis an mBriogáid Dóiteáin, ba é
an “substantive issue” nach raibh
ábhar inslithe mar chuid den Deimh-
niú um Shábháilteacht ó Dhóiteán
don ospidéal a d'eisigh an Bhriogáid
in 2002 bunaithe ar na pleananna
ailtireachta don fhoirgneamh. Dúirt
siad freisin nach bhfuil ábhar indóite
ceadaithe i gcarrchlóis faoi thalamh
de réir na rialachán tógála.

Ar lean ar leathanach 3

€703,000
ag dul do 50
oibrí in MFG
Máirtín Ó Catháin 

TAISPEÁNANN tuairisc an Leach-
taitheora go raibh 50 ag obair i
Meitheal Forbartha na Gaeltachta Teo
faoin am ar thit an comhlacht i
bhFómhar na bliana 2011.  

Sa tuairisc atá tugtha aige, tais-
peáineann an Leachtaitheoir go bhfuil
€702,945 ina iomláine dlite do na
hoibrithe seo idir íocaíocht iomar-
caíochta, pá, cúiteamh as fógra gearr
scoir agus pá saoire.  

Fágann sin go bhfuil €14,000, ar an
meán ag dul d’fhostaithe MFG ach tá
bearnaí móra idir na suimeanna is
airde agus na suimeanna is ísle.  

Ar lean ar leathanach 2
Cuid d’fhoireann Rith 2012 ar Inis Mór Árainn ar Lá Fhéile Pádraig, an Satharn seo caite ag deireadh an ollrith sealaíochta inár rith os cionn 25,000 duine ó
Ghaoth Dobhair go dtí Oileáin Árann. 

Deireadh an Róid, lucht ‘Rith 2012’ in Inis Mór

www.gaelsceal.ie

Gaelscéal
ar Scoil

€703,000 ag dul do 50 oibrí in MFG
Ar lean ó leathanach a hoan

Tá os cionn €30,000 an duine ag
dul do thriúr, de réir thuairisc an
Leachtaitheora:  €36,358.93 do
Mháire Uí Ghrifín; €34,012.91 ag dul
do Eithne Mhic Lochlainn a bhí ar
an bhfoireann i dTír Chonaill;
€30,749 ag dul do Sheosamh Ó Cur-
raoin i gConamara.  Tá os cionn
€2,000, ar a laghad, ag dul do chuile
dhuine eile seachas duine amháin –
Brigid Ann Davitt a bhfuil €100.28
ag dul di. 

Bhí oifigí ag Meitheal Forbartha
na Gaeltachta in ocht n-ionad. 

Bhí raic mhór ann nuair a leagadh
roinnt oibrithe i Ros Muc as a
bpostanna i 2011 – sin scaitheamh
míonna sular thárla leachtú an
chomhlachta. 

Tuigtear gur íocadh cuid den
airgead iomarcaíochta i mí na Nol-
lag 2011 ach tá go leor eile airgid
nach bhfuil faighte ag fostaithe fós;
luaitear i dtuarascáil an Leach-
taitheora go bhfuil sé sa tóir ar
chiste ó Phobal agus áiteacha eile;
creideann seisean go bhfuil an t-
airgead seo ag dul dó.  Má fhaightear
an t-airgead sin beidh an chéad
ghlaoch ag na Coimisinéirí Cánach
agus ag na fostaithe ar a mbeidh ar
fáil.  Ach tá próisis cáipéisí dlí i
gceist faoi chuid den airgead sin atá
an Leachtaitheoir a éilimh.  

Dá réir sin, caithfear fanacht go
bhfeicfear cén toradh a bheidh ar an
ngníomhaíocht sin uilig amach
anseo. 

Tá cúrsaí airgid Mheitheal For-
bartha na Gaeltachta Teo (faoi

leachtú) an-éiginnte faoi láthair.  
Seo mar a tugadh cuntas ar an

mbail a bhí ar an gcomhlacht nuair a
rinneadh scagadh air ar an 17
Deireadh Fómhair 2012, de réir
cháipéisí an Leachtaitheora (State-
ment of Affairs):- 

Sócmhainní. 
A  bhFíorluach.
Trealamh agus troscán €27,000. 

Airgead sa mBanc €220,296. 
Airgead le theacht ó lucht
maoinithe (Pobal, srl.) €622,534. 
Stoc €15,000. 
Airgead eile le theacht isteach
€58,740. 
Iomlán €943,570. 

Creidiúnaithe a riabh an cheád
ghlaoch acu ar airgead MFG  
Cánacha le n-íoc ar phá €80,762.
PRSA, íocaíochtaí pinsin €44,795. 
Fostaithe (pá saoire, iomarcaíocht,
srl.) €702,945. 
Iomlán €828,502. 

Airgead fanta le dreamanna a
raibh íocaíocht ag dul dóibh as 

Ciste MFG ach nach raibh barán-
tas acu (Unsecured creditors)
€115,068. 

Iomlán le n-íoc le dreamanna gan
barántas (Unsecured Creditors)
€1,010,295. 

D’fhág sin go raibh fiacha
€895,227 ar Mheitheal Forbartha na
Gaeltachta agus an t-airgead sin
dlite do dhreamanna nach raibh
barántas acu ar a gcuid airgid (Unse-
cured Creditors). 

Ach fiú agus go bhfuil iomlán do
€943,000 luaite mar shócmhainní
sa gcuntas seo ní shin le rá go bhfuil
an Leachtaitheoir in ann a lámh a
leagan ar an airgid sin.  Mar sham-
pla, is é an chaoi go bhfuil an
eagraíocht Pobal ag rá go bhfuil
airgead ag dul dóibh féin ó MFG i
leaba airgead a bheith le n-íoc acu le
MFG. 

Plean nua do
Scéim LEADER 
Katie McGreal

AS seo amach, beidh drea-
manna áirithe sna Gaeltach-
taí éagsúla i gceannas ar an
Scéim LEADER, a bhíodh
faoi stiúir na heagraíochta,
Meitheal Forbartha na
Gaeltachta Teo (MFG Teo). 

I nGaeltacht Mhúscraí,
deir Conchubhar Ó Liatháin
ó Chomharchumann For-
bartha Mhúscraí gurb í an
eagraíocht, West Cork
Development Partnership
an t-aon rogha atá acu ag an
bpointe seo.  

Tá Ó Liatháin buartha ó
thaobh na Gaeilge de, má
éiríonn leis an eagraíocht
seo.  

“Caithfidh siad a thuiscint
go bhfuil siad ag plé le
Gaeltacht,” a deir Ó
Liatháin, “agus go mbeadh
orthu plé a dhéanamh linn i
nGaeilge ach feictear domsa
go bhfuil siad oscailte de
sin.”

Níos luaithe i mbliana,
níor ghlac Roinn na
Gaeltachta le hiarratas don
scéim LEADER a sheoladar
isteach ar son Ghaeltacht
Mhúscraí. 

Le tamall anuas, shíleadar
go mbunófar eagraíocht nó
comhlacht eile a bheidh i
gceannas ar an scéim seo
agus ar na scéimeanna eile a
bhí faoi stiúir MFG Teo go
dtí gur leachtaíodh é i Meán
Fómhair na bliana seo caite. 

Nioclás Ó Conchubhair Teo agus seirbhís
fisiteiripe i measc creidiúnaithe MFG
Máirtín Ó Catháin

TÁ an fear gnó Nioclás Ó
Conchubhair i measc na ndrea-
manna is measa san Iarthar a
fuair iarraidh de bharr thitim an

chomhlachta Meitheal For-
bartha na Gaeltachta Teo
(MFG).  

Taispeánann an chéad
thuarascáil ón Leachtaitheoir
go bhfuil €10,821 dlite don
chomhlacht crua earraí agus
ábhar tógála, Niocláis Ó
Conchubhair Teo. 

Ach tá sé ina imní ar Nioclás
Ó Conchubhair féin go mbeidh
sé fíordheacair cuid ar bith den
airgead seo a fháil ar ais. 

“Droch iarraidh a bhí ann” a
dúirt Nioclás Ó Conchubhair le
Gaelscéal.  “Caithfear a chuir
san áirimh gur thárla seo dúinn
freisin ag tráth a raibh cúrsaí
gnó go dona sa nGaeltacht agus
sa tír”.  

Dúirt Nioclás Ó Conchubhair
go bhfuil sé  “fíordhíomách le
MFG” théis a bhfuil tarlaithe.
“Eagraíocht Ghaeltachta a bhí
anseo a raibh muinín againn
aisti,” arsa Nioclás Ó Conchub-
hair.  “Ní raibh deacrachtaí
againn ariamh cheana sa ngnó
seo le heagrais a raibh dualgais
forbartha Gaeltachta orthu.”  

Tá Nioclás Ó Conchubhair i
measc na scórtha daoine agus
dreamanna a bhfuil airgead ag
dul dóibh ó Mheitheal For-
bartha na Gaeltachta (faoi
leachtú).  Tá tús áite ó thaobh
íocaíochtaí ag na Coimisinéirí
Cánach agus ag fostaithe MFG a
bhfuil riaráistí pá/airgead
iomarcaíochta ag dul dóibh.  

Níl aon ghreim mar sin ag
Nioclás Ó Conchubhair ná ag
formhór na gcreidiúnaithe ar
MFG. 

Tá na héilimh ó chreidiú-
naithe nach bhfuil barántas acu
ar aisíocaíocht scaipthe ó
cheann ceann na Gaeltachta.  

Tá os cionn €50,000 le n-íoc

le dhá chomhlacht dlíodóirí;
€32.20 le n-íoc le Donegal
Creameries, €20.46 le Siopa an
Phobail agus €75 le West Kerry
Computers.  Níl ansin ach cúpla
sampla de na fiacha atá i gceist.  

Taispeánann clár na gcrei-
diúnaithe freisin go raibh ar
MFG leas a bhaint as seirbhísí

fisiteiripe le linn a gcuid oibre.  
De réir chuntas an Leach-

taitheora tá €3,400 le n-íoc ag
MFG le Ballypoint Physiothera-
py and Sport Injury.  

Níl aon tuairisc tugtha thairis
sin faoin ngá a bhí leis an tseirb-
hís seo – nó cén leigheas a  bhí
ag teastáil.     

Nioclás P. Ó Conchubahir Teo, Casla, Conamara.

Imní dóiteáin ag Ospidéal
Máithreachais Chorcaí
Ar lean ó leathanach a haon

Tá staidéar déanta ag an
saineolaí sábháilteachta
dóiteáin, CJ Walsh, ar na
cáipéisí a fuair Gaelscéal ón
FSS.

“Dá mbeadh tine in áit
amháin sa charrchlós d'fhéad-
fadh sé scaipeadh chuig car-
ranna eile go tapaidh de bharr
an ábhair inslithe,” ar seisean.

“Dá mbeadh tine mhór sa
charrchlós bheadh an seans go
scaipeadh lasracha nó deatach
chuig an ospidéal ag brath ar cé
chomh slán ó thaobh sábháil-
teachta dóiteáin de is atá díon
an charrchlóis agus na hoscailtí
do sheirbhísí atá ann.”

Tá an díon déanta as coin-
créit, ach tá poill ann do shre-
anganna agus do phíopaí, roin-
nt acu atá déanta as plaisteach,
mar a léiríonn grianghraif a
tógadh mar chuid d'fhios-
rúchán an nuachtáin seo.

I mí Eanáir 2009, rinne
saineolaí dóiteáin a mhol an
Bhriogáid Dóiteáin, an Dr Ray
Connolly, moladh gurbh é an
bealach ab fhearr chun déileáil
leis an bhfadhb ná córas spréite
uisce (sprinkler system) a chur
sa charrchlós. Ghlac an Bhri-

ogáid Dóiteán leis an moladh
seo ach níor thosaigh an FSS ag
cur an mholta i bhfeidhm go
dtí gur chur Gaelscéal iarratas
um shaoráil faisnéise chucu i
mí Eanáir seo caite.

D'iarr an FSS ar Varming
Consulting Engineering ar 20
Feabhra tuairisc a chur i dtoll a
chéile chun próiseas
tairisceana a thosú. Scríobh an
FSS dréacht-thuairisc ar 3
Márta a dúirt go gcosnódh sé
€187,000 córas spréite a chur

sa charrchlós.
Bhí an FSS ceaptha freagra ar

an iarratas um shaoráil fais-
néise a chur chuig Gaelscéal ag
tús mhí Feabhra, ach dúirt siad
leis an nuachtán ag an am nach
raibh na cáipéisí ar fad bailithe
le chéile acu agus go mbeadh
gach rud réidh ag tús na Márta.

“Ní gnáthfhoirgneamh atá
faoi thrácht anseo,” arsa CJ
Walsh. “Ní hé gur féidir leis na
daoine atá ann éalú go tapaidh
má bhíonn tine ann. Bheifeá ag

Státseirbhís 
Thuaisceart Éireann

Is Fostóir Comhionannas Deiseanna é Státseirbhís Thuaisceart Éireann.

IS AR BHONN FIÚNTAIS AMHÁIN A MHEASFAR GACH IARRATAS AR FHOSTAÍOCHT

múnlaigh
do Thodhchaí

TAG: IRC124728
TUARASTAL: £27, 115 - £30,520

ROINN: An Roinn Oideachais (RO) LÁTHAIR: Beannchar

OIFIGEACH FOIRNE (GAEILGE)

D’fhéadfaí tuilleadh ceapachán a dhéanamh ón chomórtas seo má tharlaíonn sé go mbíonn poist fholmha i Státseirbhís 
Thuaisceart Éireann a mbíonn dualgais agus freagrachtaí comhchosúla acu.
Le foirm iarratais a fháil, mar aon le heolas níos mine, lena n-áirítear dualgais agus freagrachtaí an phoist, agus  
na critéir a úsáidfear le linn an phróisis earcaíochta agus roghnúcháin, scríobhtar, cuirtear ríomhphost chuig nó cuir fón ar 
HRConnect ag:
HRConnect, PO Box 1089, The Metro Building, 6-9 Donegall Square South, Béal Feirste, BT1 9EW. 
Guthán: 0800 1 300 330. Ríomhphost: recruitment@hrconnect.nigov.net
Moltar d’iarratasóirí iarratas a chur isteach ar líne ag an seoladh seo a leanas: www.nicsrecruitment.gov.uk Cuirtear 
fáilte roimh iarrataí le haghaidh iarratas cruachóipe, áfach, agus caithfear go cothrom le gach iarratas bíodh siad i bhfoirm 
chruachóipe nó ar líne.
Ní mór d’ainm, do sheoladh agus an uimhir thagartha IRC124728, a bheith san áireamh le gach iarratas.
Caithfear foirmeacha iarratais comhlánaithe a sheoladh ar ais le sinn a bhaint amach tráth  
nach déanaí ná 12:00 nóin (am na Ríochta Aontaithe) Dé hAoine  30ú Márta 2012.

www.nicsrecruitment.gov.uk

Folúntas

Socruithe airgid MFG le comhlíonadh sa nGaeltacht
Máirtín Ó Catháin

TÁ an Roinn Comhshaoil ag
deimhniú do dhreamanna ar
fud na Gaeltachta faoi láthair
go bhfaighidh siad airgead a
raibh socrú déanta acu faoi le
Meitheal Forbartha na
Gaeltachta.  

Níl sé soiléir fós an
mbaineann an socrú sin le
suimeanna a bhí ceadaithe ach
nach raibh conradh sínithe ina
leith.  

Dúirt feidhmeannach sa
Roinn Comhshaoil an tseach-
tain seo nach raibh chuile
shórt soiléirithe fós. 

Sa gcás agus go raibh con-
radh sínithe le MFG, íocfar an
deontas ach an obair a bheith
déanta de réir na gcoinníol-
lacha a bhí leagtha síos.  

Níl an scéal chomh soiléir
céanna faoi dheontas agus
tacaíocht a bhí ceadaithe ag
Bord MFG ach gan conradh a
bheith sínithe.  

Thárla seo nuair a bhíothas
an-ghar do thréimhse fei-
dhmiúcháin MFG sa
nGaeltacht; ceadaíodh cabhair
do roinnt tionscnamh ach bhí

an comhlacht á leachtú sula
bhféadfaí cáipéisí conartha a
ullmhú. 

“Níl a fhios go barainneach
cén uair a bheidh córas i bhfei-
dhm leis na deontais a bhí
socruithe a íoc amach;
d’fhéadfadh sé go mbeadh
muid istigh sa dara leath den
bhliain,” a deir feidhmeannach
na Roinne Comhshaoil.  

Ní fhéadfaí a rá cé go barain-
neach a bheadh ag íoc ach is
cosúil gur dualgas é sin a thit-
feadh ar chibé dream eile a
bheadh ag riaradh na scéime
Leader as an nua sna Gaeltach-
taí éagsúla. 

Tá go dtí an 27 Márta ag
dream ar bith a mbeadh spéis
acu tabhairt faoi láimhsiú
scéimeanna Leader sna
Gaeltachtaí iarratas a chur
isteach.  Chuir Comhar na
nOileán – a dhéanann láimhsiú
ar scéimeanna Leader ar na
hoileáin amach ón gcósta –
ráiteas amach le gairid ag rá go
mbeadh siadsan in ann an
Ghaeltacht a láimhsiú.  

Ceaptar go rabhadar ag
machnamh ar an scéal le
laethanta beaga anuas.  

Tá tuairimíocht láidir a
nGaeltacht go dtitfidh sé ar
chrann Fhóram Chonamara i
Leitir Fraic láimhsiú a
dhéanamh ar scéim Leader i
nGaeltacht Chonamara.  

Tuigtear go bhfuil bord
Fhóram Chonamara ag
déanamh neart staidéir ar an
dualgas a bhainfeadh leis an
athrú sin; tá cúramaí Leader sa
taobh ó thuaidh de Chonama-
ra orthu cheana féin agus cáil
orthu de bharr a gcuid oibre.
Tuigtear nach bhfuil sé
ar intinn acu go mbeadh
gréasán fairsing oifigí bain-
teach leis   an socrú nua – sin
más orthu a bheidh dualgais
na Gaeltachta.  

Ach bheadh Gaeilgeoirí acu
ag láimhsiú an chuid den obair
a bhainfeadh leis an
nGaeltacht cé gur ag bain-
istíocht agus ag bord Fhóram
Chonamara a bheadh an focal
deiridh faoi na hiarratais. 

Ceaptar go bhfhéadfadh an
socrú nua a bheith réitithe
amach ag Fóram Chonamara
taobh istigh de shé seachtainí
dá bhfaighidís cuireadh dul i
mbun chúramaí na Gaeltachta. 

súil le caighdeán níos airde ó
thaobh sábháilteachta dóiteáin
nuair is ospidéal máithreachais
atá i gceist.”

Tá 150 leaba in Ospidéal
Máithreachais na hOllscoile,
Chorcaigh, agus tá sé urlár ann.
Beirtear thart ar 9,000 leanbh
ann gach bliain, nó 24 in
aghaidh an lae. Téann isteach

is amach ar 10% de na leanaí
chuig aonad nua-bheirthe an
ospidéil, áit a dtugtar cúram do
leanaí réamhaibí agus do
leanaí atá go dona tinn.

Bhí tine in Ospidéal
Máithreachais Naomh
Fionnbarra i gCorcaigh in 2003.
Bogadh 20 máthair agus 16
leanbh ón aonad ach níor gor-

taíodh éinne. Aistríodh na
cúraimí máithreachais a bhí in
ospidéal éagsúla, Naomh
Fionnbarra ina measc, chuig
Ospidéal Máithreachais na
hOllscoile, Chorcaigh, nuair a
osclaíodh é in 2007.

Ba é an comhlacht Walls
Contruction a thóg an t-
ospidéal agus ba iad RORSA
(Reddy, O'Riordan, Staehli
Architects) na hailtirí. Tá
RORSA mar chuid de Reddy
Architecture, comhlacht a bhu-
naigh Anthony Reddy, iaru-
achtarán Institiúid Ríoga Ailtirí
na hÉireann. Ba é Reddy Archi-
tecture an comhlachta a d'oib-
righ ar Halla na Seangán, cuid
d'athnuachan Bhaile Munna.
D'eisigh Comhairle Cathrach
Bhaile Átha Cliath fógra sáb-
háilteachta dóiteáin in éadan
Halla na Seangán in 2005 de
bharr an bhaoil dóiteáin a
bhain leis.

Tá ceisteanna faoin gcarrch-
lós curtha ag Gaelscéal chuig
an FSS, RORSA agus Walls Con-
struction ach níl freagra faighte
go fóill.

Ospidéal Máithreachais Chorcaí

Bheadh an-seans go scaipfeadh tine ón gcarrchlós go dtí an
chuid eile den ospidéal ag brath ar cé chomh slán ó thaobh sáb-
háilteachta dóiteáin is atá oscailtí do phíopaí agus seirbhíse eile
sa charrchlós (thuas).

An Ráth ar Rith 2012
Katie McGreal

CHRÍOCHNAIGH ‘Rith 2012’ ar Inis
Mór Árainn i gContae na Gaillimhe ar
Lá Fhéile Pádraig, 10 lá ó thosaigh sé i
nGaoth Dobhair i nDún na nGall. 

Ghlac breis agus 25,000 duine páirt
sa rás agus bhí thart ar 500 eagraíocht
bainteach leis an ‘Rith’ i mbliana. 

Bhí costas €100 ar gach ciliméadar
agus creideann lucht eagraithe na
himeachta go bhfuil níos mó airgid
bailithe acu ná mar a bhailigh siad an
uair dheireanach i 2010, ach níl figiúr
cruinn acu go fóill. 

Tá siad ag súil le go mbeidh sin acu
roimh dheireadh na seachtaine seo. 

Thugadar baitín a raibh teach-
taireacht ó Uachtarán na hÉireann,

Michael D. Higgins, istigh ann do na
rannpháirtithe agus iad ag fágáil
Ghaoth Dobhair. 

Aistríodh an baitín sin ó lámh go
lámh gach ciliméadar. 

Bhí cead acu an baitín a oscailt agus
an  teachtaireacht sin a léamh ag
deireadh an rith. 

“Ba mhaith liom comhghairdeas a
dhéanamh leo siúd a ghlac páirt sa
mharatón sealaíochta,” a deir an
tUachtarán sa teachtaireacht. 

“Is cúis áthais é go bhfuil an
Ghaeilge á cur chun cinn agus á ceil-
iúradh ar an modh nuálach seo.”

Tá pictiúr den teachtaireacht le
feiceáil ar leathanach Facebook
‘Rith’. 

“Bhíomar an-sásta leis!” a deir
Cóilín Ó Cearbhaill, Bainisteoir ‘Rith
2012’

Is féile dhébhliantúil é ‘Rith’ a
bunaíodh in 2010 agus é mar aidhm
aici an Ghaeilge a cheiliúradh sa
phobal ar bhealach uileghabhálach,
físiúil, gníomhach agus nuálaíoch; tá
sé mar aidhm ag an bhféile freisin
airgead a bhailiú do thionscadail
phobail na Gaeilge ag an am céanna.
Eagraíodh an ócáid mar chuid
d’imeachtaí Sheachtain na Gaeilge.
Rith na rannpháirtithe 700 cil-
iméadar san iomlán ag dul trí os
cionn 200 baile agus cathair, Luim-
neach, Ceatharlach, Gaillimh, Baile
Átha Cliath, Ard Mhacha agus
Muineachán san áireamh. Ghlac
20,000 duine páirt sa mharatón in
2010.

Caithfear éisteacht:
Tuairisc ón Vatacáin
Katie McGreal

I DTÚS na seachtaine seo, d’fhógair
an Vatacáin tuairisc faoin mbealach a
raibh an Eaglais Chaitliceach in
Éirinn ag déileáil le mí-úsáid leanaí
agus le treascairtí eile a tharla san
Eaglais Chaitliceach.

De réir na tuairisce, caithfidh cléir
na hEaglaise níos mó ama a
chaitheamh ag éisteacht le daoine a
d’fhulaing de bharr mí-úsáid leanaí
agus treascairtí eile ón Eaglais. De réir
shonraí na tuairisce, tá lucht na
hEaglaise ag glacadh leis na treoir-
línte atá leagtha amach le páistí a cho-
saint, ach síleann siad gur ceart dóibh
tuilleadh béime a chur orthu sna

hionaid oiliúna do shagairt. Léirigh
an fiosrú gur thosaigh rudaí ag athrú
san Eaglais sna 1990aidí agus gur fhe-
abhsaigh cúrsaí i dtaca le cosaint in
aghaidh mí-úsáid leanaí ó shin.  

Tháinig an tuairisc ón bPápa Bene-
dict i ndiaidh go ndearna seacht
bhfoireann ón Vatacáin fiosrú le
cheithre Ard-Deoise, le dhá
chliarscoil agus le grúpaí pobail, mná
agus fir. 

D’fhoilsigh an Cairdinéal Sean
Brady, Ardeaspag Baile Átha Cliath,
Diarmuid Martin, agus Nuinteas an
Phápa d’Éirinn, an tArdeaspag
Charles Brown, achoimre den
tuairisc inné in Ionad Columba i
gColáiste Phádraig, Maigh Nuad.

Carr ar díol do Ghaeil amháin!
Katie McGreal

TÁ Conchúr Ó Brolcháin ag iarraidh
a charr a dhíol le Ghaeilgeoir. Tá
fógra aige ar www.buyandsell.ie go
hiomlán i nGaeilge.

“Píosa spraoi atá ann,” a deir sé.
“Táim ag iarraidh fáil réidh leis an
gcarr ach mar a bheadh a fhios ag
éinne a bhfuil aithne acu orm, táim
i gcónaí ag iarraidh rudaí a
dhéanamh ar son na Gaeilge.”

Is Volkswagon Passat Saloon é an
carr atá 5 bliana d’aois agus tá pláta
clárúcháin ó Ghaillimh air. Ritheann
sí ar dhíosal agus tá inneall 1.9 inti.
Tá 64,000 míle déanta aici agus is
carr lámhghiarála í. Tá cáin ar an
gcarr seo suas go dtí Meitheamh
2012 agus tá an Tástáil Náisiúnta

Gluaisteán (NCT) aici go dtí Eanáir
2013. 

Fuair Ó Brolcháin an carr i mí na
Bealtaine anuraidh ach ní úsáideann

sé go minic í a thuilleadhtoisc go
mbíonn sé ag rothaíocht. Tá dá charr
i gclann Chonchubhair faoi láthair
ach ní úsáideann siad ceachtar acu

an-mhinic, mar sin tá sé ag iarraidh
fáil réidh leis an gcarr seo. 

Bhí an t-uafás suime sa charr go
dtí seo. Fuair Conchubhair neart
teachtaireachtaí agus glaonna fúithi
agus chuaigh cúpla duine amach
chun breathnú uirthi, ach síleann Ó
Brolcháin go mbeidh air an fógra a
athrú go Béarla. 

“Beidh margadh níos mó i measc
na mBéarlóirí,” a deir sé, ach níl sé
cinnte cathain a athróidh sé é. 

Tá an carr lonnaithe i mBaile Átha
Cliath agus tá praghas €8,800
uirthi, €2,200 níos saoire ná an
praghas a fuair sé ó gharáiste. 

Chun teacht ar an bhfógra ar
shuíomh an Buy and Sell, cuir an
focal ‘Gaeilge’ san inneall
cuardaigh. 

Ceannaire nach Cainteoir dúchais í i bhfeighil ar Plaid Cymru
Anton Mac Cába

DEN chéad uair riamh, tá ceannaire
nach Breatnaiseoir líofa í ag Plaid
Cymru, páirtí náisiúnach na
Breataine Bige. Toghadh Leanne
Wood mar cheannaire an tseachtain
seo caite.

Tá Wood 40 bliain d’aois. Is as iar-

cheantar mianadóireachta Cwm
Rhondda i ndeisceart na tíre di agus is
poblachtach láidir í. Bhí sí ar an chéad
chomhalta de Thionól na Breataine a
dhíbir an Ceann Comhairle faoi ‘Mrs
Windsor’ a thabhairt ar Bhanríon
Shasana. Bhí Wood ag iompar clainne
ag an am.

Cúpla bliain ina dhiaidh sin, gab-

hadh í le linn léirsithe in éadán airm
núicléacha. Baineann sí le heite clé
Plaid Cymru. Ina feachtas don chean-
naireacht, dúirt sí go raibh athrú sa
pháirtí de dhíth. 

Ní ísliú céime don Bhreatnais é gur
toghadh í, ní raibh aon pháirt ag an
Bhreatnais sa bhfeachtas agus thug
cuid mhór breatnaiseoirí tacaíocht di. 

Tá sí báúil leis an teanga agus tá sí
á foghlaim. Tá an páiste aici ar bhun-
scoil Breatnaise. “Tá sí maith go leor,
ach níl muinín aici,” arsa Breat-
naiseoir amháin faoi Bhreatnais an
cheannaire nua. “Ar ndóigh, tagann sí
as Cwm Rhondda, mar a labhraíonn
siad Breatnais trí mheán an Bhéarla,”
a dúirt an té sin

Skype ar fáil
i nGaeilge!
Katie McGreal

TÁ comhéadan Gaeilge ar fáil don
ríomhchlár Skype a ligeann de
dhaoine glaoch a chur ar dhaoine
thar an idirlíon. 

Tá treoracha agus eolas faoin
gcomhad ar fáil ar an suíomh,
www.nascanna.com agus tá an
comhad é féin ar fáil saor in aisce ar
an suíomh http://borel.slu.edu/. 

Sin an suíomh atá ag duine de
na haistritheoirí, Kevin Scannell.
Is léachtóir ríomhaireachta agus
matamaitice in Ollscoil Naomh
Louis i Missouri sna Stáit Aon-
taithe é Scannell agus d’aistrigh sé
an comhad seo in éineacht le
Seanán Ó Coistín. Is stiúrthóir ar
an gcomhlacht Dúrud é Ó Coistín
agus aistríonn sé ríomhchláir agus
suíomhanna idirlín go Gaeilge. Tá
sé i gceannas ar na suíomhanna
www.nascanna.com agus
www.scriobh.ie.

Chun an comhad a chur i bhfei-
dhm, caithfidh tú é a shábháil áit
éigin ar do ríomhaire agus Skype
a oscailte. Ansin, téigh chuig
‘Tools’ ar an roghchlár agus
‘Change language’ agus ag an
mbun tá ‘Load Skype Language
File’. 

Oibríonn sé ar ríomhairí le Win-
dows amháin, ní ar ríomhairí
Apple ná Linux agus níl plean ag
na haistritheoirí é a chur ar fáil de
na ríomhairí sin. 

“Níl ríomhaire Apple agam,” a
deir Ó Coistín, “Ach is é Windows
an córas ríomhaireachta is mó ar
domhan. Tá 90% den mhargadh
acu agus déarfainn go bhfuil Win-
dows ag an gcuid is mó de Ghaeil-
geoirí.” 

D’fhógair Ó Coistín an comhad
nua seo ag cóisir ríomhaireachta a
d’eagraigh Cuallacht na Gaeilge in
Ollscoil na hÉireann, Má Nuad, an
Chéadaoin seo caite mar chuid
d’imeachtaí Sheachtain na
Gaeilge. Bhíodar ag iarraidh na
mic léinn a chur ar an eolas faoi na
suíomhanna
www.nascanna.com agus
www.scriobh.ie agus chun iad a
spreagadh na ríomhchláir a
shuiteáil ar a ríomhairí. 

Tá sé ar intinn ag Ó Coistín
imeachtaí eile den chineál seo a
eagrú in ollscoileanna agus in ion-
aid eile. Má tá spéis ag éinne ann
seol teachtaireacht chuig
eolas@durud.ie. 

Leanne Wood

Sona sásta : Bainisteoir 'Rith 2012',
Coilín Ó Cearbhaill sa Spidéal an
tseachtain seo caite

Ardeaspag Bhaile Átha Cliath, Diarmuid Martin, a bhí mar chuid den ghrúpa
a d’fhoilsigh achoimre den tuairisc ar mhí-úsáid leanaí agus treascairtí eile a
tharla san Eaglais Chaitliceach a rinne an Vatacáin. 

Extraordinary Possibilities

www.ucd.ie/sicsifl 

Cuirfidh Lárionad de Bhaldraithe do Léann na Gaeilge, Scoil na Gaeilge, an Léinn Cheiltigh, Bhéaloideas Éireann agus na Teangeolaíochta, UCD, 
cúrsaí dioplóma iarchéime/máistreachta ar fáil i Meán Fómhair 2012 le freastal ar na deiseanna fostaíochta do chéimithe le sainscileanna Gaeilge:

Tá líon áirithe scoláireachtaí ar fáil do na cúrsaí seo.

Gheofar eolas breise faoi na cúrsaí agus faoi na scoláireachtaí ó: Kathleen Clune, Riarthóir na Gaeilge, nó Cathal Billings.

Ríomhphost: kathleen.clune@ucd.ie, cathal.billings@ucd.ie  Teileafón: + 353 1 7168385

Is cúrsaí iad seo atá á gcur ar fáil mar chuid lárnach de gheallúint UCD chun oideachas ceannródaíoch ceathrú leibhéal a sholáthar 
agus a ndéantar comhordú orthu tríd an Scoil Iarchéime, Coláiste na nEalaíon agus an Léinn Cheiltigh, UCD. Tá na cúrsaí 
seo á gcur ar bun le tacaíocht ón Roinn Ealaíon, Oidhreachta agus Gaeltachta tríd an Údarás um Ard-Oideachas.

An bhfuil céim mhaith agat sa Ghaeilge?
Ar mhaith leat cur le do dheiseanna fostaíochta?

Cúrsaí

Moill 'dochreidte'
ar fhreagra faoi
Ghardaí le Gaeilge
TÁ sé beartaithe ag an Teachta
Neamhspleách do Dhún na
nGall Thiar Theas, Thomas
Pringle, gearán a dhéanamh leis
an gCeann Comhairle faoin
moill ar fhreagra ar cheist phar-
laiminte faoi líon na nGardaí a
bhfuil Gaeilge acu atá i
nGaeltacht Thír Chonaill.

Chuir an Teachta Pringle an
cheist pharlaiminte ar an 6 Nol-
laig, ach níl figiúr tugtha ag an
Roinn Dlí agus Cirt go fóill.

Tá sé ag feitheamh ar fhrea-
gra don cheist seo níos faide ná
ceist ar bith eile a chur sé ó
toghadh é anuraidh. Dúirt an
Teachta leis an gcolún seo nach
dtógann sé ach cúpla lá reagra a
fháil de gnáth, nó cúpla seach-
tain ar a mhéad má tá ar roinn
rialtais eolas a lorg ó áisíneacht
eile de chuid an Stáit, agus go

raibh an mhoill ar an gceist seo
“dochreidte”.

Chuir Pringle ceist faoin
mhoill chuig an Aire Dlí agus
Cirt cúpla seachtain ó shin agus
dúirt sé gur 'waffle' a bhí sa
fhreagra a fuair sé ón Aire.

“Ní dúirt an freagra cé mhéad
Garda atá lonnaithe sa
Ghaeltacht a bhfuil togha na
Gaeilge acu agus is léir nach
bhfuil sé ar intinn acu an cheist
a fhreagairt. Íoctar liúntas le
Gardaí atá lonnaithe sa
Ghaeltacht agus ba cheart go
mbeadh bainistíocht na nGar-
daí ag cinntiú go bhfuil Gaeilge
acu, go háirithe na Gardaí atá
lonnaithe sna ceantair láidre
Ghaeltachta. Níl an locht ar na
Gardaí féin, is iad an bhain-
istíocht a deir cén áit a bheas
siad lonnaithe agus níor cheart
go mbeadh sé ródheacair an
fhadhb seo a réiteach,” A dúirt
an Teachta Pringle.

Tar éis don Teachta Pringle

an cheist a chur i mí na Nollag,
d'iarr Gaelscéal ar Phreasoifig
na nGardaí figiúr a thabhairt do
líon na nGardaí a bhfuil Gaeilge
acu i nGaeltachtaí eile, ach dúirt
an oifig go mbeadh orthu
fanacht go mbeadh freagra
eisithe don cheist pharlaiminte
faoi Dhún na nGall sula dtab-
harfaí faoi na Gaeltachtaí eile.

Bronnadh 'traidisiún-
ta' na seamróige
NUAIR atá tú ag ceiliúradh do
chéad bhreithlá eile b'fhéidir
gur cheart duit aithris a
dhéanamh ar Thaoisigh na tíre
seo gach Lá ’le Pádraig. Seachas
bronntanais a fháil ó do chairde
ag cóisir i do theach féin, téigh
chuig teach do chara is táb-
hachtaí agus tabhair bron-
ntanas dó nó di. Moladh ar
mire? 

Bhuel sin an rud atá ar bun ag
Taoisigh na tíre seo le blianta

fada. Ar Lá Náisiúnta na hÉire-
ann téann ceannaire na tíre
chuig tír eile agus tugann sé
bronntanas d'Uachtarán Stáit
Aontaithe Meiriceá – babhla
seamróige a chaitear sa bhrus-
car an lá céanna de réir deal-
raimh. 

Níor éirigh le Enda Kenny
bualadh le Barack Obama ar Lá
le Pádraig i mbliana, áfach, ní go
dtí inné a tharla an searmanas
'traidisiúnta'. Gan amhras
deirtear linn gur mór an bun-
táiste a thugann an bronnadh
seo d'Éirinn sa mhéid is go dtu-
gann sé rochtain iontach chuig
an fhear is cumhachtaí ar
domhan do cheannairí na tíre
seo. 

Dá mbeadh ceannairí ó
thíortha eile sásta dul go Wash-
ington ar lá náisiúnta s'acu féin
chun ómós a thabhairt
d'Uachtarán SAM tá seans
maith go mbeadh siad in ann an
rochtain chéanna a fháil. Má

bhaineann Albain neamh-
spleáchas amach an mbeidh
Alex Salmond ag bronnadh
babhla feochadán ar Uachtarán
SAM ar Lá Naomh Aindriú
amach anseo?

Comhcheilg Chonradh
Fioscach séanta

TEOIRIC chomhcheilge atá
thart faoin gconradh fioscach
ná gur mhol rialtas na hÉireann
an mhír a cheangal le reachtáil
an chonartha le tarrtháil faoin
Sásra Eorpach um Chobh-
saíocht (ESM) amach anseo.

Níl aon bhaol ann do na
hiasachtaí atá fós le fáil ag
Éirinn faoin tarrtháil reatha, ach
deir an conradh nach mbeidh
cead ag an tír tarrtháil a fháil ón
ESM mura vótálann muid ar a
shon.

De réir na teoirice, cuireadh
an 'fhoráil dhúbháil' seo sa
chonradh chun bagairt a

dhéanamh ar vótóirí na
Poblachta.

Chuir an Teachta Neamh-
spleách ó Chill Mhantáin,
Stephen Donnelly, ceist ar an
Aire Airgeadais, Michael Noo-
nan, faoi sheasamh an rialtais le
linn na gcainteanna, an raibh sé
ar son na forála ná ina n-
aghaidh?

Shéan an tAire Noonan na
ráflaí, áfach. Ní dhearna an rial-
tas iarracht “gníomhach” nasc a
dhéanamh idir an conradh
fioscach agus conradh an ESM
agus mhol siad go mbainfeadh
reachtáil an chonartha le tar-
rthálacha nua, ní cinn a bhí i
bhfeidhm cheana féin.

“However, it is entirely logical
and reasonable that a country
receiving the support of its part-
ners under the ESM should be
prepared to run sensible budget-
ary policies as required under
the new Treaty,” 

arsa an tAire.

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Aidhm líon cainteoirí Gaelainne i Múscraí a mhéadú 25%
Seán Ó Loingsigh

TÁ sé mar aidhm líon na gcainteoirí
Gaelainne a mhéadú 25% i dtréimhse
cúig bhliana mar chuid de cháipéis
chomhairliúchán atá á réiteach le
haghaidh phlean teanga do
Ghaeltacht Mhúscraí.

Ag cruinniú oscailte a reáchtáil
Comharchumann Forbartha
Mhúscraí i mBaile Bhuirne an tseach-
tain seo caite, measadh go seasann
líon na gcainteoirí laethúla Gaelainne
i nGaeltacht Múscraí ag 40% den
ndaonra.

D’ardódh an méadú 25% líon na
gcainteoirí go dtí 50% mar chuid de
phlean teanga chun sprioc 67% a
bhaint amach faoin Straitéis 20 Bliain
don Ghaeilge.

D’fhreastail deichniúr ar an gcruin-
niú in Óstán Gobnatan mar ar thug
oifigeach Cultúir agus Teanga Údarás
na Gaeltachta i gCúige Mumhan,
Rachel Ní Riada, treoir bhunúsach
maidir le hullmhú plean teanga.

Bhí feachtas dár teideal Mórtas
Mhúscraí ina ndéanfaí nasc idir
comórtais Ghlór na nGael agus na
mBailte Slachtmhara á mholadh ag
Bainisteoir an Chomharchumainn,
Conchubhar Ó Liatháin, ag cruin-
nithe le bliain anuas chun plean tean-
ga a mhúnlú do Ghaeltacht
Mhúscraí.

Ag an gcruinniú oíche Déardaoin

seo caite, tógadh an chéad chéim
chun plean teanga d’ullmhú nuair a
bhreac oifigeach an Údaráis tuairimí
síos ó bhaill den phobal Gaelainne
atá á mealladh ag an gComharchu-
mann chun a bheith mar chuid de

Mheitheal Oibre.
Measadh ag an gcruinniú go

bhféadfadh líon na gcainteoirí Gae-
lainne i nGaeltacht Mhúscraí a bhei-
th níos lú ná an figiúr 40% a luadh,
agus cuireadh moltaí chun cinn

maidir le húsáid na teanga a sprea-
gadh sa cheantar.

Bheadh sé mar aidhm go méadófaí
faoi dhó an líon atá ag tógaint a
gclanna le Gaelainn,  agus breacadh
síos teidil de spriocghrúpaí maidir

leis an óige, lucht gnó, na cumainn
áitiúla, cainteoirí líofa, daoine ar
bheagán Gaelainne agus iad siúd gan
Gaelainn, go ndíreofaí orthu chun
misneach agus labhairt na Gaelainne
a spreagadh i measc an phobail.

Mar aon leis an seimineár faoin
Straitéis 20 Bliain don Ghaeilge a
reáchtáladh i gCorcaigh, moladh go
mbeadh réimse níos leithne imeach-
taí ann chun deis a thabhairt do
dhaoine an teanga a labhairt.

Luadh na heagraíochtaí stáit atá ag
feidhmiú sa cheantar agus polaiteoirí
a bheadh mar thaca don bPlean
Teanga, agus moladh go mbeadh sé
fós mar aidhm an tIonad Náisiúnta
Oideachais Gaelainne a bhunú i
mBaile Bhuirne.

Moladh chomh maith go reáchtál-
faí feachtas chun muintir na tíre i
gcoitinne a chur ar an eolas faoi stá-
das Gaeltachta Mhúscraí, mar gur
measadh go rabhadar san ann nach
raibh a fhios acu gur mhair ceantar
Gaeltachta “bhríomhar beomhar” i
gCo Chorcaí, agus go mbeadh feach-
tas eile chun fiúntas na teanga a chur
in iúl do mhuintir Mhúscraí seachas
an ceangal a dhéantar le deontais
Ghaeltachta.

Tá na moltaí agus na haidhmeanna
le cur le chéile mar chuid de cháipéis
chomhairliúcháin, agus tá cruinniú
eile faoin gceist le reáchtáil ag an
gComharchumann i gceann coicíse.

Plean gnímh don Ghaeilge á ullmhú i gCorcaigh
Seán Ó Loingsigh

TÁ plean gnímh don Ghaeilge á chur
le chéile ag an eagraíocht Gael-Taca
de thoradh seimineáir a reáchtáladh i
gCorcaigh mar chuid d’imeachtaí Mhí
na Gaeilge atá ar bun sa chathair faoi
láthair.

D’fhreastail 30 duine ar an
seimineár dátheangach a reáchtáladh
in Óstán an Imperial faoin Straitéis 20
Bliain don Ghaeilge.

Ba é seo an dara seimineár a
reáchtáladh i gCorcaigh le sé mhí
anuas faoin Straitéis 20 Bliain –
d’fhreastail 20 duine ar sheimineár
poiblí dá leithéid a d’eagraigh
Comhdháil Náisiúnta na Gaeilge i
mBaile an Chollaigh lámh leis an
gcathair i ndeireadh mhí Mheán
Fómhair seo caite, nuair a labhair
aoichainteoirí faoin Straitéis. 

D’eagraigh Gael-Taca an seimineár
is déanaí chun deis a thabhairt don
bpobal fhéin tuairimí a nochtadh
maidir le húsáid na teanga a sprea-
gadh.

Nuair a glacadh le tuairimí ón urlár,
tugadh bualadh bos ar leith
d’iarphríomhoide Ghaelcholáiste
Daibhéid sa chathair, Diarmuid Ó
Luasa, nuair a dúirt sé go raibh an líon
daoine a raibh suim sa Gaeilge acu go
líonmhar i gcathair Chorcaí ach nach
raibh tagtha ar aon slí fós chun iad a

thabhairt le chéile i ngluaiseacht
amháin. “Tá sí ag maireachtaint ar
iarrachtaí scaipthe go dtí seo,” a dúirt
sé.

Mar chuid den seimineár, roin-
neadh iad siúd a bhí i láthair ina gcei-

thre ghrúpa faoi na teidil – lucht gnó,
oideachas/an óige, daoine fásta agus
féilte - chun tuairimí a chur chun cinn
maidir leis an nGaeilge a spreagadh i
gcathair Chorcaí.

“Tá ana chuid daoine le Gaeilge ach

táimid scartha óna chéile,” a dúirt
cathaoirleach ghrúpa amháin, Cáit de
Brún.

Moladh go mbeadh réimse níos lei-
thne d’imeachtaí sóisialta ann chun
deis a thabhairt do dhaoine an teanga

a úsáid go nádúrtha seachas rangan-
na Gaeilge agus ciorcail chomhrá.

Ar na tuairimí ba choitianta a
tháinig chun cinn, moladh go láidir
go mbeadh suaitheantas de shaghas
éigin ann a chaithfí chun a chur in iúl
do dhaoine nach mbeadh aithne acu
ar a chéile go labhraíonn siad Gaeilge.

“Sin an fhadhb leis an nGaeilge i
gcónaí, ní aithnímid a chéile,” a dúirt
Diarmuid Ó Luasa.

Dúirt príomhoide Ghaelscoil
Choráin in Eochaill, Seán Ó Murchú,
nach raibh aon rud ar siúl sna
Gaelscoileanna nach bhféadfaí a chur
i bhfeidhm i ngach scoil sa tír, agus
bhí moladh eile go mbunófaí aireacht
nua, ‘Aire na Gaeilge’, chun cúrsaí
teanga a riaradh don dtír i gcoitinne.

Ar na tuairimí a tháinig ó ghrúpa an
ghnó, moladh go mbeadh eolaire ann
le liosta iomlán de na gnólachtaí i
gCorcaigh a chuireann seirbhísí ar fáil
trí mheán na Gaeilge.

Ba iad Cathaoirleach Gael-Taca,
Pádraig Hamilton, agus Rúnaí na hea-
graíochta, Adrian Breathnach, a bhí i
bhfeighil an tseimineáir, agus tugadh
le fios go mbeadh na moltaí a tháinig
chun cinn á gcur le chéile i bhfoirm
plean gnímh teanga do chathair Chor-
caí.

“An rud is mó atá ag teastáil ná
feachtas Corcaigh le Gaeilge a bheith
againn,” a dúirt Adrian Breathnach.

GAELTACHT AGUS GAELTACHT EILE

Gúgán Barra, i nGaeltacht Mhúscraí

Oifigí Ghael-Taca i gCathair Chorcaí

TRÁCHTAIREACHT
Scott Brown agus bealach d’Éireannaigh
go Meiriceá - cor sa saol agus cor sa stair
Máirtín Ó Catháin. 

A
G brath go mór ar
ghníomhaíocht
Sheanadóra de
chuid na
bPoblachtánach as

Massachusetts atá córas nua
pasanna a thabharfadh deis do
na mílte Éireannach a dhul go
Stáit Aontaithe Mheiriceá ag
obair.  Is é an Seanadóir Scott
Brown an ceann feadhain ar an
iarracht atá ar bun go láidir
teacht na Féile Pádraig seo le
scéim pasanna E. 3 a thabhairt
slán trí Thíthe na Comhdhála i
Washington.  Thabharfadh an
córas seo deis do 10,500 Éire-
annach a dhul go Meiriceá ag
obair chuile bhliain– faoi
choinníollacha áiríthe.  Tá
Rialtas na hÉireann ag súil go
n-éireoidh leis an reachtaíocht
atá á mholadh; d’osclódh sé an
doras aríst i gceann de na tear-
mainn a bhíodh againn i gcó-
naí nuair a bhíodh eacna-
maíocht na hÉireann i
gcruachás.  Mar a léireofar go
mion minic seachtain seo na
Féile Pádraig, ba i Stáit Aon-
taithe Mheiricea ba mhó a
d’fhág muintir na hÉireann
lorg a gcos leis na céadta bliain.
Ach is ait an cor sa saol é gur ar
ghníomhaíocht Scott Brown
atá an córas E. 3 d’Éireannaigh
ag brath anois. 

Is beag eolais a bhí ar Scott
Brown nó gur bhásaigh an
Seanadóir Ted Kennedy i
2009.  Ba é an Cinnéideach an
Seanadóir sinseareach do Stát
Mhassachussetts; ia é John
Kerry an dara Seanadóir sa Stát
sin.  Toghadh Ted Kennedy ina
Sheanadóir do Mhassachu-
setts den chéad uair i 1962
agus choinnigh sé a shuíochán
ar feadh 47 bliain, nó gur bhá-
saigh sé i lár téarma Seanaid.
Chuir na Daonlathaigh Martha
Coakley, an tArd-Aighne i Stát
Mhasschusetts san iomaíocht
sa bhfothoghchán. 

Bhuail Brown bob ar na
Daonlathaigh

Bhíothas go láidir den tuairim
gur beag deacrachta a bheadh
aice an suíochán a bhuachaint;
is iondúil gur Daonlathaigh a
chuireann Massachussets
chuig an Seanad i Washington.
Lena chois sin bhí Coakley ag

cosaint shuíochán Ted
Kennedy.  Ach bhain an
Poblachtánach Scott Brown – a
bhí ina bhall den Pharlaimint
Stáit i Massachusetts roimhe
sin – cor gan choinne astu.
Bhuaigh seisean an toghchán
in Eanáir 2010 in ainneoin gur
tháinig an tUachtarán Obama
go Massachusetts in aon turas
chun tacú le feachtas Martha
Coakley.  Ní hé amháin go
raibh iarraidh mhór buailte ar
na Daonlathaigh i Massachu-
setts ach ba scéala mór
náisiúnta é go raibh suíochán
an Chinnéidigh caillte ag an
bpáirtí sin blian amháin tar éis
do Barack Obama a dhul i
bhfeighil Uachtaránacht na
Stáit Aontaithe.  Sa  mullach air
sin uilig d’fhág bua Scott
Brown go raibh na Daon-
lathaigh gann ar an 60
suíochán a theastódh uathu sa
Seanad i Washington le dlíthe
a reachtú beag beann ar na
Poblachtánaigh.  Cé go dtu-
gann os cionn 50 suíochán
móramh glan sa Seanad
fágann an córas i Washington
gur féidir leis an bhfreasúra
moill agus athruithe a chur ar
dhlíthe má bhíonn níos mo ná
40 suíochán acu.  

Tá na dlíthe a bhaineann leis
an imirce isteach sa tír i measc
na gceisteanna is conspóidí i
Meiricea ó thárla ionsaithe
Mheán Fómhair 2001; chuir an
ghéarchéim eacnamaíochta
leis an gconspóid sin.  Ar
cheart, a d’fhiafraigh glu-
aiseachtaí ar nós “Numbers
USA” a bheith ag tabhairt
bealach isteach go Meiriceá do
dhaoine as tíortha eile agus
Meiriceánaigh dífhostaithe?
Go hiondúil  glactar leis go
mbíonn na Poblachtánaigh
níos cúramaí agus níos áird-
eallaí faoi cheist na nin-
imirceach ná na Daonlathaigh;
tá anois freisin.  Meastar 53

Daonlathach a bheith ag taob-
hú leis an iarracht sa Seanad.
Ach dá bhféadfaí seachtar
Poblachtánach a chur ina
dteannta sin, d-éireodh leo
reachtaíocht na bpásanna
oibre E. 3 a thabhairt d’Éirinn.
Is anseo atá obair Scott Brown
tábhachtach. 

Polaitíocht na Samhna
Dá n-éireodh le Brown a
dhóthain Poblachtánach a
mhealladh leis bheadh beart
maith déanta aige d’Éirinn, go
háiríthe agus scuainí daoine
anseo ag iarraidh oibre thar
lear. Chas an Tanáiste agus an
Taoiseach le Brown le gairid
agus iad ag tacú leis an iar-
racht.  Ar an taobh eile den
scéal, ní dhéanfadh an scéim
E. 3 aon leas d’Éireannaigh atá
i Meiricea go  mídhleathach
cheana féin.  Ní thiocfaidís faoi
scáth na reachtaíochta seo; tá
malairt tuairimí ann thall i
measc na ngrúpaí Éireannacha
faoin gcóras E. 3 dá bhárr sin.
Ach san am céanna d’osclódh
an E. 3 doras amháin dÉirean-
naigh an geábh seo.

Tá siad ann a deir gur ar
mhaithe leis féin atá Brown –
rud atá coitianta go maith sa
bpolaitíocht.  Beidh Brown ag
cosaint a shuíochán Seanaid i
Massachusetts i mí na Samhna
seo chugainn.  Tá Brown chun
cinn sna pobalbhreitheanna
faoi láthair; má choinníonn sé
an suíochán, d’fhéadfadh sé
cuidiú go mór le feachtas na
bPoblachtánach agus iad ag
iarraidh ceannas a fháil ar an
Seanad.  Is de shliocht Éirean-
nach beagnach an tríú cuid de
dhaonra Mhassachusetts.  

Is cor spéisiúil ann féin é an
stádas atá ag Scott Brown san
iarracht seo i dtaobh na hÉire-
ann agus na himirce- go
háirithe agus é ina chomharba
ar Ted Kennedy i Massachu-

setts.  Tá moladh tugtha do
Kennedy as ucht a thacaíocht
do ghluaiseacht na n-
imirceach le 25 bliain. Ach má
téitear níos faide siar sa stair
feicfear go raibh baint mhór ag
Ted Kennedy leis an Immigra-
tion and Nationality Act a chur
trí Thíthe na Comhdhála sna
Státaí i 1965.  Seo í an reach-
taíocht a d’athraigh cúrsaí
imirce ó bhun i Meiriceá agus a
chuir driseacha cosáin roimh
mhuintir na hÉireann agus na
hEorpa. 

Dlí i bhfad siar
Bhí athrú ar na dlíthe imirce a
bhí ann san am sin ar cheann
de na haidhmeanna móra a
bhí ag an Uachtarán John F.
Kennedy – deartháir an
tSeanadóra Kennedy – i dtús
na 1960aidí.  Bhí an
tUachtarán ag iarraidh
cothrom na Féinne a thabhairt
sa gcóras.  Bhí sin ag teacht leis
an bhfealsúnacht go mbeadh

daone ar chomhchéim sna
Státaí – cur i gcás an feachtas le
stádas ceart a thabhairt don
chine dubh sa tír.  Má bhí
Meiriceá ag iarraidh go
mbeadh an pobal dubh agus
bán ar chomhchéim ina dtír
féin, cén fáth nach mbeadh na
cearta céanna a theacht
isteach go Meiriceá ag daoine
as tíortha san Ais agus san
Afraic?  Bhain sé freisin le
polasaí eachtrach an
Uachtaráin; bhí an teannas go
láidir idir Meiricea agus an
Rúis ar fud an domhain agus
bhí an Cinnéideach ag iarraidh
ceangail níos cairdiúla a
chothú le tíortha i bhfad agus i
ngearr.    

Feallmharaíodh an
tUachtarán i 1963 agus d’fhág a
dheartháir Robert post an Ard-
Aighne.  Shocraigh an
tUachtarán Johnson go gcuirfí
an Seanadóir Ted Kennedy i
gceannas ar stiúiradh an dlí
nua – an Immigration and

Nationality Act – trí Thithe na
Comhdhála.  Rinne sé amh-
laidh.  Thug an dlí buntáiste
do thíortha na hÁise agus na
hAfraice agus Mheiriceá
Theas.  Ach níor facthas do
Kennedy féin, ná do Johnson
san am, go mbainfeadh muin-
tir na dtiortha sin  an oiread
sin leasa as an gcóras nua.
Bhain – agus tá a lorg sin ar
Mheiriceá inniu. 

D’fhág sin uilig go raibh
laghdú mór ar an imirce go
Meiriceá as an Eoraip go Stáit
Aontaithe Mheiriceá.  Is dá
bharr sin, cuid mhaith, a bhí
an oiread sin Éireannach i
Meiriceá go mídhleathach sna
1980óidí agus ó shin. Is iar-
racht atá sa gcóras E. 3 atá á
phlé teacht na Féile Pádraig
seo le claonadh beag a chur air
sin i dtreo na nÉireannach.
D’fhéadfadh Poblachtánach as
Massachusetts a thóg
suíochán Ted Kennedy an bád
a thabhairt i dtír.  

Scott Brown, An Páirtí
Poblachtach

Martha Coakley, An Páirtí
Daonlathach

SÚIL SIAR na Seachtaine

An Chéad Tóstal

Donncha Ó hÉallaithe 

Iarracht a bhí ar bun ag Bord Fáilte
dhá scór bliain ó shin, le cuairteoirí a
mhealladh go hÉirinn le haghaidh Lá
‘le Pádraig, a spreag Breandán Ó hEi-
thir le halt a scríobh faoin gcéad
Tóstal. Féile náisiúnta a bhí sa Tóstal,
eagraithe i mbailte éagsúla. Cuireadh
ar bun é sa bhliain 1953 agus é mar
chuspóir aige cuairteoirí a mhealladh
go hÉirinn. 

Sa bhliain 1953,  bhí Ó hEithir fos-
taithe ag Comhdháil Náisiúnta na
Gaeilge mar thimire leabhar agus
veain curtha ar fáil dhó le cur ar a
chumas taisteal timpeall Leath
Mhogha, an leath theas den tír, ag iar-
raidh leabhair Ghaeilge a dhíol. 

Ní go rómhaith a d’éirigh leis, mar is

léir ón mír seo thíos. Níor chaith sé i
bhfad ina thimire leabhar. Tar éis bli-
ain go leith, chaill sé a phost de bharr
timpiste a bhí aige i veain na Comhd-
hála oíche, agus é ag filleadh abhaile
le roinnt cairde sa veain agus braon
ólta acu.

Ní go rómhaith a d’éirigh leis an
Tóstal, ach an oiread, más fíor do Ó

hEithir. Mar sin féin lean sé ar
aghaidh mar fhéile náisiúnta go dtí
1958. Tá Tóstal áitiúl ar bun i gcónaí i
nDroim Sheanbhó i gCo. Liatroma,
agus tá athbheochaint déanta ar
Thóstal Bhóthair na Trá le roinnt beag
blianta anuas. 

Irish Times, 16 Márta, 1972

An Chaint sa
tSráidbhaile  -
‘Flogging the
Shamrock 1972’        
Breandán Ó hEithir

“Le blianta beaga anuas tá iarracht dá
dhéanamh cuairteoirí a mhealladh go
hÉirinn timpeall na Féile Pádraic agus
dá bharr sin b’éigean do Bhord Fáilte
féile a chruthú do na cuairteoirí….

Beidh cuimhne ag cuid agaibh ar

an Tóstal - Anne Toast Al mar a thug-
taí coitianta air.  Bhíos féin – i mo
phearsa mar Ghael Oifigiúil Grád 1 –
páirteach sa gcéad cheann. Bhí tais-
peántas reatha leabhar Ghaeilge
agam i bpáirteanna éagsúla den tír….

Chaith mé trí lá i gCeannanas Mór i
seomra sa gceardscoil. Tháinig tuair-
im cúig dhuine dhéag ag breathnú ar
na leabhra agus dhíol mé luach punt
acu. Chuaigh mé as sin chuig Feis
(cineál Tóstal Special) i gCondae
Luimní, D’oscail an spéir agus chaith
mé an lá i mo shuí sa veain leabhra ag
caitheamh toitíní, ag eascainí agus
iarraidh bheith ag bualadh bleid ar
ghirseacha báite an cheantair.……

Bhíodh chuile dhuine a’fhiafraí cé
mar a bhí an Tóstal ag dul ar aghaidh
i bpáirteanna eile den tír agus iad cin-
nte go raibh chuile shórt ar deil ach
amháin ina mbailte féin. Glugar a bhí
ann ó thús deireadh i ngach uile áit
dá bhfaca mise agus as sin go ceann
beagán blianta fuair an Tóstal bás….. 

Tá cuimhne agam ar Thóstal eile
nuair a bhí an fhéile i ndeireadh na

feide. Bhí buíon ceoil na nGárdaí ag
seinm don phobal taobh istigh de
ráillí Bhanc na hÉireann. Casadh Bre-
andán Ó Beacáin orm i siopa leabhar
i Sráid Dawson agus shiúlamar i dtreo
Sráid Uí Chonaill. Nuair a shroichea-
mar Banc na hÉireann sheasamar ag
éisteacht leis an gceol. Bhí slua gasúir
bheaga ann. Thug an Beachánach
roinnt pingineacha dóibh agus dúirt
leo tosaí ag liúraigh, “ We want
bread!” Thug an Ceannfort Seosamh
Ó Maoldomhnaigh, stiúrthóir na
buíne, faoi deara céard a bhí ag titim
amach ach ní fhéadfadh sé aon cheo
a dhéanamh ach a chuid fear a choin-
neáil ag seinm….”

Ceartúchán: I Súil Siar na seach-
taine seo caite (14 Márta) is ón
nuachtán INNIU, 10 Márta 1972, a
tógadh an mhír faoin teideal ‘Raidió
na Gaeltachta – Conspóid faoi Thion-
char Polaitíochta agus Fógraí’ agus
ní ón Irish Times, mar a thugas le
fios. Botún de mo chuidse. Mo leith-
scéil.

Cé acu is mó an t-ábhar magaidh?

Eoghan Ó Murchú 

IS cosúil nach raibh na
sráideanna plódaithe le meis-
ceoirí an oiread sin Lá ‘le
Pádraig na bliana seo, cé is
moite de chíréib a tharla i

Londain Cheanada.  Cuirim fáilte
roimhe sin cinnte, ach mar a dúirt an
t-eaglaiseoir, Vincent Twomey, roin-
nt blianta ó shin an bhfuil fíor-chiall
Lá ‘le Pádraig ligthe i ndearmad
againn?

Ar ndóigh ní chuirtear an cheist sin
faoi Lá ‘le Pádraig amháin.  Is cuid de
shéasúr na Nollag anois é go gcuirtear
an cheist chéanna faoin Nollaig.  Sa
gcás sin ámh, is léir go raibh an féasta
nó nó ceiliúradh lár-geimhridh ann i
bhfad sular tháinig an Chríostaíocht
go hÉirinn; agus is cosúil gur fíor-
chiall na Nollag é ól agus ithe agus
cóisirí.

Rinne na Críostaithe feall ar
mhuintir na hÉireann nuair a dhein
siad iarracht an ceiliúradh sin a bhaint
dínn agus féasta eaglaise a dhéanamh
de, ach i gcás Lá ‘le Pádraig bhí an
eaglais taobh thiar de ón tús.

Rinneadh lá saoire oifigiúil de i
1903, ach cuireadh cosc freisin ar ól
poiblí, ar bheár a oscailt nó eile: lá
eaglaise a bhí ann go cinnte.

Sna tríochaidí, cuireadh tús le
paráid i mBaile Átha Cliath.  Ní raibh

mórán eaglasta i gceist leis an bparáid
ámh, ach taispeántas de seastáin
tionscalaíochta agus eile.  Seachas sin
ní raibh mórán den Éireannachas ag
baint leis an bparáid ach an oiread,
agus maidir leis sin ar a laghad tá
muid ag cloí le traidisiún: d’fhéadfaí
paráid Lá ‘le Pádraig Bhaile Átha
Cliath a reáchtáil in aon chathair ar
domhan lá ar bith den bhliain agus ní
aithneofaí as riocht é.

Ach ní mar sin atá sé thar lear.
Nuair a bhí mise i mo dhéagóir i
Sasana ba lá mór go deo é d’Éirean-
naigh sa tír sin.  Agus i Nua-Eabhrac a
bhí an pharáid ba mhó agus ab Éire-
annaigh d’aon chathair ar domhan.

Ait go leor níorbh é comóradh
Phádraig an chéad mhórshiúil Éire-
annach i Nua -Eabhrac is cosúil, ach
comóradh ar Robert Emmet sa mhí
chéanna.  Níor thaitin sé sin leis an
Eaglais Chaitliceach, ar ndóigh, mar
bhí an eaglais glan in aghaidh ghlu-
aiseacht na saoirse, agus spreag siad-
san comóradh naoimh in ionad

comóradh laoich.
Tharla mórán an rud céanna anseo

freisin ar ndóigh.  Ó bunaíodh an stát
ba é Luan Cásca an lá mór naisiúnta,
ag déanamh comóradh ar an Éirí
Amach.  Ach sna 70aidí níor theast-
aigh ó rialtas Fhine Gael agus an

Lucht Oibre go mbeadh an oiread sin
béime ar fhoinse réabhlóideach an
stáit, agus rinneadh lá náisiúnta de Lá
‘le Pádraig ina ionad, agus paráid
thionsclaíocht a bheadh ann in ionad
pharáid mhíleata.

Cibé ar bith, lá mór Éireannachais is
ea Lá ‘le Pádraig i Meiriceá anois.  Tá
deis againne, nach bhfuil ag aon
náisiún eile sna Stáit Aontaithe ár
ndath náisiúnta a chur ar thaispeáint
i gcathracha móra Mheiriceá agus ár
dTaoiseach a chur isteach sa Teach
Bán le labhairt le hUachtarán
Mheiriceá.

Nach cóir go mbeadh muid bródúil
as seo, go bhfuil meas den chineál seo
ar thír bheag na hÉireann mar gheall
ar ról na nGael i Meiriceá?

Ach scrúdaigh na meáin, agus níl
aon dea-fhocal le tabhairt faoi ndear
maidir leis na himeachtaí seo. Ábhar
magaidh do scríbhneoirí na nuachtán
é an Gael-Mheiriceánach, lena hata
ard agus a bheannacht top o’ the
morning, mar a léirigh Paul Cullen

san Irish Times Dé Luain.
Ach n’fheadar? Cé acu is mó an t-

ábhar magaidh? An Gael-Mheiriceá-
nach lena mhaoithneachas saonta nó
an Gael Éireannach a bhfuil náire air
faoina thír dhúchais féin agus a
bhíonn ag iarraidh féin-fhlaitheas na
tíre a chaitheamh uaidh go dtí an
Eoraip chomh gasta agus is féidir leis?

Nach léiríonn an scéal seo an bear-
na mór atá idir gnáthphobal na tíre
agus na huaisle (mar dhea!) a
labhraíonn thar ár gcionn?  Mar níl
aon náire ar ghnáth-Éireannaigh
roimh ár stair réabhlóideach ná roimh
Éireannachas is Gaelachas na tíre.

Mar sin fhéin, nach bhfuil sé
beagáinín suarach nach féidir leis na
hurlabhraithe oifigiúla trácht air seo
ach amháin i dtéarmaí airgid: an
oiread seo turasoirí a bheith meallta
le cuairt a thabhairt ar an tír; an oiread
sin margaí gnó déanta thar lear?

Tuigim go bhfuil an gnó thar lear
tábhachtach.  Ach bhí sé tábhachtach
nuair a bhí airí de chuid Fhianna Fáil
ag dul thar lear freisin.  Rinneadh
cáineadh géar orthusan, ach is ar
éigean go bhfuil rian ar bith den
cháineadh le tabhairt faoi ndear i gcás
an rialtais reatha.

Tuige nach féidir linn a bheith
bródúil as stair a dhiúltaigh géilleadh
don ollsmacht gallda, as cultúr
dúchasach atá beo bríomhar, as tean-
ga ársa léannta, agus más mian le
daoine eile páirt a ghlacadh sa
gcomóradh tá go maith; ach ná
humhlaímis féin ar altóir bhréagach
an ‘Irish Times’.

Is leor é sin chun muid a chur ar an
ól! 

Tuige nach féidir linn a
bheith bródúil as stair a
dhiúltaigh géilleadh don
ollsmacht gallda, as cultúr
dúchasach atá beo
bríomhar, as teanga ársa
léannta, agus más mian le
daoine eile páirt a ghla-
cadh sa gcomóradh tá go
maith; ach ná humhlaímis
féin ar altóir bhréagach an
‘Irish Times’.

Na Píobairí ag máirseáil : Radharc ó mhórshiúl Lá Fhéile Pádraig i Nua Eabharc i mbliana

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Freagra Uí 
Chathasaigh
A chara,

“Ní thuigim an loighic san alt le
Aindrias Ó Cathasaigh sa phaipéar
inniu”, a deir Peadar Ó Caiside ina
litir (Gaelscéal, 2 Feabhra). 

Ní mór dom a amhdachtáil go
bhfuil an ceart ar fad aige san abairt
sin.

Beir bua,
Aindrias Ó Cathasaigh,
Baile Átha Cliath

Cás na 
Scoileanna Beaga 
A Eagarthóir,

Tugaim faoi deara nach bhfuil
aon chur sios nó anailís déanta agat
san eagrán reatha de Gaelscéal
faoin bhfeachtas ata ag dul ar
aghaidh i láthair na huaire maidir
leis na scoileanna beaga.

Níl cinneadh na scoileanna beaga
a chomh-nascadh ag cloí leis an

taighde idirnáisiúnta ata ann; tá sé
lán i gcoinne na Straitéise Fiche Bli-
ain don Ghaeilge agus tá impleach-
taí tromchúiseacha dlí ag baint leis
fosta.

Tá an tAire seo i ndairíre ag rá leis
an bpobal tuaithe "cuir as na soilse
agus bogaigí uilig go dtí na bailte
móra." Tá an feachtas ud ag dul i
láidreacht agus na scoileanna
Gaeltachta lárnach mar is leofa an
cas is láidre.  Tá todhchaí na tuaithe
ag brath ar an bhfeachtas seo agus
ta se in am seans a thabhairt dóibh
siúd ata ina bhun labhairt.

Le gach dea-ghuí,
Eithne Reid Uí Dhochartaigh
Abhcóide 
Na Ceithre Chúirteanna,
BÁC 7

Cabhair de dhíth
A Chairde,

Tá mé ag bailiú griangraifeanna
do leabhar griangraifeanna faoin
tréimhse réabhlóideach (1913-23) i

gcúige Chonnacht. Teastaíonn
uaim an oiread réimsí difriúla den
tréimhse a léiriú agus is féidir.
Bheinn fíorbhuíoch as cúnamh ar
bith go mbeadh bhur léitheoirí in
ann a thabhairt dom. Is féidir
teagmháil a dhéanamh liom ag cor-
macocomhrai@hotmail.com.

Is mise le meas,
Cormac Ó Comhraí.

An Coimisinéir 
Teanga
A Eagarthóir, a chara,

Braithim ó na freagraí ar an ábhar
seo go bhfuil tacaíocht áirithe don
phost i gceist agus gach a
bhaineann leis. Im’ thuairim ní
thugann sé misneach ná cabhair ar
bith to lucht na Gaeilge. Í bhfad ó
shin tá stádas bainte amach ag an
teanga sa bhaile is san A.E. Ní easpa
dlíthe ná rialacha atá ag cur isteach
ar chaomhnú is leathnú na Gaeilge
ach an dea-thoil is an cuir chuige sa
mheoin is i gcroíthe an phobail

mhóir. Ní hé sraith eile den mhaor-
lathas a bhainfeas amach an duais
sin. Níl ann i  ndáiríre ach snámh i
n-aghaidh easa agus comh luath is a
chuirtear deire leis an diomailt seo
sé sin an réiteach is fearr. Frapa
bréagach atá ann.

Le meas mór,
Peadar Ó Caiside, 
Cabhán, Co. an Chabháin 

Lá an Chomhlathais
12 Márta 2012
A Eagarthóir,

Cheiliúradh Lá an Chomhlathais
le teacht le céile i gColáiste na Tri-
onóide, Áth Cliath ar 12 Márta; an
Grúpa Reform taobh thiar de is an
cainteoir Tom Elliot MLA, cean-
naire an Pháirtí Aontachtach Uladh.
Bhí scaifte maith ann, ionadaithe
Fhianna Fáil is an Pháirtí Lucht
Oibre ina measc. Do luadh an t-
uasal Elliot an dul chun chinn leis
an chaidreamh idir Éire agus an
Bhreatain le blianta beaga anuas is

gur féidir é sin a threisiú le hÉire
mar bhall den Chomhlathas; go
bhfuil dhá bhilliúin  saoránach sa
Chomhlathas go léir, an chuid is mó
díobh i bpoblachtaí cosúil leis an
Ind is an Aifric Theas.. Thagair sé
freisin don t-amhras is an
naimhdeas sna haicmí ó thuaidh
atá ann go fóill ach atá ag maolú  in
áiteanna; cuirfeadh nasc an
Chomhlathais leis an chlaonadh
sin. Is léir dó go bhfuil fadhb na
siombal is an mhothúcháin i gceist
ach in diaidh cuairt na Banríona
Éilis a Dó anuraidh go bhfuil athrú
le feiscint anois. Sna cheisteanna ag
an deire thug cuid de na héisteoirí
le fios nach bhfuil an saoirse is an
cuir chuige le na gcultúr is a gcearta
is dual dóibh ag an mionlach ó
dheas. B’é tuairim daoine eile i
láthair go bhfuil an struchtúir
polaitíochta ó thuaidh ró úr chun
athrú den saghas seo a chur i
gcríoch.

Peadar Ó Caiside, 
Cabhán, 
Co. an Chabháin 

IS doiligh loighic Choilm ‘The
Gooch’ Cooper a lochtú. 

Is é sin, dá mbeadh go leor
de struchtúir CLG ag fáil
íocaíochta, bheadh sé
nádúrtha go mbeadh na him-
reoirí ag iarraidh íocaíochta
chomh maith. 

Tá an díospóireacht seo ag
dul ar aghaidh le blianta agus
is dócha go mbeidh sé ag
leanúint ar aghaidh tamall
eile.

Tá go leor den tuairim nach
bhfuil ann ach ceist ama sula
mbeidh cluichí CLG ina spóirt
proifisiúnta  

Ar lámh amháin, b’fhurasta a
shamhlú go mbeadh sé ar leas
CLG dá mbeadh a leithéid ann.
B’fhéidir go mbeadh
caighdeán imeartha níos airde
ann. B’fhéidir.  

Ar an lámh eile de, áfach,
thiocfadh dó gur tubaiste a
bheadh ann. 

Thiocfadh dó go furasta go
bhfásfadh geilleagar bréagach
bunaithe ar fhiacha mar atá i
saol an tsacair nach bhfuil ann
ach ceist ama go mbeidh
imphléascadh mór ann.  Ní
féidir a bheith beo ar iasachtaí
i gcónaí.

Amharc ar Raonaithe
Ghlaschú thall in Albain. Tá
gach seans ann go gcuirfear
deireadh leis an chlub
clúiteach sin – ar mhaith linn

go mbeadh leachtaitheoir ag
cur deiridh le foireann peile
Bhaile Átha Cliath? 

Níos tábhachtaí ná sin, áfach,
thiocfadh leis an phroifisiú-
nachas cur isteach ar mheon
an Chumainn, ar chroí CLG, ar
na clubanna. 

Ar mhaith linn nach mbeadh
ár n-imreoirí móra ag imirt go
háitiúil níos mó? 

Ar mhaith linn go mbeadh ar
na clubanna áitiúla íoc as

seirbhísí seachas a bheith ag
bráth ar obair dheonach a
mbaill?

Tá ceist thábhachtach ann
faoin Ghaeilge chomh maith.
An mbeadh ait ann di in
eagraíocht phroifisiúnta?
Bheadh orainn a bheith in
amhras faoi sin.

Coinnigh Cumann Lúthch-
leas Gael láidir, coinnigh
Cumann Lúthchleas Gael
amaitéarach. 

TÁ gach cuma ar an scéal
anois go dtoghfar an t-iar-
láithreoir teilifíse, Mike Nes-
bitt, mar cheannaire ar Pháirtí
Aontachtach Uladh.

Ní mheastar go bhfuil mórán
de sheans ag an dara fhear sa
rás, John McCallister.

Tá meath ar an UUP le fada,
áfach agus is doiligh aon tod-
hchaí dearfach a fheiceáil.

Is í an cheist is mó don
pháirtí seo anois ná, cén cúis a
bhfuil siad ann ar chor ar bith?

Má tá an Aontacht slán, cén
fáth a mbeadh páirtí aontach-

tach de dhíth ar chor ar bith? 
Cén difear atá idir iad féin

agus an DUP?  
Tá go leor den tuairim gur

cailís nimhe í ceannaireacht
an UUP, go bhfuil an bád ag
dul go tóin poill agus nach
mbeidh neart ag captaen ar

bith air sin.
Beidh le feiceáil.
Táthar ag súil, áfach, ar an

ábhar nach fear Oráisteach
ceachtar den bheirt atá sa rás
seo, gur féidir leis an
bhuaiteoir leagan níos dearfaí
agus níos liobrálaí den aon-

tachtachas a chruthú.
Mar shampla, thiocfadh leis

glacadh leis an iolrachas,
thiocfadh leis deireadh a chur
leis an chogadh cultúrtha i
gcoinne na Gaeilge.

Ní gá gurb ionann aontach-
tas agus frithGhaelachas. 

Proifisiúntacht i gCumann Lúthchleas Gael 

Todhchaí an UUP

Tháinig deireadh le ‘Rith 2012’
istigh in Inis Mór Árainn Lá
Fhéile Pádraig.

Ba léir do dhuine ar bith a

ghlac páirt sa ‘Rith’, nó a bhí dá
leanúint ar Facebook fiú, go
raibh an-rath ar fad ar an imeacht
seo. 

Rud dearfach a bhí ann, bhí
spraoi agus spórt ag baint leis.

Thug lucht ‘Rith 2012’ an-
spreagadh do Ghaeilgeoirí ar fud

na tíre agus tá siad le moladh go
hard. Más féidir leo airgead a
bhailiú freisin, bheadh sé sin
níos fearr fós.

Go raibh maith agaibh, a
fhoireann ‘Rith 2012’, go dté sibh
slán agus go raibh sibh ar ais ar
an bhóthar arís go luath. 

‘Rith 2012’

Banc ‘Cuntais 
Bhainc Bertie Ahern’ 
Aontas Éireann

Conall Ó Móráin

NUAIR a dhéanann fir pleanan-
na deirtear go ndéanann Dia
gáire. Caithfidh go bhfuil roin-
nt suaircis ar neamh de bharr
an athainmnithe ar Amhar-
clann an Chanáil Mhóir i
mBaile Átha Cliath ionas gur
féidir linn Amharclann Bhord
Gáis a thabhairt anois ar an áit.
Ar fháth éigin, cé gur linne, an
gnáthphobal, comhlacht Stáit
Bhord Gáis, tá an chuma air
nach bhfuil cead againn fios a
bheith againn cé mhéad a chos-
nóidh an urraíocht seo a lean-
faidh ar feadh sé bliana go leith.
Tá tuairiscí sna nuachtáin a deir
gur dhíol Bórd Gáis €4
mhilliúin as an bpribhléid, sin
gar le €700,000 sa bhliain – ach
ar a laghad faigheann an comh-
lacht (ní muidne) úsáid trí
oíche in aisce ar an amharclann
i rith na bliana. 

Ach seo an cúis gháire. Tá a
fhios againn go bhfuil Bord Gáis
le díol mar chuid don ath-
struchtúrú a chaithfear a
dhéanamh ar chúrsaí airgid na
tíre, faoi ordú ón Triúracht.  An-
seans go dtarlóidh an mhéid
seo laistigh do leathbhliain
agus, ar ndóigh, ní fios fós ach
tá an-seans ann  má chean-
naíonn comhlacht fuinnimh
eachtrannach é go n-athrófar
ainm an chomhlachta. Tar-
laíonn sé seo go minic nuair is
comhlachtaí idirnáisiúnta le
hainm domhanda atá ag
déanamh an cheannacháin. 

An seans, dá réir, nach mair-
fidh an t-ainm Amharclann
Bord Gáis ach go deireadh na
bliana seo – cur amú scan-
nalach airgead,ar ndóigh, ach
os rud é, mar a dúirt, nach
bhfuil a fhios againn go
hoifigiúil cé mhéad airgid atá i
gceist,  b’fhéidir go gceapann
bainistíocht an chomhlachta
gur cuma faoi. 

Sin an earnáil phoiblí. Ach
tarlaíonn an ghealtacht chéan-
na san earnáil phríobháideach –
ar bhonn níos leithne go minic.
Féach ar Staidiam an Aviva, mar
a thugtar anois air, b’shin staidi-
am Bhóthar Lansdún tráth cé
nach n-admhaítear go hoifigiúil
é, tá gluaiseacht i measc iriseoirí
áirithe spóirt Bóthar Lansdún a
thabhairt arís ar an bhfaiche
peile de bharr gur scaoil an

comhlacht domhanda Aviva le
500 duine chun siúl in Éirinn
roimh an Nollag. Chaith Aviva
€44 milliúin ar chonradh
urraíochta le Cumann Rugbaí
na hÉireann ar chonradh a
mhaireann deich mbliana.
Chuir cinneadh úd an chomh-
lachta faoi Nollaig stop le roinnt
daoine a gcuid árachais carr
agus tí a cheannach ó Aviva arís
– dhá chúl a scóráil siad ina
gcoinne féin, d’fhéadfá a rá. An
gcloisim Dia ag gáire arís?

Is é Olli Rehn, Coimisinéir na
hEorpa, fíor-Thaoiseach na tíre
seo faoi láthair, agus is aige siúd
atá an chumhacht faoiseamh a
thabhairt dúinn ar na haisío-
caíochtaí €3.1 billiúin a chaith-
fidh muid a dhéanamh ar
bhannaí Banc AnglaÉireannach
roimh dheireadh na míosa seo.
An moladh atá agamsa ná, an
tseachtain seo, go n-athródh
muid ainm Theach Laighean go
Teach Rehn (tá siad an-chosúil
le chéile cheana féin) ag súil go
gcabhródh sé chun an
faoiseamh úd a dhaingniú. Nó
más fearr leis an bhfear céanna
a chuid spóirt, an bhfuil duine

sa tír nach nglacfadh le hainm
Páirc an Olli in áit Pháirc an
Chrócaigh mar mhalairt ar chú-
pla billiún Euro?

Beidh, mar a bhíonn, roinnt
d’acmhainní an Stáit, nach
mbeidh aon tóir ag lucht gnó
orthu chun urraíocht a
dhéanamh orthu, de bharr an t-
ainm atá orthu a bheith ’nimh-
neach’. Bhí tráth ann gurbh é an
Banc Angla-Éireannach ceann
de na comhlachtaí ba mhó a
rinne urraíocht sa tír – is
cuimhin le cách, mar shampla,
an 125,000 liathróid gailf a
cheannaigh an banc ar fháth
éigin, mar fiú le grá an iarchean-
nasaí, Sean FitzPatrick, ar an
gcluiche úd, ní féidir a leithéid
de chaiteachas a mhíniú. In ain-
neoin go bhfuil an banc céanna
tar éis iarracht a dhéanamh
roinnt den drochmheas atá ag
muintir na tíre air ar a chail-
leadh trína ainm a athrú – bhí
seift ag amadán éigin mar-
gaíochta ainm nua cosúil le
Banc na  Fírinne agus an
Athmhuintearais a thabhairt air
–fós, cosúil le Bóthar Lansdún,
leanann iriseoirí na tíre ag tab-
hairt ‘Banc Angla-Éireannach’
air, ar eagla, cosúil leis an
Uileloscadh, go ndéanfadh
muid dearmad go de oar gach a
tharla ann. 

Seo Cuid a Dó do mo phlean.
Ní fiú dada i dtéarmaí táille
urraíochta ainmneacha na
mbanc nimhneach. Ach
glacann lucht margaíochta
trasna an domhain leis go bhfuil
cumhacht láidir ag an sórt seo
urraíochta chun dul ina luí ar an
bpobal. Chun sásamh éigin a
thabhairt do mhuintir na tíre,
maidir leis an méid atá tar-
laithe, agus gur muidne atá ag
díol as ar tharla agus muid
bréan ag fanacht le haon iar-
racht aon duine a thabhairt os
comhair cúirte, d’fhéadfadh
muid, agus muid fós ag fanacht,
Banc ‘Cuntais Bhainc Bertie
Ahern’ Aontais  Éireann a thab-
hairt ar cheann de na bainc ata
againn. D’fhéadfadh RTÉ sraith
de chláir theilifíse a rith cosúil
leis an X-Factor chun roghanna
an phobail a mheas ar céard iad
na hainmneacha eile a d’fhéad-
faí a thabhairt ar Bhanc Angla-
Éireannach. Banc ‘Gan Peaca
FitzPatrick’ Angla-Éireannach a
mholfadh mise. 

Tá feachtas fógraíochta ag
comhlacht cárta creidmheasa
Mastercard a chuireann luach
ar liosta de nithe éagsúla, ach a
deir ag an deireadh nach féidir
luach a chur ar an tsástacht. Rí-
luachmhar

Is é Olli Rehn, Coimis-
inéir na hEorpa, fíor-
Thaoiseach na tíre
seo faoi láthair, agus
is aige siúd atá an
chumhacht
faoiseamh a thabhairt
dúinn ar na haisío-
caíochtaí €3.1 billiúin
a chaithfidh muid a
dhéanamh ar bhannaí
Banc AnglaÉirean-
nach roimh dheireadh
na míosa seo.

Lá mo Mháthar

Páidí Ó Lionáird 

NUAIR a bhí ar Sheán Ó Riada suí síos
chun fuaimrian a chumadh agus a chur in
eagar don scannán “Mise Éire”, ní fhéad-
fadh sé dán  níos cumhachtaí ná “Mná na
hÉireann” le Peadar Ó Doirnín a úsáid
mar sméar mullaigh. 

Is iad na tréithe ceannann céanna atá
ag mo mháthair-se agus iad san a bhí á
chuardach ag an Riadach dá shaothar
saoil. 

Arú inné bhíos ag ceann de na hócáidí
ba thábhachtaí i mo stair ar domhan le
ceithre bliana agus dhá scór anuas.

B’ócáid clainne do mhuintir Lionáird a
bhí ann mar a raibh go leor leor le ceil-
iúradh againn. Lá na Máthar, Dé Domh-
naigh, agus lá breithe mo mháthar lá arna
mháireach. 

Tá mo mháthair ag ceiliúradh dea-
shláinte, dea-ghiúmar agus dea-thoil don
tsaol atá caite agus atá á chaitheamh aici
le ceithre scór bliana anuas. É sin ar fad
agus níl oiread agus ribe amháin gruaige
liatha ar a ceann. 

Tá daoine á léamh seo a bhfuil aithne
acu ar mo mháthair agus iad den tuairim
go bhfuilimse bog sa cheann – mo chuid
suimeanna mícheart agam agus mé ag
cur aois ar mo mháthair. 

Is duine neamhchoitianta í mo
mháthair-se. Tá sí neamhchoitianta i
ngach slí. 

Ba mar pháiste aonair a tógadh í féin
ach ní mar sin a bheadh aici féin agus
m’athair. I dtréimhse ceithre bliana déag
sna 1950daí agus 60daí, bheadh clann
daréag acu – duine ar dhuine, bliain i ndi-
aidh bliana nach mór – deichniúr
buachaillí agus beirt chailíní. 

Teaghlach poblachtach go smior, áit ar
throid a hathair féin, Domhnall Ó Súil-
leabháin in aghaidh na nDúchrónach
agus mar a raibh a máthair, Eibhlín, ina
ball teaghlaigh fíorcheolmhar - deirfiúr le
Bess Cronin ab ea í. 

Is cuimhin liom iad beirt agus mé ag fás
aníos agus bíodh is gur cailleadh mo
shean-athair i 1973, mhair mo shean-
mháthair go dtí 1985. Tháinig deartháir
mo sheanathar, Con, chun cónaithe linn
freisin nuair d’éirigh seisean as a ghairm
mar gharda i mBaile Átha Cliath sna
1970daí. 

Mar sin, ‘déan an mata’, mar a deir siad.
Bhí tréimhse ann nuair a bhí seachtar
déag ina gcónaí faoi dhíon an tí sa bhaile. 

Fáisceadh an daréag againn as an
bhfeirm bheag céanna ar thaobh cnoic as
ar fáisceadh mo mháthair, i nGort na
Scairte ar an dtaobh thiar-theas de
pharóiste Bhaile Bhuirne. 

Is cuma cé a cheistíonn mé faoi m’óige,
bíonn an scéal céanna i gcónaí agam – bhí
m’óige go seoigh.

Cinnte cím m’óige trí ghloiní rós-
dhaite. Bhíomar nach mór go hiomlán
féinchothaitheach. Bhí ár gcuid beithíoch
féin againn agus dá réir bhí feoil, bainne
agus im againn.  Bhí muca, cearca,
lachain agus turcaithe fiú. Bhí garraí de
gach sórt glasra ag fás ann agus bhí acra
sú talúin gach samhradh le piocadh agus
le díol, biabhóg, sú craobh agus spíonáin
chun subh a dhéanamh agus bhí úllord
dos na pióga úll ba dheise dar bhlais
éinne riamh. 

Le cabhair ó m’athair ba í mo mháthair
a chomhordaigh na trúpaí chun aire a
thabhairt do na barraí ar fad agus a chin-
ntiú gur dheineamar aithris ar rithim an
nádúir, ag deimhniú go mbeadh luach na
mbarraí fós againn nuair a thiocfadh an
geimhreadh.

B’fhéidir nár dheineamar amhlaidh
chomh fonnmhar agus a chuimhním
anois air, ach cinnte bhí a gcuid saothair
agus a gcuid dualgas fhéin ag cách. Bhí an
t-ádh liomsa, an té ab óige mar go raibh
ceann trom an bhata ar gach éinne eile ón
bharr anuas. 

Ar ais ag mo mháthair. 
Tá sí ar an mbean chéile is mó grá agus

tuisceanna dá bhféadfadh m’athair riamh
a shamhlú agus chruthaigh sí eiseamláir
fíor-ard dúinne ar fad – a beirt iníon mar
mháithreacha agus mar mhná céile agus a
clann mac ina gcuardach dúinn féin. 

Mar mháthair, tá sí osnádúrtha. I
gceannas na cistiní níl a sárú le fáil. Ní
túisce a thrasnaíonn cuairteoirí táirseach
an tí ach go mbíonn boladh gleoite m’óige
ag eascairt ón sorn. 

Is cuimhin liom nuair a bhíodh an mór-
shlua imithe ar scoil, chuirfeadh sí mise
anonn chuig an úllord as a dtabharfainn
baclainn úlla abhaile. Lomfaí iad i gcaoch
súl, bhainfeadh sí an croí astu agus líon-
fadh sí an poll sa lár le him agus siúcra.
Isteach sa tsorn leo agus… ní gá dom a
thuilleadh a rá. 

Bhí amhráin agus filíocht, drámaí agus
lúibíní aici. Agus tá fós. 

Le teaghlach chomh lán, ní cuimhin
liom riamh aon taom scaoill faoi dhin-
néar. Bheadh pota mór nó dhó gach lá
agus bheadh rogha leathan ar an mbiach-
lár. Míorúilt na mbulóg agus na n-éisc
gach lá a bhí ann. 

Gach oíche gan teip bheadh taos le
fuineadh, arán le bácáil ach ina dhiaidh,
mar chlabhsúr ar an lá, bheadh an
Choróin Mhuire agus ina dhiaidh,
bhaileoimis inár suí ar an urlár timpeall
uirthi áit a léifeadh sí scéal dúinn -
caibidil as “Seanchas Amhlaoibh Uí
Loingsigh” nó “Scéalta Fraoi Chonnie”. 

Cuma cé mhéid taistil, oideachais nó
taithí blianta atá curtha díom ó d’fhágas
baile, gabhaim buíochas le mo mháthair
as an tús a thug sí dom agus as a cuid
tacaíochta agus a grá seasta buan. 

Go raibh maith agat,  Mam.  Níl agam
ach máthair amháin agus táim buíoch
gach lá gur tusa í. Lá breithe faoi mhaise
duit agus go mairir céad.

Teaghlach poblachtach go
smior, áit ar throid a hathair féin,
Domhnall Ó Súilleabháin in
aghaidh na nDúchrónach agus
mar a raibh a máthair, Eibhlín,
ina ball teaghlaigh fíorche-
olmhar - deirfiúr le Bess Cronin
ab ea í. 

Iar-Thaoiseach na hÉireann,
Bertie Ahern ag Ard-Fheis Fhi-
anna Fáil ag tús na míosa seo
[PIC : LAURA HUTTON/PHOTOCALL IRELAND]

Blár Catha nua
a mholadh ag
an Bhlárach
Cathach 
Eoghan Ó Néill

T
Á an tAontas Eorpach,
Éire san áireamh, ag
cur smachtbhannaí
thar a bheith dian i
bhfeidhm ar an Iaráin.

Peaca na hIaráine, más fíor, ná
go bhfuil sí ag iarraidh airm núi-
cléacha a fhorbairt.

Tá airm núicléacha ag aon tír
amháin sa Mheánoirthear. Ag Ios-
rael. 

Diúltaíonn Iosrael a bheith
páirteach sna heagrais a scrú-
daíonn airm núicléacha. Déanann
sí neamhairde iomlán de rúin na
Náisiúin Aontaithe. 

Go bhfios dom, ní dhearna an
Iaráin aon tír a ionradh le
cuimhne na gcat.  

D’ionraigh Iosrael beagnach
gach comharsa dá cuid. Lena
chois sin, tá siad i mbun forghab-
hála sa Bhruach Thiar beag beann
ar dhlí idirnáisiúnta, agus níor
luaigh mé léigear Gaza go fóill. 

Seachas smachtbhannaí a chur
i bhfeidhm ar Iosrael tá rialtas na
hÉireann ag tacú le forbairt ar
thrádáil idir an Aontas Eorpach
agus Iosrael!

Sin an saghas ‘moráltachta’ a
bhíonn ag ár gceannairí polaitiúla
sa tír seo, san Eoraip, agus san
Iarthar agus iad ag leagan amach
polasaí eachtrannach. Nó in ain-
neoin na cainte deasa ar fad faoi
pholasaí eachtrannach a bheith
morálta is eiticiúil, níl a dhath ar
bith morálta ná eiticiúil  faoi pho-
lasaí eachtrannach an Iarthair. 

Cuir i gcás an Libia.
Chuir siad a ladar isteach i

ngnóthaí na Libia anuraidh ní ar
mhaithe leis an phobal a chosaint
ó ghéarleanúint Ghaddafi. 

Chuir siad a ladhar isteach i

ngnóthaí na Libia ar mhaithe leis
an ola agus chun greim de shórt
éigin a fháil ar an ‘Earrach
Arabach’ le go dtiocfadh leo é a
threorú i dtreo a d’oir dóibh féin. 

Agus anois go bhfuil dream i
gcumhacht acu in Tripoli atá níos
fábhraí don Iarthar, tá David agus
Barack agus Nicolas ag déanamh
neamhairde den chéasadh agus

an ‘disappearáil’ atá ina chuid
den saol sa ‘Libia nua.’ 

Dar le Human Rights Watch, tá
250 grúpa mílisteach ag troid
lena chéile anois féachaint le
smacht a fháil ar chathair Misura-
ta agus tá an chuid ‘shaibhir’ den
Libia, mar atá cathair Benghazi
agus an t-oirthear, ag iarraidh
slán a fhágáil anois leis an chuid

bhocht den tír. 
Críochdheighilt an íocaíocht a

gheobhaidh siad sin a dhoirt a
gcuid fola ar son na réabhlóide
náisiúnta. 

Níl an Libia ar a bealach go Tír
na Tairngreachta. 

10 mbliain ó shin nó mar sin,
rinne an tIarthar rud den tsórt
céanna san Iaráic. 

Chum siad bréag i ndiaidh
bréige le cuma a chur ar an scéal
go raibh siad ag ionradh na tíre ar
mhaithe leis an phobal. 

Ach ar ndóigh bhí an tIarthar ag
iarraidh an ola agus ag iarraidh
tionchar a imirt ar chúrsaí sa
réigiún. 

Ní raibh puinn suime acu i
bpobal na hIaráice.

D’íoc na céadta mílte daoine as
an ionradh sin lena mbeatha. 

San Afganastáin, tá an tIarthar
ag tacú leis an Northern Alliance,
dream atá inchurtha le Ghaddafi ó
thaobh sárú cearta daonna de!

Agus mar aon le tacú leis an
Northern Alliance tá an tIarthar
ag admháil anois go dtabharfaidh
siad leathchuid den tír ar ais don
Talaban nuair a imeoidh siad.

Mar sin, tá siad i ndiaidh
cogadh 11 bliain a chur ar an ‘evil

Taliban’ ar mhaithe leis an ‘evil
Taliban’ a chur i gcumhacht sa tír
arís. 

San Afganastáin, sa Libia, san
Iaráic, nó sna fiche áit eile ar
chuir an tIarthar a ladar isteach
ann le blianta beaga anuas
troideann an tIarthar cogaí de réir
a gcuid riachtanas féin. 

Ní ar son an daonlathais ná
chun pobal a chosaint ó
deachtóirí ná ar son aon phrions-
abal morálta a dhéanann siad é.

Is cuma leo deachtóirí an Araib
Shádaigh a bheith ag smachtú ban
nó a bheith ag céasadh cimí. Is rí-
chuma leo marú agus céasadh
mac léinn i mBairéin, ná an slad
ollmhór a dhéantar ar léirsitheoirí
i bPoblacht Éimin. 

Cosnaíonn an tIarthar a gcuid
riachtanas féin, ní daoine ná
daonlathas. 

Agus má tá cruthúnas de dhíth
de cé chomh lofa is atá polasaí
eachtrannach an Iarthair breath-
naigh ar chás Tony Blair. 

Seo fear a chuir tús le cogadh
san Iaráic a d’fhág na céadta mílte
marbh. 

Agus in 2006 nuair a d’ionraigh
arm Iosrael an Liobáin agus gur
bhuamáil aerfhórsa Iosrael
ceantracha sibhialtach i ndeis-
ceart Bhéiriút, chuir Tony Blair i
gcoinne sos cogaidh a bheith ann.

Dar leis go raibh ceart cosanta
ag Iosrael agus nach mbeadh sé in
am sos cogaidh a ghairm go dtí go
mbeadh an jab déanta ag Iosrael –
cuid den jab sin ná leathmhilliún
cnuasbhuama a spraeáil thart ar
dheisceart na Liobáine.

Agus cad a rinne an tIarthar?
Cheap siad Tony Blair ina

‘thoscaire síochána’ don
Mheánoirthear agus anois tá an
toscaire síochána ag maíomh go
gcaithfidh an tIarthar a bheith
réidh chun cogadh a chur ar an
Iaráin ar mhaithe le síocháin a
bhaint amach sa Mheánoirthear. 

Toscaire na síochána ina
toscaire cogaíochta, sin an áit a
bhfuil polasaí eiticiúil an Iarthair. 

Tony Blair, 'toscaire síochána'

Áis Núicléach san Iosrael

Áis Núicléach san Iaráin [PIC : REUTERS]

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ag baint sásaimh as an gcéad Paráid na Féile Padraig i Maigh
Cuilinn bhí  Máirtín Mac Fhlannachadha, Maigh Cuilinn, Walter
Mac Donnachadha, Maigh Cuilinn ó Choiste Eagraithe na
Paráide agus Máirtín Davy, Indreabhán.

Rónan Ó Corrbhín agus é ag glacadh
pairt in Paráid Lá Fhéile Pádraig i
nGaoth Dobhair. [PIC. TOMÁS Ó CUIREÁIN]

Plúirín Sneachta [Noeleen Ní Cholla] agus an seachtar draoidíní a ghlac pairt in Paráid Lá Féile Pádraig i nGaoth Dobhair.
[PIC. TOMÁS Ó CUIREÁIN]

'Rith 2012' ag teacht isteach go Cathair na Gaillimhe 'Rith 2012' ar Bhóthar Chois Fharraige, Co. na Gaillimhe

Scoláirí Notre Dame Des Missions gléasta do Lá Fhéile Pádraig agus ag rith ar son na Gaeilge i mBaile an Team-
paill, Baile Átha Cliath 14 ar Lá 5 de Rith 2012 (12 Márta 2012). Is féile dhébhliantúil é Rith a bunaíodh in 2010 agus
mar aidhm aige an Ghaeilge a cheiliúradh sa phobal ar bhealach atá uileghabhálach, físiúil agus gníomhach agus
ag an am céanna, airgead a chruinniú do thionscadail phobail na Gaeilge. Ollrith sealaíochta ar fud na hÉireann ar
son na teanga atá i gceist le Rith 2012 agus ghlac breis agus 20,000 duine páirt ann i mbliana. Chríochnaigh sé Lá
Pádraig in Inis Mór Árainn. www.rith.ie

Méara an Aonaigh, Virginia O'Dowd, ag tabhairt urraíochta agus ag cur fáilte
roimh Rith 2012 chuig an Aonach, Contae Thiobraid Árann. Ar chlé ta Kim Ní
Mhaolchatha, Oifigeach Forbartha Gaeilge agus ar dheis tá Eibhlín Uí Mhoró-
naigh, Conradh na Gaeilge.  

NUACHTRÉIGIÚNACH

Gaillimh

Post Bainisteo-
ra/Stiúrthóra
Ealaíne
fógartha ag an
Taibhdhearc
Katie McGreal

D’FHÓGAIR lucht Thaibhdhearc na
Gaillimhe post mar bhainisteoir /
stiúrthóir ealaíne ar shuíomh Theatre
Forum Ireland i ndiaidh 7 mí gan
stiúrthóir ealaíne. Tá go dtí deireadh
na míosa seo ag daoine le cur isteach
ar an bpost. 

Caithfidh Gaeilge líofa a bheith ag
na hiarrthóirí  agus ar a laghad 4 bhli-
ain taithí ag reáchtáil amharclainne.
Caithfidh taithí a bheith acu ag bainis-
tiú agus ag stiúradh buiséid freisin. Tá
scileanna maithe cumarsáide,
ríomhaireachta agus idirb-
heartaíochta ag teastáil chomh maith

le tréithe ceannródaíochta agus cin-
nireachta. Caithfidh tuiscint a bheith
ag an té a cheapfar ar ról agus ar
mhisean na hamharclainne freisin.
Bheadh sé úsáideach dá mbeidh
tuiscint ag na hiarrthóirí ar amhar-
clannaíocht na Gaeilge, ar amharclan-
naíocht idirnáisiúnta agus comhaim-
seartha agus ba bhuntáiste é a bheith
in ann taithí bainistithe a léiriú mar
aon le scileanna i mbainistiú
bunachair sonraí agus ag deireadh
láithreáin ghréasáin. 

Gheobhaidh an duine rathúil con-
radh 3 bhliain, tar éis bliana
promhaidh agus gheobhaidh beidh
€40,000 in aghaidh na bliana mar
thuarastal bunaithe. 

Ní raibh stiúrthóir ealaíne ag an
Taibhdhearc ó dheireadh an
tsamhraidh 2011 nuair a d’éirigh Séa-
mus Ó hAodha as an bpost. Bhíodar

ag fanacht go gcríochnóidh an t-
athchóiriú ar an bhfoirgneamh sula
bhfógrófaí an post. Thosaigh an obair
i mí na Samhna agus táthar ag siúl go
mbeadh sé críochnaithe go luath.  

Scrios tine fhoirgnimh na Taibhd-
heirce i 2007 agus fágadh an
foirgneamh folamh ar feadh bea-
gnach 4 bliana nó gur thosaigh aon

obair athchóirithe. Tá athchóiriú iom-
lán á dhéanamh air anois, beidh
forhalla nua ann agus athrófar na lei-
thris thíos staighre. Beidh spás ann
d’ocht gcathaoir rotha. 

Is í an Taibhdhearc  amharclann
náisiúnta na Gaeilge, atá lonnaithe i
gCathair na Gaillimhe. Bunaíodh í i
1928 agus tá sí dírithe ar fhorbairt drá-

maíochta ardchaighdeáin ag leibhéal
náisiúnta agus idirnáisiúnta trí
mheán na Gaeilge. Ó 2007, bhí lucht
na Taibhdheirce ag cur seónna agus
drámaí ar siúl in áiteanna éagsúla tim-
peall na cathrach agus i gConamara.

Tá tuilleadh eolais faoin bpost
thuasluaite ar fáil ó brid@antaibhd-
hearc.com nó 091 562024.

COISTE GAIRMOIDEACHAIS 
CHONTAE NA GAILLIMHE

County Galway Vocational Education Committee

Fáilteoidh an Coiste ainmnithe thuas roimh iarratais ó iarrthóirí cáilithe
go cuí, a thacóidh le hobair na Seirbhíse Litearthachta d’Aosaigh in

Ionad Foghlama Chasla. 

• Oibrí Acmhainne Páirtaimseartha sa Litearthacht d’Aosaigh
• Teagascóirí sa Litearthacht d’Aosaigh 

(disciplíní éagsúla – Matamaitic, Ríomhairí, Gaeilge, Cumarsáid, agus araile)

Is féidir sonraí iomlána na bpost seo a fháil 
ó shuíomh Gréasáin an Choiste 
www.countygalwayvec.com

CONNACHTA
NUACHT

Seoltar scéalta chuig:
nuacht@gaelsceal.ie

Lagachan ar fháilte Ruairí i gConamara?
Máirtín Ó Catháin

IS fada é Ruairí Quinn ag
caitheamh ancaire i gConamara; tá
an tAire Oideachais agus Scileanna
ag teacht ar laethanta saoire go
Cloch na Rón le cuid mhaith de
chúig bhliana fichead.  

Tá an oiread sin luí aige leis an áit
gur cheannaigh sé teach i gCloch na
Rón leathscór blianta ó shin.  Thíos
in aice leis an gcladach atá a thear-
mann saoire agus scíthe ag an Aire. 

Ba ansin a bhí Ruairí Quinn i mí
Lúnasa seo caite nuair a bhí na
torthaí Ardteistiméireachta á bhfó-
gairt.  

Shocraigh an tAire go ngabhfadh
sé chuig Scoil Phobail an Chlocháin
le bheith imeasc grúpa daltaí ach a
bhfaighidís a gcuid torthaí.
Chuaigh na ceamaraí agus na
meáin ansin ina chuideachta.  

Bhí go leor de lucht na scoile, idir
Bhord Bainistíochta agus tui-

smitheoirí, den bharúil go mba
comhartha an chuairt seo go
mbeadh an tAire nua ag tacú go
láidir leis an bplean le scoil nua a
thógáil do dhaltaí meánscoile
thuaisceart Chonamara. 

Baineadh siar as na daoine sin an
tseachtain seo caite. 

Ní raibh Scoil Phobail an
Chlocháin sa gclár tógála scoilean-
na 5 bhliana a d’fhógair an tAire

Quinn agus an Roinn Oideachais –
fiú agus go raibh 20 scoil ar fud
chontae na Gaillimhe luaite. 

D’fhógair cathaoirleach Fhianna
Fáil i dtuaisceart Chonamara, Josie
Conneely, go raibh sé in am cor a
bhaint as an Aire Quinn ar an
tairseach; agóid a reáchtáil ag a
theach saoire mura n-athródh sé
port. Ach is cosúil nach bhfuil
tacaíocht láidir do ghníomh mar
sin i bhFianna Fáil.  Tuigtear nach
bhfuil daoine sinsearacha sa bpáirtí
tógtha le moladh Josie Conneely;
feictear dóibh nach ceart drannadh
le tithe príobháideacha le léirsithe
mar seo.  

Níl cuid mhaith daoine i gCloch
na Rón fabhrach do léirsiú ag tí
Ruairí ach an oiread.  

Tá go leor tithe saoire ag daoine
céimiúla agus deisiúla i gceantar
Chloch na Rón agus tá buntáiste
turasóireachta ag baint leo.  Níor
mhaith le lucht na turasóireachta

go gcuirfí daoine ó dhoras.
San am chéanna tá olc ar dhaoine

leis an Aire Quinn.  “Ba cheart go
dtuigfeadh sé cás agus ceantar
Chonamara” a deir duine amháin
atá bainteach le feachtas na scoile
le fada.  

Tógadh Scoil Phobail an
Chlocháin sna 1970óidí agus é
áirithe go mbeadh cúpla céad dalta
ag freastal uirthi; tá ceithre chéad
go leith ansin anois.  Is cosúil
freisin go bhfanfaidh na figiúirí
chomh hard sin.  Bhíodh go leor
lucht gnó as tuaisceart Chonamara
ag cuir a gclann chuig coláistí
cónaithe sna blianta a caitheadh;
beidh laghdú air sin de bharr easpa
airgid agus beidh brú ar an Scoil
Phobail sa gClochán  mar thoradh
air sin. 

Mura n-athróidh Ruairí Quinn
port ní bheidh a chodladh chomh
sámh sa tearmann saoire le cladach
i gCloch na Rón. 

An tAire Oideachais Ruairí Quinn

Lá Fhéile Pádraig ar an gCeathrú Rua i gConamara [PIC: SEAŃ O ́MAINNIŃ]

Léacht ar Leacht
Uí Chonaire
Katie McGreal

TABHARFAIDH an Dochtúir Síghle
Bhreathnach-Lynch léacht faoi
leacht Phádraic Uí Chonaire, an
scríbhneoir a raibh a dhealbh ar an
bhFaiche Mhór ó 1935, i Músaem
Chathair na Gaillimhe ar an
Satharn beag seo, 24 Márta ag
2.30in. 

Labhróidh sí faoi stair an leachta,
ón am ar thosaigh siad ag caint faoi
i 1929, bliain i ndiaidh bhás Uí
Chonaire, go dtí an t-am ar chuir
Éamon de Valera i láthair go poiblí
é i 1935. D’fhan sé ar an bhFaiche
Mhór ar feadh 70 bliain agus anois
is féidir é a fheiceáil i Músaem
Chathair na Gaillimhe.   

Tá an léacht á reáchtáil mar
chuid den cheiliúradh leanúnach

atá ar bun ag an Músaem ar bhre-
ithlá an scríbhneora agus an staraí
ealaíne 130 bliain ó shin. 

Beidh fáilte roimh chách ag an
léacht ach caithfidh tú áit a chur in
áirithe trí teagmháil a dhéanamh le
Brendan ar 091 532460 nó ag bren-
dan.mcgowan@galwaycity.ie. 

Seisiún fócas-
ghrúpa san
Acadamh
Katie McGreal

BEIDH seisiún fócasghrúpa ar siúl
in Acadamh na hOllscolaíochta
Gaeilge ar an gCeathrú Rua
anocht,  21 Márta ag 8in, mar
chuid den phlé ar Chomhair-
liúchán Poiblí Fhoras na Gaeilge ar
an tSamhail Nua Mhaoinithe. 

Tá sé á reáchtáil ag Seirbhísí

Pleanála Teanga agus tá fáilte
roimh chách. 

Maigh Eo
Cathair na
Mart don
Cháisc
Katie McGreal

BEIDH tóraíocht uibheacha na
Cásca ar siúl i Westport House
and Pirate Adventure Park i
gCathair na Mart i Maigh Eo thar
dheireadh seachtaine na Cásca,
7 agus 8 Aibreán. Tosóidh na
himeachtaí ag 10rn agus
críochnóidh siad ag 5.30in ar an
dá lá.

Beidh ar na rannpháirtithe
ciall a bhaint as noda agus lei-
deanna chun iad a thabhairt
timpeall na páirce. Beidh Pinkie,
coinín na Cásca, le feiceáil ansin
freisin agus beidh an ócáid oir-
iúnach do pháistí suas go dtí 8
mbliana d’aois. Gheobhaidh an
chéad 500 páiste a chríochnóidh
an tóraíocht ubh na Cásca saor
in aisce. Cuirfear gach clann a
chríochnaíonn an tóraíocht sa
chrannchur a bheidh ar siúl ag
5.30in gach lá i gcomhair neart
duaiseanna. 

Beidh Westport House and
Pirate Adventure Park ar oscailt
do shaoire iomlán na Cásca, 31
Márta go dtí 15 Aibreán. Tá tuil-
leadh eolais ar fáil ó 098 27766
nó ó www.westporthouse.ie. 

CONNACHTA
NUACHT

Seoltar scéalta chuig:
nuacht@gaelsceal.ie

Gearrliosta Ghradam Sheosaimh Uí Ógartaigh fógartha
Katie McGreal

D’FHÓGAIR Méara Chathair na
Gaillimhe, an Comhairleoir Hilde-
garde Naughton, an gearrliosta do
Ghradam Sheosaimh Uí Ógartaigh
an Mháirt seo caite in Ionad na
Faiche Móire mar chuid den cheil-
iúradh ar Sheachtain na Gaeilge.

Tá 4 chatagóir sa chomórtas
agus 3 chomhlacht i ngach
catagóir, seachas sa chatagóir
‘Comhlachtaí Eile’ a ndearna
Acadamh na hOllscolaíochta
Gaeilge urraíocht air. Tá Ionad na
Faiche Móire agus Ionad Acmhain-
ní Mhuintir na Gaillimhe ar an
ngearrliosta den chatagóir sin. 

Tá Candleworks, Ollmhargadh
na Seoigheach agus McCam-
bridge’s ar an ngearrliosta sa
chatagóir ‘Miondíol’, tá An Cupán
Tae, Fáilte Tours agus Viňa Mara
sa chatagóir ‘Turasóireacht agus
Fáilteachas’ agus Colette Kelly
Optometrist, EmployAbility Serv-
ices Galway agus Kemple Gormley
Solicitors sa chatagóir ‘Seirbhísí’. 

Tá pacáiste gnó de luach €2,000
ann ar fáil do bhuaiteoirí na
gcatagóirí agus gheobhaidh
buaiteoir iomlán an Ghradaim
pacáiste fógraíocht ar luach
€5,000 ón Galway Advertiser,
chomh maith le feachtas
poiblíochta náisiúnta atá deartha

go speisialta dóibh mar aon le
ceardlann Chomhairliúcháin agus
Caidreamh Poiblí agus Mar-
gaíochta ar luach €4,000 ó D’Arcy

Marketing & PR.
Chuir 20 eagraíocht isteach ar an

ngradam i mbliana agus fógróidh
an tAire Stáit, Donnchadh Mac

Fhionnlaoich, na buaiteoirí ar an
Déardaoin, 19 Aibreán ag 6.30in in
Óstán an Glenlo Abbey, Páirc na
Sceach, Gaillimh.

Emer Ó hÓgartaigh, Proinséas Ó hÓgartaigh, Maigh Uladh, Méara Chathair na Gaillimhe, an Comhairleoir Hilde-
garde Naughton, Patrick Brennan, Snap Galway (Urraitheoir an Ghradaim)  agus Siubhán Nic Grianna, Údarás na
Gaeltachta (Urraitheoir an Ghradaim) ag  freastal ar phreasócáid a d’eagraigh Gaillimh le Gaeilge le déanaí in Ionad
na Faiche Móire, Gaillimh, chun fógairt a dhéanamh ar Ghearrliosta Ghradam Sheosaimh Uí Ógartaigh 2012. 

Beirt ag baint sult as Lá Fhéile Pádraig ar an gCeathrú Rua [PIC: SEAŃ O ́MAINNIŃ]

Baile Átha Cliath

Turas na 
bhFilí 2012
Katie McGreal

TIOCFAIDH filí agus ceoltóirí as
Albain go hÉirinn do Thuras na
bhFilí 2012 ón 12 go dtí 15 Aibreán na
bliana seo. Déanfaidh siad cam-
chuairt mórthimpeall na tíre mar
mhalartú cultúrtha idir Éirinn agus
Albain.

Tosófar an turas ar an 12 Aibreán le
hoíche fhilíochta i gComórtas
Filíochta an Choirnéil Eoghain Uí
Néill i gCois Teallaigh ar Shráid Chill
Dara i mBaile Átha Cliath. Beidh an

file, Nuala Ní Dhomhnaill, mar chuid
de na moltóirí sa chomórtas in
éineacht le Rody Gorman. Léifidh
Rody neart dá shaothar féin amach
agus cloisimid ó Fhearghas
MacFhionnlaigh freisin. Beidh Máire
Ní Annracháin ina Bhean an Tí don
oíche. 

Rachfar go Meánscoil San Nioclás
sa Rinn ar an Aoine, 13 Aibreán, le
haghaidh tuilleadh filíochta agus
ceoil. Casfaidh an t-amhránaí, Ann
Mulqueen, amhráin ar an sean-nós
agus beidh amhráin Gàidhlig ó Linda
NicLeòid le cloisint freisin. Tosóidh
an oíche ag 8in. 

Ar an oíche dheireanach den
turas, beidh oíche mhór filíochta,
amhránaíochta agus ceoil ar siúl san
Óstán Seven Oaks i gCeatharlach ar
an Satharn,14 Aibreán ag 7.30in mar
chuid den Fhéile Pan-Cheilteach a
bheidh ar siúl i gCeatharlach. Cas-
faidh Linda NicLeòid amhráin
Gàidhlig ar an oíche agus beidh neart
filí agus ceoltóirí áitiúla ann freisin. 

Beidh na hócáidí uilig saor in aisce
agus tá fáilte roimh chách.  

Tá Comhdháil Náisiúnta na
Gaeilge ag eagrú an turas in éineacht
le Fèisean nan Gàidheal agus thug
Glór Cheatharlach neart cabhrach
dóibh freisin. Tá tuilleadh eolais ar
fáil ó 01 6794780 nó ó
sdavitt@comhdhail.ie. 

Comhdháil
Náisiúnta ar
Chóras Sláinte
na tíre
Katie McGreal

BEIDH an t-ochtú Comhdháil

Náisiúnta faoi Chóras Sláinte na tíre
ar siúl san Ionad Comhdhála i
mBaile Átha Cliath amárach, Déar-
daoin, 22 Márta, chun plé a
dhéanamh faoi thionchar na
triúrachta ar chóras sláinte na tíre.  

Labhróidh an tOllamh, Peter
Smith faoin gcóras sláinte atá san
Eoraip agus an eagla atá ann nach
mbeimid in ann ár bhfiachas a íoc.
Pléifidh sé na ciorruithe atá curtha i
bhfeidhm sa chóras sláinte ó
d’imigh an Tíogar Ceilteach agus an
éifeacht atá acu sin ar othair na tíre. 

Tá Smith ina Ollamh lee Polasaí
Sláinte san Imperial College i
Londain agus tá sé mar chomhair-
leoir sláinte den Chiste
Airgeadaíochta Idirnáisiúnta (CAI)
agus an don Eagraíocht um
Chomhar agus Fhorbairt Eacna-
maíochta (ECFE).

Labhróidh an tAire Sláinte, an
Dochtúir James Reilly, agus an
Dochtúir Martin Connor, ón Roinn
Sláinte, ag an gcomhdháil freisin,
chomh maith le neart daoine eile. 

Níl aon chostas freastail ag baint
leis an chomhdháil agus is féidir le
héinne freastal air ach caithfidh tú a
chur in iúl don lucht eagraithe go
bhfuil tú ag teacht trí ríomhphost a
chur chuig dara@investnet.ie. Tá
tuilleadh eolais faoin gcomhdháil ar
fáil ag www.nationalhealthcare.ie.   

Altan i 
Vicar Street
Katie McGreal

BEIDH ceolchoirm ag an mbanna
ceoil traidisiúnta, Altan,  i Sráid an
Bhiocaire i gCathair Bhaile Átha
Cliath ar an Déardaoin, 29 Márta ag
8in. 

Seinnfear ceol agus amhráin óna
ndlúthdhiosca nua, ‘Gleann
Nimhe’, le linn na ceolchoirme,
dlúthdhiosca a fuair neart
léirmheasanna maithe ó dhrea-
manna sna Stáit Aontaithe. Beidh
an Conallach, Kevin Doherty, ó
‘Four Men and a Dog’ in éineacht le
hAltan,  chomh maith leis an
amhránaí agus an ceoltóir, Liam Ó
Maonlaí.  

Tá fáilte roimh chách agus beidh
costas €20 ar thicéid isteach. Is
féidir iad sin a fháil ó Ticketmaster,
ó www.gsliosnanog.ie, nó ag an
doras ar an oíche. 

LAIGHIN
NUACHT

Seoltar scéalta chuig:
nuacht@gaelsceal.ie

Gradam Shean-Nós
Cois Life 2012
Katie McGreal

BRONNFAR Gradam Shean-Nós
Cois Life 2012 ar Mhícheál Ó
Cuaig as Cill Chiaráin i gConama-
ra ar an Satharn, 21 Aibreán i
gClub na Múinteoirí ar Chearnóg
Pharnell ag 9in. 

Bronntar an gradam seo ar
dhaoine áirithe gach bliain atá i
ndiaidh saibhriú faoi leith a
dhéanamh ar an cheol traidisiún-
ta agus ar an amhránaíocht
dhúchasach thar na blianta ar shí
éigin. 

“Táimid ag iarraidh buíochais
agus aitheantais a ghabháil le
daoine ciúine freisin,” a deir
Antaine Ó Faracháin ó Shean-
Nós Cois Life faoi bhuaiteoir na
bliana seo, “Ní amháin daoine a
bhfuil clú agus cáil orthu cheana
féin. Tá neart déanta ag Mícheál
chun an traidisiún a thabhairt ar
aghaidh do na gasúir agus is
ceoltóir breá é freisin.”

“Tá mé fíorbhuíoch as an
ngradam,” a deir an t-iarmhúin-
teoir, “Níl raibh mé ag siúl leis.
Taitníonn an ceol go mór liom
agus nuair a thaitníonn rud éigin

leat, is gradam ann féin é sin.” 
Ba mhúinteoir scoile é Micheál

ar feadh 16 bliana i Scoil Naomh
Ciarán i gCill Chiaráin sula
ndeachaigh sé ar scor. D’eagraigh
sé ranganna agus ceardlanna ar
an sean-nós do na daltaí le linn a
thréimhse oibre. 

Bhí sé ina amhránaí sean-nóis
cónaithe don sean-nós (sean-nós
singer in residence) in Ionad an
Léinn Éireannaigh in Ollscoil na
hÉireann, Gaillimh, in 2007
freisin. D’eagraigh sé agus ghlac
sé páirt i neart ceolchoirmeacha
agus ceardlanna san Ionad agus
in áiteanna éagsúla i gConamara
agus ar Oileáin Árann le linn na
tréimhse sin. 

Thaitin ceol Sheosaimh Uí Éin-
niú (Joe Heaney), an t-amhránaí
as Carna, go mór leis agus
chuaigh sé i bhfeidhm go mór air.
Eagraíonn sé Féile Chomórtha
Joe Éinniú chuile bhliain i gCar-
na mar thoradh air sin. Seo an
26ú bliain as a chéile a bhfuil sé á
eagrú. 

Is file é Mícheál freisin. Tá dá
bhailiúchán dánta foilsithe aige,
‘Uchtóga’ agus ‘Clocha Reatha’.  

Clár nua d'ospidéil i dtuaisceart Laighean
Colm Ó Broin

CUIRFEAR clár nua d'othair atá go
dona tinn i bhfeidhm in ospidéil i
gContae Lú, Contae na Mí agus
Baile Átha Cliath i mbliana de réir
an Teachta Dála áitiúil de chuid
Fhine Gael in oirthear na Mí, Regi-
na Doherty, agus í ag cur fáilte
roimh ráiteas go mbeidh na hos-
pidéil mar chuid den Chlár

Géarchúraim Leighis (Acute Med-
ical Programme) in 2012.

Beidh Ospidéal Mhuire san
Uaimh, Ospidéal Mhuire Lourdes i
nDroichead Átha agus Ospidéal
Beaumont i mBaile Átha Cliath i
measc na 18 ospidéal a bheas ag cur
an chláir i bhfeidhm i mbliana.

Déanfaidh an clár nua “athrú
radacach” ar an mbealach a thugtar
cúram d'othair i rannóga éige-

andála, dar leis an Teachta Doherty.
“Feabhsóidh sé an eispearas atá

ag daoine breoite toisc go gcin-
nteoidh sé go ndéileáilfear leo trí
'shruthanna' éagsúla san ospidéal,”
A dúirt sí.

“Athróidh sé seo an bealach a
oibríonn rannóga éigeandála sna
hospidéil trí fheabhas a chur ar
shábháilteacht agus ar rochtain, go
háirithe d'othair atá go dona tinn

Bogfar na hothair seo ó rannóga
plódaithe éigeandála chuig áitean-
na ar leith, dar teideal Aonaid
Ghéarchúraim Leighis, chun
scrúdú dochtúra agus cúram a fháil
go tapa,” A dúirt an Teachta.

Tá sé mar aidhm ag an gclár
500,000 laethanta leapa a shábháil
in aghaidh na bliana nuair a bheidh
sé i bhfeidhm in ospidéil ar fud na
tíre seo in 2013.

Daltaí ó Ghaelscoil Eoghain Uí Thuairisc i gCeatharlach réidh chun páirt a ghlacadh i RITH 2012.

Seachtain na Gaeilge ar bhruach na Bóinne ; Cuireadh taispeántas  ar siúl i
mBanc na hÉireann, Droichead Átha, Co. Lú.  Sa phictiúir, tá Brenda Ní
Ghairbhí ó Ard-Oifig Sheachtain na Gaeilge in éineacht le daltaí ó Scoil
Naomh Íosaif na mBráithre Críostaí, Droichead Átha, Co. Lú 



Scéalta 
Chorca Dhuibhne
Buaileann 
Lá ‘Le Pádraig
an Buailtín
Breandán Mac Gearailt

BHÍ an- lá acu siúd a bhí ag
comóradh Lá ‘Le Pádraig an Satharn
seo caite. Ní hé sin amháin ach chuir
sé ionadh ar líon daoine a bhí i
láthair don bparáid i mBaile an
Fheirtéaraigh/An Buailtín ainneoin
go raibh nimh sa leoithne gaoithe a
bhí ag séideadh aniar aduaidh.
Bhain, ba léir, daoine an- shásamh as
cuid dos na hiarrachtaí a bhí
páirteach sa pharáid. Fear grinn is ea
Muiris na ‘gCosaíos’ Mac Gearailt ón
mBaile Uachtarach Thoir agus
léirigh sé san mar gur tarracóir feis-
tithe le éadromáin a bhí aige agus
búrla mór sadhlais thiar air. Bhí-  an
chuma ar chuid dos na hiarrachtaí
mar Scrogall Teilifís, Corca Dhuib-
hne ag Caint, Beoir Chúl Dorcha,
Ráiseanna Bhéal Bán, agus Gailf
Cheann Sibéal. Bhí go leor dreaman-
na eile mar Chonradh na Gaeilge
agus daoine óga sár- ghléasta ag
bronnadh milseán agus cosa fada fé
chuid acu a chuir go mór leis an
ócáid. Cinnte bhí an- mholadh ag dul
dóibh siúd a chuir an- strus orthu
féin le crot na maitheasa a bheith ar
a dtaispeántais go mór mhór Daryl
Broe agus Máire Uí Shíthigh. Rud
eile a chabhraigh leis an lá ná go
raibh caifé agus cácaí blasta ar fáil sa
Mhúsaem ar an mBuailtín le cabhrú

le feachtas bailithe airgid d’ea-
graíocht tacaíochta teaghlaigh.   

An raibh paráid ar an mBuailtín
riamh cheana? Má bhí ní fheaca í ach
dúirt Máire Ní Mhainnín liom go
raibh sí féin i bparáid agus í sna ran-
ganna ísle sa bhunscoil.

Mar is gnách, bhí Banna ceoil an
Daingin amuigh ar a 6 a chlog ar
maidin ag tabhairt onóra do
Phádraig Naofa. Duine acu siúd a bhí
sa mháirseáil ná Páidí ‘Mhárthain’
Mac Gearailt ón mBóthar Buí. Bhí sé
leo siúd ag fhreastail ar an Aifreann
ina dhiaidh sin agus ghlac sé páirt sa
mhórshiúl a bhí ar an mbaile um
nóin. Roimhe sin, bhí Páidí ag bailiú
mar is gnáthach leis ar an lá, do
Chonradh na Gaeilge le cairde ag Aif-
reann Shéipéal na Carraige mar a
raibh sé ag amhrán ag an Aifreann. 

Cinnte bhí paráid an Daingin go
diail agus is ag dul ó neart go neart
atá sin le blianta beaga agus na slu-
aite amuigh ag baint sóláis agus
sásaimh as na sár- iarrachtaí éagsúla.
Ghlac chuid acu siúd a bhí i bparáid
an Bhuailtín páirt i bparáid an Dain-
gin chomh maith.

Corn bronnta
ar mhuintir Uí
Shuilleabháin
OÍCHE Dé Aoine seo caite bhronn
coiste Fhéile Idirnáisúnta Scannán
an Daingin corn ar mhuintir Uí Shúil-
leabháin, úinéirí phictiúrlann an

Phoenix sa Daingean. Deineadh é
seo mar chomhartha aitheantais do
Mhicheál a bhí dúthrachtach i gcónaí
i leith na pictiúrlainne agus a fuair
bás ní - rófhada ó shin. Ba é
stiúrthóir na Féile, Maurice Galwey,
a dhein an bronnadh. Bhí a thriúr
clainne, Caitlín, Proinsias, Seán agus
a bhean chéile Máire, i láthair don
ócáid agus ghaibh a n-iníon, Caitlín,
buíochas le Maurice agus leis an an
gcoiste as an mbronnadh. Is é Brian
de Staic, an seodóir aitheanta
idirnáisiúnta, a dhear agus a chum
an corn taibhseach.  

Taispeánadh scannán gearr
fíorthaithneamhach ina raibh
Mícheál fé agallamh fé chúrsaí a
shaoil, ina léirigh sé a thréithe agus a
mheon. Sa chaint dúirt sé gur
tairgeadh milliún agus ceathrú Euro

dó ar an bhfoirgneamh, ach gur
‘lucht scannán iad Muintir Shúil-
leabháin’ agus ná raibh sé i gceist
riamh acu an pictiúrlann a iamh, ná
a dhíol. 

Cinnte tá mórán de mhuintir an
bhaile agus an cheantair an-  bhuíoch
do Mhicheál agus dá mhuintir mar tá
pictiúrlann gan cháim acu gan aon
bharrthuisle le linn na mblianta go
raibh scata pictiúrlann ag iamh nó á
laghdú, ar fuaid an tíre. Ba é ‘Stella
Days’ an scannán a lean an bron-
nadh, scannán Éireannach ag tagairt
do shagart cultúrtha a bhí lonnaithe i
gceantar iargúlta agus a iarrachtaí i
measc nithe eile, le pictiúrlann a
bhunú agus mar a chuaigh cúrsaí i
bhfraoch air. Ní raibh an tEaspag
cabhrach ach oiread. Martin Sheen a
bhí i bpáirt an tsagairt.  

MUMHAIN
NUACHT

Seoltar scéalta chuig:

AR leathanach 27 de Ghaelscéal
na seachtaine seo caite, 14
Márta 2012, bhí scéal dar teide-
al ‘Bás Risteard Mhic Anraoi.’

Cuireadh an ceannteideal sin
ar an scéal trí thimpiste agus tá
sé míchruinn ar fad. 

Tá Risteárd Mac Annraoi beo
leis.

Gabhann Gaelscéal seacht
leithscéal as an bhotún seo agus
as aon bhuaireamh a
chruthaigh sé. 

Beirt Mhuimhneach ar
stáitse Ghradaim Cheoil TG4
Seán Ó Loingsigh

I GCEOLÁRAS Ollscoil Luimnigh
oíche Dé Sathairn bronnfar dhá
cheann de Ghradaim Cheoil TG4 ar
bheirt réalt óg as ceantair
Ghaeltachta Chúige Mumhan.

Is í Nell Ní Chróinín ó Bhéal Átha
an Ghaorthaidh Amhránaí na
Bliana, an duine is óige riamh go
bhfuil an gradam seo buaite aici,
agus tá gradam Ceoltóir Óg na
Bliana le bronnadh ar an gceoltóir
ildánach Caoimhín Ó Fearghail ón
Rinn.

Ba léir nuair a chualathas Nell Ní
Chróinin ag canadh is í ina leanbh
go raibh ceol ar leith ina guth aici,
agus tá cáil bainte amach aici ó shin
in Éirinn agus ag féilte thar lear.

Is iníon í Nell le beirt amhrá-
naithe ina bhfuil dúchas láidir
Mhúscraí – Síle Ní Ríordáin as Cúil

Aodha agus Teddy Ó Cróinín ó
Bhéal Átha an Ghaorthaidh – agus
is liosta le háireamh na gradaim
mhóra atá bainte aici cheana.

Bhuaigh Nell Ní Chróinín Corn
Sheosaimh Uí Éanaigh sa chomór-
tas faoi 15 ag an Oireachtas i Leitir
Ceanainn i 2004, agus bhí sí sa
chéad áit san amhránaíocht ar an
sean-nós faoi 18 i gCathair na Mart i
2007.

Nuair a bhí sí 20 bliain d’aois
bhuaigh sí dhá cheann de mhór-
chomórtais an Oireachtais i gCill
Áirne dhá bhliain ó shin - Corn
Cuimhneacháin Sheáin Óig Uí
Thuama d’amhránaithe faoi 35,
agus Corn Phádraig Mhic an Rí i
gComórtas na mBan ag an bhféile
chéanna.

Tá tionchar mór ag Nell ar an
nglúin óg agus is ceoltóir cliste í atá
imithe i bhfeidhm orthu siúd atá

níos sine ná í chomh maith.
B’fhéidir go mbronnfar duais ar

dhuine éigin a thabharfaidh buille
faoi thuairim cén uirlís cheoil a
sheinnfidh Caoimhín Ó Fearghail ar
stáitse oíche Dé Sathairn.

Thosaigh Caoimhín ag foghlaim
na feadóige stáin agus é ocht
mbliana d’aois i 1997, agus ba
ghearr gur thug sé faoi na píb uil-
leann. Bhí Craobh na hÉireann
buaite aige trí huaire sula raibh sé
dhá bhliain déag d’aois.

Tá an fheadóg mhór i measc na
n-uirlisi a sheinneann ceoltóir óg
na Rinne, agus má tá tionlacan
ceoil ag teastáil ó éinne oíche Dé
Sathairn, níl fear níos fearr chuige
ar an ngiotár.

Is ceoltóir é Caoimhín a thugann
dúchas ceoil na nDéise leis, agus is
léir tionchar an amhránaí Nioclás
Tóibín ar a chuid ceoil, sna foinn

mhalla a sheinneann sé ach go
háirithe.

Bronnfar píosa dealbhadóireach-
ta leis an ndealbhadóir John Coll
agus duais airgid ar Nell agus ar
Chaoimhín oíche Dé Sathairn.
Beidh siad beirt i measc laochra eile
ceoil – an veidhleadóir Danny Mee-
han as Tír Chonaill ar a mbronnfar
Gradam Saoil; cumadóir na bliana,
an boscadóir Paddy O’Brien as Uíbh
Fhailí ó dhúchas; buaiteoirí na
nGradam Aitheantais, na ceoltóirí
Eithne agus Brian Vallely ón gclann
úd in Ard Mhaca; agus príomhb-
huaiteoir Ghradam Ceoil na Bliana
TG4, an veidhleadóir Brian Rooney
ó Chontae Liatroma agus Londain.

Is iad na láithreoirí teilifíse Aoife
Ní Thuairisg agus Páidí Ó Lionáird a
chuirfidh an cheolchoirm i láthair
agus ar Dhomnach Cásca a chraol-
far an choirm ar TG4.

Soiléiriú

Tagann imreoirí peile Sinsearach Chiarraí agus Chorcaí, Tomás Ó Sé agus Neol O’Leary le chéile chun a gcuid tacaíochta a thabhairt do chomhfheachtas
Eagraíocht na Scoileanna Gaeltachta Teo agus SOSS. D’ fhreastail an dá imreoir ar scoileanna Ghaeltachta agus tuigeann siad an luach agus an tábhacht atá le
caomhnú na teanga i gceantair Gaeltachta dar le ESG.

Cha dtig
linn íoc,
chan íocann 
Anton Mac Cába

TÁ feachtas láidir in éadan an
fheachtais ‘Can’t Pay Won’t
Pay’ i nDún na nGall ar bun ag
Seanadóir de chuid an Lucht
Oibre. 

An t-eachtra is déanaí – dúirt
an Seanadóir Jimmy Harte
“gurb ionann agus treascairt” a
rá le daoine gan cáin tí a dhíol.
Roimhe sin,  cháin sé an
tAthair Brian Ó Fearraigh as
labhairt ón ardán ag cruinniú
‘Can’t Pay Won’t Pay’ i nGaoth
Dobhair.

Dúirt Francis McCafferty,
urlabhraí ón bhfeachtas, gur
léirigh seo chomh fada agus a
bhí an Lucht Oibre anois ón
lucht oibre mar aicme. “Tá
grúpaí againn anois i mbea-
gnach achan cearn den chon-
tae,” ar seisean.

“Ní dóigh liom go bhfuil an
táille seo in ann oibriú. Ach
b’fhéidir go bhfuil Jimmy
Harte níos ionraice ná cuid de
na polaiteoirí eile, nó déanann
sé ionsaí oscailte orainn,” A
dúirt McCafferty.

Béal Feirste 

Ceardlann
Ealaíne
Katie McGreal

BEIDH ceardlann ealaíne do pháistí ar
siúl ar an Satharn seo, 24 Márta ag 3in i
gCultúrlann McAdam Ó Fiaich i mBéal
Feirste.

Múinfear na céimeanna éagsúla a
bhíonn de dhíth le píosa ealaíne a
chruthú agus taispeánfar na teicnící a
úsáideann ealaíontóirí bunaithe. Táthar
ag iarraidh bua na healaíne a spreagadh
sna páistí. Tá an cheardlann oiriúnach
do pháistí idir 5 agus 14 bliain d’aois
agus ní bheidh aon chostas ag baint léi.

ULAIDH
NUACHT

Seoltar scéalta chuig:
nuacht@gaelsceal.ie

Ar na naoi scannán a taispeánadh
ar an Satharn bhí an scannán,
‘Muide Éire’, le Cathal Waters agus
scannán a bhí déanta fé Amy White-
house dár teideal, ‘Amy Whitehouse
-  The Day She Came to Dingle’, sa
bhliain 2006. 

Ar an nDomhnach, an lá deirean-
nach den bhFéile, taispeánadh ocht
scannán, ag áireamh ‘Good Cake,
Bad Cake’, ‘Calvet’, ‘Where do We go
Now’, ‘This must be the Place’, mar
aon le toradh an chomórtais ‘Físín’,
mar a mbíonn an script agus gach a
mbaineann leis as Gaolainn. Anu-
raidh ba é Cathal Ó Cuaig ó Chona-
mara a bhuaigh an duais agus oíche
Dé Domhnaigh fógraíodh gurbh é
Paul Webster an buaiteoir. Bhí na
moltóirí, Marina Ní Dhubháin,
Cathal Waters agus  Louis Ní Fhian-
nachta an-tógtha leis an sár-
chaighdeán dar le riarthóir na Féile,
Tor Cotton. Dar léithe-se gur é seo an
t-aon fhéile ‘a choimisíonn scannáin
agus san i nGaeilge mar bharr air’.
Dar le Tor go raibh rogha na scannán
ar fheabhas agus go raibh gach a
raibh bainteach leis an bhféile an-
sásta. 

An Daingean
buacach 
NÍ raibh aon rath ar fhoireann caide
sinsir na Gaeltachta ar a nDomhnach
seo caite i leathchraobh shraith-
chomórtas Chiarraí Thiar, mar thug
an Daingean an lá leo, le 1- 16 v 1 - 8.
Bhuaigh Abhainn an Scáil ar
Chaisleán an Ghriaire, 1- 7 v 0 – 9 sa
leathchomórtas eile. 

Beidh an Daingean agus Abhainn
an Scáil sa Chraobhchluiche seach-
tain ón nDomhnach, tá súil. 

Bhuaigh Katie Ní Ghearailt €290 i
dtarrac Lotó na Gaeltachta ar an
Luan seo caite i dTábhairne an
Bhóthair agus Gearóid Mac Gearailt
a bhuaigh duais an díoltóra. Muiris
Breatnach a bhuaigh tarrac an tí.

Cuirfear tús le traenáil fhoireann
caide na Gaeltachta fé dheich
mbliana  ar an Aoine seo chugainn
an 23ú, agus fé ocht mbliana an
Aoine an 30ú. 

San idirlinn beidh foireann sinsir
caide Phobalscoil Chorca Dhuibhne,
buaiteoirí Chorn Uí Mhuirí, i.e.
Craobh na Mumhan, á réiteach féin
do leathchraobh na hÉireann ar an
nDomhnach seo chugainn an 24ú lá,
i bPort Laoise. Beidh slua ón gcean-
tar á dtionlacan.  

Féile 
Drámaíochta
Chorca 
Dhuibhne 
BEIDH Féile Drámaíochta Chorca
Dhuibhne ar bun ar an Aoine agus an
Satharn seo chugainn, an 23ú agus
an 24ú lá, i Halla na Feothanaí. Ar a 8
a chlog ar an Aoine, beidh an dráma
gearr, ‘An Seomra Feithimh’, le Ais-
teoirí Bhréanainn ar stáitse agus
beidh an dráma magaidh, ‘An Béal
Bocht’ á léiriú ag Aisteoirí

Bhréanainn ina dhiaidh ar an oíche.
Ar an Satharn, ar a 8 a chlog, beidh
Aisteoirí an Lóchlainn ó Cheathar-
lach, ag cur an dráma ‘Bídín’ le
Pádraig ó Standún ar an stáitse. is é
Muiris Ó Súilleabhain a bheidh i
mbun moltóireachta. is é Halla na
Fheothanaí ceann dos na hallaí is
fearr sa tír ó thaobh freastail ar dhrá-
maí. 

San idirlinn tá fear mór i saol na
drámaíochta anso le blianta, an
tAthair Tomás Ó hIcí san ospidéal.
Cinnte beidh a chairde, go mór mhór
Aisteoirí Bhréanainn, agus a chara
drámaíochta Bosco Ó Conchúir ag
guí feabhais air Thomás. 

Cruinniú
Turasóireachta
BEIDH cruinniú bliantúil Chumann
Turasóireachta Chorca Dhuibhne ar
siúl ar an Luan seo chugainn, an 26ú
lá, in Óstán Benners sa Daingean ar a
11 r.n. Beidh fáilte roimh aon duine
gur suim leis obair na heagraíochta,
nó go bhfuil aon soiléiriú uaidh ar
obair an chumainn. Tá ag éirí go
maith leis an gcumann le roinnt
blian agus tá go leor dreamanna á
spreagadh acu le dul i mbun gnímh
le hócáidí éagsúla a eagrú sa chean-
tar. 

Luimneach 
‘The Ranks, 
a Limerick
Industry’ 
i mBéarla
amháin
Katie McGreal

NÍL an taispeántas, ‘The Ranks, a
Limerick Industry’ sa mhúsaem
Hunt i gCathair Luimnigh dáthean-
gach. Fuaireadar maoiniú ó
Chomhairle Cathrach Luimneach
agus ba cheart go mbeadh sé
dátheangach, ach níl. 

“Níl Gaeilge ag an té atá i gcean-
nas,” a deir duine den lucht oibre. 

Is taispeántas é seo faoin muillean

plúir, Ranks, a bhí lonnaithe i Luim-
neach ar feadh na mblianta. D’oscail
sé ar an 13 Márta agus beidh sé ar siúl
go dtí deireadh mí na Bealtaine, ó
10rn go dtí 5in gach lá.

“Is iad na buncháipéisí atá ann,” a
deir Jacqui Hayes ó Chomhairle
Cathrach Luimnigh, “Tá siad ann i
bpé format a bhí siad ann cheana. Ní
taispeántas buan é.” 

Tá neart eolais ar na hoibrithe sa
taispeántas; dialanna, grianghraif,
féilirí, gléasanna bácála agus neart
eile. Tá scannán 9 nóiméad ann
freisin agus píosaí scannáin ó chart-
lann RTÉ faoin muillean a bheidh ar
siúl an t-am ar fad. Táthar ag obair ar
shuíomh idirlín ilmheánach don
taispeántas freisin. 

Tá an taispeántas saor in aisce é
agus cuirfear léachtaí ar siúl le linn
an taispeántais freisin. Tá tuilleadh
eolais ar fáil ón músaem ar 061
312833. 

Múscraí
Rianta an tsaoil
le feiscint san
Ionad Cultúrtha
Seán Ó Loingsigh

RIANTA atá mar theideal ar thais-
peántas grianghrafadóireachta atá le
feiscint san Ionad Cultúrtha i mBaile
Bhuirne faoi láthair leis na gri-
anghrafadóirí Máire Uí Léime agus a
hiníon Fíona Ní Léime ó Bhéal Átha
an Ghaorthaidh, agus lena ngaol Ted
Ó Conaill ó Chill na Martra.

Tá tréimhse caite ag an triúr ag
glacadh pictiúr de rianta an tsaoil ar
an dtimpeallacht, ní hamháin ina
gceantar dúchais, ach sa tír i
gcoitinne agus in áiteanna thar lear.

Ba é an t-amhránaí Gaillmheach,
Seán Keane, a sheol an taispeántas
ina bhfuil 22 pictiúr a thugann léar-
gas ar leith ar an saol mar a bhí agus
mar atá sa lá atá inniu ann.

Thug Seán Keane léargas don slua
mór a bhí i láthair ag an seoladh
maidir lena chuid ealaíne fhéin nuair
a thagair sé don ngrianghraf leis an
gceannteideal Rianta le Ted Ó
Conaill.

Is amhránaí é an Cathánach a
bhíonn ag canadh amhrán imirce go
minic in Éirinn agus i Meiriceá, agus

dúirt sé gurbh an chéad rud a rith
leis nuair a chonaic sé an pictiúr de
sheanfhuinneog i dtigín tréigthe clú-
daithe le heidhneán (radharc ó
Chathair Dónall), ná uachtarán i
Meiriceá, ag féachaint ón seana
shaol i dtreo an talaimh úir.

Bhí lucht an ionaid agus an tais-
peántais buíoch do Sheán gur
tháinig sé chun na saothair Rianta a
sheoladh mar gur cailleadh a
mháthair, Bridie Comer (Keane) le
déanaí, amhránaí agus veidhleadóir
a tógadh i ngiorracht dhá ghort dá
aintíní cáiliúla, na hamhránaithe
Sarah agus Rita Keane ó Chathair
Loistreáin.

Chuir Seán Keane síos ar an táb-
hacht a bhaineann le grianghrafanna
agus a mhuintir fhéin ag féachaint
siar ar seanphictiúir clainne tráth
tórraimh a mháthar.

Thug an t-amhránaí clúiteach
blaise álainn den méid a bhí le teacht
uaidh ag ceolchoirm níos déanaí in
amharclann an ionaid nuair a chan
sé ‘The Little Thatch Cabin’ a luigh
go hoiriúnach le roinnt de na pictiúir
ar bhallaí an ionaid taispeántais.

Cuireann grianghrafanna Fhíona
Uí Léime in iúl go leanann scéalta
stairiúla an domhain i dtíortha eile le
pictiúir a ghlac sí nuair a chuaigh sí
ar cuairt go dtí críocha Phalaistín ar
an mBruach Thiar – piléar caite ar an
dtalamh i gceann amháin agus fear
óg le meaisínghunna i gceann eile,
an ghrian ag taitneamh de shíor.

‘Ar an mBóthar Laistigh’ atá a
máthair, Máire Uí Léime – pasáiste i
seana thigh ina bhfuil ballaí caite le
Rianta an tsaoil.

An Clár 
Imeachtaí
snámha in Inis
Katie McGreal

BEIDH comórtas snámha do bhun-
scoileanna ar siúl ar an Luan, 26
Márta san Leisure Complex in Inis,
Contae an Chláir agus an lá roimhe
sin, beidh snámh carthanachta ar
siúl san áit chéanna ar son daoine le
míchumas.  

Tosóidh an snámh carthanachta,
ciliméadar amháin, ag 1in san
Leisure Complex ar an Domhnach,
25 Márta agus críochnóidh sé ag 5in.
Is féidir le foirne nó daoine aonar
clárú don snámh ar www.rehab-
swimathon.ie agus rachaidh an t-
airgead uilig le cabhair a thabhairt
do dhaoine a bhfuil míchumas orthu
i gContae an Chláir. 

An lá i ndiaidh sin, tabharfaidh
lucht an Leisure Complex deis do
dhaltaí bunscoile a fhreastalaíonn ar
ranganna snámha ann an obair uilig
atá déanta acu sna ranganna a thais-
peáint do gach duine. Thug siad
cuireadh do na 20 scoil a raibh an
caighdeán ab airde acu páirt a ghla-
cadh sa chomórtas. Beidh grúpa
cailíní agus grúpa buachaillí ó rang a
trí go rang a sé ó gach scoil ann.
Gheobhaidh na buaiteoirí boinn
chomórtha ar an lá agus beidh trófaí
ann don bhuaiteoir iomlán i
gcatagóir A agus B. 

Tá tuilleadh eolais faoin Leisure
Complex ar fáil ó 065 6821604. 

An taispeántas, ‘The Ranks, a Limerick Industry’ sa mhúsaem Hunt i
gCathair Luimnigh atá i mBéarla amháin. 

Folúntas

Tá tuilleadh eolais ar fáil ó 028
90964120 nó eolas@culturlann.ie. 

Ceolchoirm
Andy Irvine 
Katie McGreal

BEIDH an ceoltóir, amhránaí agus scríb-
hneoir amhrán, Andy Irvine, ag seinm i
gCultúrlann McAdam Ó Fiaich i mBéal
Feirste ar an Aoine, 30 Márta ag 8in.

Ba as Contae Aontroma dá mháthair
agus rugadh a athair i nGlaschú. Rugadh
Andy féin i Londain. Tá sé ag seinm
cheoil ar feadh 45 bliain, tá ardscileanna
ceoil aige agus dar le daoine áirithe ‘gur
traidisiún ann féin é’. Is ceannródaí agus
íocón é Andy sa cheol traidisiúnta agus i
measc a chomhcheoltóirí.

Costas £10 a bheidh ar an ticéid
isteach agus tá tuilleadh eolais ar fáil ó
028 90964180 nó ar
eolas@culturlann.ie. 

An Dún
Dianchúrsa
Gaeilge
Katie McGreal

BEIDH dianchúrsa Gaeilge ar siúl i
Meánscoil Naomh Maolmhaodhóg i
gCaisleán an Mhuilinn sa Dún ar an
Aoine agus an Satharn seo, 23 agus 24
Márta. Tosóidh sé ag 6in ar an Aoine
agus críochnóidh sé ag 9in. Beidh sé ar
siúl ó 10rn go dtí 4in ar an Satharn.
Beidh ranganna ar chaighdeáin
éagsúla ann, bunrang, meánrang agus
ardrang.

Tá an cúrsa seo á reáchtáil ag Glór
Uachtar Tíre, an grúpa deonach agus
áitiúil atá ag obair ar son na Gaeilge i
gceantar Chaisleáin an Mhuilinn. 

Tá costas £20 ar an gcúrsa, £15 do
mhic léinn, agus clúdaíonn sé sin lón.
Tá tuilleadh eolais ar fáil ó 028
43770331 nó ag gloruachtartire@hot-
mail.co.uk. 

Gaoth Dobhair

Iarratas istigh do lárionad
siopadóireachta ar an Bhun Beag
Anton Mac Cába

CHUIR an fear gnó aitheanta,
Liam Mac Giolla Easbuig, iarratas
isteach chuig Comhairle Contae
Dhún na nGall le síniú a fháil do
chead pleanála ag Machaire
Clochair, an Bun Beag. 

Lárionad siopadóireachta agus
stáisiún peitril atá i gceist agus ad
le bheith ar chúinne Bhóthar na
Trá agus an phríomhbhóthair, os
comhair óstáin Radharc na Mara.

Seo an cor is déanaí i gceann de
na haighnis phleanála is
fíochmhaire dá raibh riamh i
nGaeltacht Dhún na nGall. Dhiúl-
taigh Comhairle Contae Dhún na
nGall don fhorbairt i 1999, ach

thug an Bord Pleanála cead.
Mar chuid den fhorbairt, fuair

Mac Giolla Easbuig cead chun
Bóthar na Trá a aistriú. Déanann
an bóthar freastal ar 36 teach, an
trá, agus Óstán Ghaoth Dobhair.

Líne i meamram sa chomhad
pleanála a thug cead le sin a
dhéanamh. Scríobh innealtóir gur
ghá an bóthar a bhogadh “le go
mbeadh líne radhairc ag feithicil a
bheadh ag tiontú ó dheis.”
Chuaigh áitritheoirí chun na
hArd-Chúirte, ach theip orthu
stop a chur le haistriú an bhóthair.

Fuair Mac Giolla Easbuig
síneadh dhá bhliain ar an chead
pleanála i 2010. Dúirt an t-iarratas
a a síníodh go raibh an locht as an

mhoill ar “continuing delays
caused by High Court actions.”

Deartháir céile leis an fheisire
Eorpach, Pat ‘The Cope’ Gal-
lagher, é Mac Giolla Easbuig. 

D’ainmnigh Oifig na gCoimis-
inéirí Ioncam é in 2004 as a bheith
ina loiceach cánach. Bhí air
€38,901 chomh maith le fíneáil a
dhíol as cáin ioncam nár dearb-
haíodh,. 

De réir doiciméid a comhdaíodh
san Oifig um Clárú Cuideachtaí tá
sé ina stiúrthóir ar chomhlacht
amháin, Bunbeg Construction,
faoin ainm Liam Gillespie. Bhíodh
sé ina stiúrthóir ar chúig chomh-
lacht eile ach tá siad scaoilte
anois.

Áine Ní Chuireáin ó Raidió na Gaeltachta ag bronnadh na heochrach do charr úr Hyundai ix20  ar Pheigí Mhic Giolla
Chomhaill,  a bhain a príomh dhuais i gcrannchur a bhí a reáchtáil ag Comhar Creidmheasa Ghaoth Dobhair. Ag
déanamh comhghairdis le Peigí tá Terence Ó Duibhir ó Gharáiste Uí Dhuibhir, Leitir Ceanainn a chuir an carr ar fáil.
[PIC TOMÁS Ó CUIREÁIN]

Páistí ó Scoil Oilibhéir Pluincéid, Rann na Feirste a ghlac pairt i gcomórtas Abair Amach le linn Sheachtaine na
Gaeilge in Áislann Rann na Feirste. [PIC : EOIN MCGARVEY]             

ar
scoil

Le tacaíocht ó

www.oideachas.gaelsceal.ie

Gaeilge- Ardteistiméireacht 2012 le Mícheál Ó Ruairc
An Bhéaltriail 

Béaltriail Shamplach CUID 1
Scrúdaitheoir:
Dia dhuit ar maidin. Cad is ainm duit?
Dalta:
Dia is Muire dhuit, a dhuine uasail. Cáit Ní Mhurchú  is ainm dom.
Scrúdaitheoir:
Cén aois tú, a Cháit?
Dalta:
Táim ocht mbliana déag d’aois.
Scrúdaitheoir
Cad é do dháta breithe?
Dalta:
Is é mo dháta breithe ná an tríú lá is fiche de Mhárta míle naoi gcéad nócha ceathair.
Scrúdaitheoir
Cá bhfuil cónaí ort?
Dalta:
Tá cónaí orm i nGlasnaíon i mBaile Átha Cliath.
Scrúdaitheoir
An léifidh tú dhá véarsa as ‘An Spailpín Fánach’ dom, má’s é do thoil é, a Cháit?
Dalta:
Tá go maith, a dhuine uasail.

An Spailpín Fánach. Ní fios ce chum an dán seo.

Im spailpín fánach atáim le fada
ag seasamh ar mo shláinte,

ag siúl an drúchta go moch ar maidin
’s ag bailiú galair ráithe;                                                   

ach glacfad fees ó rí na gcroppies,
cleith is píc chun sáite

’s go brách arís ní ghlaofar m’ainm
sa tír seo, an spailpín fánach.                                                

Ba mhinic mo thriall go Cluain gheal Meala
‘s as sin go Tiobraid Árann;

i gCarraig na Siúire thíos do ghearrainn
cúrsa leathan láidir;                                                        

i gCallainn go dlúth ‘s mo shúiste im ghlaic
ag dul chun tosaigh ceard leo

‘s nuair théim go Durlas ‘s é siúd bhíonn agam –
‘Sin chú’ibh an spailpín fánach!’ 

Scrúdaitheoir:
Go raibh maith agat, a Cháit. Anois, seo dhuit sraith pictiúr. An bhféadfá cur síos a dhéanamh
orthu, má’s é do thoil é.
Dalta:
Tá mo maith. ‘Na Déagóirí Cróga’ an ceann a thug tú dom. Sa chéad phictiúr bhí seanfhear ina
chodladh sa seomra leapa. An mhaidin a bhí ann. Bhí sé ag stealladh báistí lasmuigh den fhuin-
neog. Sa tarna pictiúr bhí an seanfhear éirithe agus é ina sheasamh sa chistin. Bhí sé cosnochta.
Bhí pitseámaí á gcaitheamh aige. Bhí íochtair na bpitseámaí fillte aige. Bhí an chistin faoi uisce.
Bhí mearbhall agus scanradh ar an bhfear. Sa tríú pictiúr bhí an fhuinneog oscailte ag an bhfear
agus bhí sé ag lorg cabhrach. Trasna na sráide uaidh bhí buachaill agus cailín suite ar bhalla. Sa
cheathrú pictiúr tháinig na déagóirí seo i gcabhair ar an seanfhear. Chuaigh an buachaill trasna
na sráide chuige agus chuir sé ar a shuaimhneas é. Chuir an cailín glao ar na seirbhísí éigeandála
ar a guthán póca. Sa chúigiú pictiúr bhí an bhriogáid dóiteáin tagtha. Bhí na fir múchta tine ag
cabhrú leis an seanfhear teacht amach tríd an bhfuinneog. Bhí fear múchta tine eile ag iarraidh
an t-uisce a dhraeineáil le píobán. Bhí na déagóirí ina seasamh in aice láimhe. Sa séú pictiúr bhí
an seanfhear ag teacht chuige féin san óspidéal. Bhí feabhas mór tagtha air. Bhí na déagóirí ar
cuairt chuige. Bhí sé thar a bheith buíoch díobh. Mheabhraigh an buachaill dó go mbeadh sé ag
dul abhaile go luath.

Scrúdaitheoir
Go raibh maith agat. Anois, an bhfuil ceisteanna agat le cur orm?

Dalta:
Tá trí cinn de cheisteanna. 
(i) Cén t-am den bhliain a bhí ann, meas tú?
(ii) Cad chuige, dar leat, nár chuir an seanfhear glao ar na seirbhísí éigeandála é féin?
(iii) Cén fáth, dar leat, nach ndearna an buachaill an seanfhear a thógaint amach as an 

teach?

(Freagraíonn an Scrúdaitheoir na ceisteanna)

Scrúdaitheoir:
Anois roinnt ceisteanna duit féin, a Cháit.
(i) Cén troscán a bhí istigh sa chistin?

Cáit: Bhí cuisneoir, cathaoir agus drisiúr ann.
(ii) Conas a bhí na déagóirí gléasta?

Cáit: Bhí hataí agus seaicéid bháistí á gcaitheamh acu.
(iii) Conas a mhothaigh a seanfhear sa séú pictiúr, meas tú?

Cáit: Bhí sceitimíní áthais air, measaim. Bhí sé go breá compordach san ospidéal agus 
bhí áthas an domhain air gur thug na déagóirí cuairt air. Bhí sé ag súil le dul abhaile go 
luath freisin, ceapaim.

Scrúdaitheoir:
An-mhaith, a Cháit. Anois beidh comhrá againn. Dúirt tú liom go bhfuil cónaí ort i nGlasnaíon.
Cén sórt ceantair é, a Cháit.
Dalta:
Is ceantar álainn é, dar liom. Tá sé i bhfoisceacht míle ó lár na cathrach. Ceantar stairiúil é. Is beag
duine nach bhfuil cur amach aige ar Reilig Ghlasnaíon, mar shampla. Tá a lán daoine cáiliúla
curtha ann – Dónall Ó Conaill, Parnell, Éamon de Valera – gan ach líon beag díobh a lua. Chomh
maith le sin tá Gairdíní Náisiúnta na Lus thíos an bóthar uainn.
Scrúdaitheoir
An dtéann tú isteach ansin go minic?
Dalta:
Téim. Is breá liom dul isteach ann san Earrach nuair a thosaíonn na crainn, na plandaí, na lusan-
na agus na bláthanna ag fás arís tar éis an gheimhridh. Áit shuaimhneach atá inti cé go bhfuil sí
istigh sa chathair. Ach fágann tú an chathair i do dhiaidh nuair a théann tú isteach ann. Is breá
liom suí síos faoi scáth na gcrann agus leabhar a léamh san atmaisféar suaimneach atá ann.
Scrúdaitheoir:
Leabhar scoile, is dócha!
Dalta:
Ní hea ná leabhar scoile! Ní thabharfainn leabhar scoile liom go dtí áit mar sin. Úrscéal nó leabhar
rómánsúil a léifinn in áit mar sin. Is cuimhin liom gur léigh mé The Bridges of Madison County ó
chlúdach go clúdach lá a raibh mé istigh ann. Níor mhothaigh mé an t-am ag sleamhnú thart go
dtí go raibh an leabhar léite agam.
[Ar lean an tseachtain seo chugainn]



20 • GAELSCÉAL 
Dé Céadaoin, 21 Márta, 2012

ar
scoil

Le tacaíocht ó

www.oideachas.gaelsceal.ie

Gaeilge- Teastas SÓisearach 2012 le Mícheál Ó Ruairc
Ceapadóireacht - 
D – Alt Samplach (do nuachtán nó d’iris)

Ba mhaith le heagarthóir ‘Gaelscéal ar Scoil’ tuairimí a fháil ó dhaoine óga faoina cineálacha
cláracha ba mhaith leo a fheiceáil ar TG4.
Scríobh an t-alt a chuirfeá go dtí an t-eagarthóir faoin ábhar sin.

Is duine óg mise. Táim cúig bliana déag d’aois agus táim i rang an Teastais Shóisearaigh.
Féachaim ar TG4 rialta go leor. Bíonn ár múinteoir Gaeilge ag tathant orainn de shíor féachaint ar
TG4 gach oíche ach bíonn sé sin dodhéanta ar fad. Ar an gcéad dul síos bíonn an iomad obair
bhaile againn agus ní bhíonn an deis againn féachaint ar TG4 ná ar chainéal ar bith eile ach an
oiread. Ar an dara dul síos ní bhíonn tada ar TG4 dár n-aoisghrúpa ó thús go deireadh na seach-
taine. Is mór an trua é sin, im thuairimse.

Taitníonn cláracha áirithe a bhíonn ar TG4 liom: cláracha ceoil, cláracha spóirt agus cláracha
siamsaíochta. Is maith liom an sobaldráma ‘Ros na Rún’ agus féachaim air ó thráth go chéile. An
clár is fearr liom go mór ná ‘Ponc XL’. Is aoibhinn liom an clár sin. Clúdaítear réimse leathan
ábhair ar ‘Ponc XL’, mar shampla spórt, siamsaíocht, ceol, faisean, scannáin agus mar sin de. Tá
sé dírithe go huile is go hiomlán ar dhéagóirí cosúil liom féin freisin. Cláracha eile a thaitníonn
liom ná ‘GAA Beo’, ‘Mo Ghrá Geal’, ‘Seó Spóirt’ agus ‘Cúla 4’ atá dírithe ar aois níos óige ná mise!

Mar sin féin braithim go bhfuil ganntanas clár maith don aos óg ar TG4. Ba chóir go mbeadh níos
mó scannán don aos óg air. Ba bhreá liom dá mbeadh sobaldráma eile cosúil le ‘Aifric’ le feiscint
air. Bhí ‘Aifric’ thar barr ar fad agus níor chaill mé oiread agus clár amháin sa tsraith sin ó thús go
deireadh. Ní thuigim ach an oiread cad chuige nach ndéanann TG4 freastal níos fearr ar
chláracha do dhaoine óga a bheadh lonnaithe sa Ghaeltacht. Bheadh cláracha den chineál sin ina
gcabhair mhór d’éinne atá ag iarraidh an teanga a fhoghlaim.

Cad chuige nach bhfuil níos mó clár maith faoi chúrsaí oideachais ar TG4? Bheadh éileamh an-
mhór go deo ar chláracha ata bunaithe ar shiollabas an Teastais Shóisearaigh, dar liom. Dúirt mo
mháthair liom go mbíodh clár dar teideal ‘Teilifís Scoile’ ar RTÉ nuair a bhí sí siúd ag freastal ar
an meánscoil. Bheadh sé ciallmhar freisin dá mbeadh na cláracha seo ar siúl i rith an lae scoile
freisin. D’fhéadfaimis féachaint orthu sa seomra
ranga agus thabharfadh sé sin sos don mhúin-
teoir Gaeilge bocht agus thabharfadh sé deis
dúinne fanacht inár ndúiseacht!

Níl TG4 ródhona mar atá sí ach braithim go
bhfuil athruithe móra réabhlóideacha de dhíth
go práinneach. Caithfidh sí freastal ar aos óg na
tíre seo mar is iad siúd an lucht féachana a bhei-
dh aici sna blianta atá amach romhainn. Mar sin,
breis scannán, breis ceoil, breis faisin agus breis
spóirt don aos óg, má’s é do thoil é. ‘Mol an óige
agus tiocfaidh sí’!

Ceist 2          A
Scríobh an cuntas thíos agus athraigh na focail a bhfuil line fúthu agus scríobh san (i) Aimsir
Láithreach agus (ii) Aimsir Fháistineach iad mar seo a leanas óna (1) – (12) thíos:

(1) Cuireann siad/cuirfidh siad go léir na gártha astu nuair a bhí críochnaithe aici agus í ag 
teacht anuas.

(1) Chuir siad go léir na gártha astu nuair a bhí críochnaithe aici agus í ag teacht anuas. 
(2) Chuireamar liú asainn a shílfeá a phléascadh díon an tí.
(3) Chuaigh girseach óg suas. 
(4) Bhí guth i bhfad níos fearr aici ná mar a bhí ag Bríd, ach, dar linne, 
(5) Ní raibh an t-uaigneas ná an binneas ceanna san amhrán a bhí in amhrán Bhríde.
(6) Tháinig sí anuas. Chuir na daoine na gártha astu arís, ach 

(7) Níor thug mé faoi deara go raibh aon duine ag gol.
(8) D’éirigh duine de na breithiúna ina sheasamh. 
(9) Mhol sé Bríd go mór . . .
(10) Níor labhair Bríd focal, ach is amhlaidh a d’éirigh sí ina seasamh agus . . . thug an doras 

amach uirthi féin. 
(11) Bhuail sí an bóthar go Ros na gCaorach, agus bhí sí romhainn nuair a 
(12) Shroicheamar an baile go deireanach san oíche.

Ceist 2            B

Athscríobh na habairtí seo a leanas agus líon na bearnaí leis an bhfocal (na focail) is oiriúnaí agus
scríobh an leagan ceart de na focail/figiúirí atá idir lúibíní mar seo a leanas:

1. Tá Tomás i bhfad níos glice ná Cathal.

1. Tá Tomás i bhfad níos (glic) ná Cathal.
2. Tá (31)_______________________ dalta i mo rang.
3. Rugadh mo dheirfiúr sa bhliain (1996).__________________________________.
4. Níl meas mhadra agam ----- an mbuachaill sin.
5. Rith sí trasna na (sráid) de luas lasrach.
6. ‘Mol an ------ agus tiocfaidh sí.’
7. Bhí ------------- áthais orainn nuair a bhuamar an cluiche ceannais iománaíochta.

(a) screadanna (b) taomanna (c) sceitimíní (d) béiceanna
8. Tá (6)_____________ i mo chlann.
9. Má bhuaim an Crannchur Náisiúnta rachaidh mé go dtí an Astráil ar feadh (bliain).
10. Nuair a bhíonn an cat amuigh bíonn na -------- ag rince.
11. Bhí an aimsir ar fheabhas inniu. Bhí an ghrian ag ------------ na gcloch.

(a) oscailt (b) scoilteadh (c) bailiú (d) caitheamh
12. Tá an obair bhaile a fuaireamar anocht i bhfad níos (fada) agus níos (leadránach) ná an 

obair bhaile a fuaireamar aréir.

Gluais
Ag tathant – urging
sobaldráma – soap
clúdaítear – (they) are covered
lonnaithe – based/situated
éileamh – demand 
de dhíth – ag teastáil/needed

Páipéar 1 - 
Roinn 111    Trialacha Teanga Comhthéacsúla

Sa tsraith drámaíochta, ‘Údar’, tá saothar clasaiceach próis na Gaeilge athscríofa don scáileán
beag.  Tugann scríbhneoirí agus stiúrthóirí ár linne léargas úr dúinn ar na mothúcháin chéan-
na a chuaigh i bhfeidhm ar scríbhneoirí agus ar léitheoirí thar na blianta agus a théann i bhfei-
dhm orainne sa lá atá inniu ann: an grá, an streachailt, an cruachás, an dúil agus na gnéithe
uile a mbíonn tionchar acu ar an gcine daonna.  Is iad na mórscríbhneoirí a bhfuil athchóiriú
déanta ar a gcuid saothar ná Pádraig Ó Conaire, Pádraig Mac Piarais, Liam Ó Flaithearta,
Micheál Ó Conghaile agus Pádraig Ó Siadhail.

Is féidir féachaint ar fhíseáin d’Údar ag www.oideachas.gaelsceal.ie agus tá bileog oibre
bunaithe ar an fhíseáin le fáil freisin. 

Údar

Martin Maguire

An Seabhac, An tÁdh 
agus An Buille  –

www.oideachas.gaelsceal.ie

An Seabhac

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

An tSraith Pictiúr
• Is fiú 80 marc í an cheist seo.
• Leanann an chuid seo den scrúdú ar feadh 4 nóiméad.
• Roghnóidh an scrúdaitheoir sráith pictiúr amháin as 20 sraith pictiúr go randamach.
• Iarrfaidh an scrúdaitheoir ar an dalta cur síos a dhéanamh ar an tsraith pictiúr sin.
• Is féidir leis an dalta cur síos a dhéanamh orthu san Aimsir Láithreach NÓ san Aimsir 

Chaite.
• An rud is tábhachtaí ná an scéal atá faoi chaibidil sa tsraith pictiúr a insint go cruinn

agus go beacht.
• Nuair a bheidh an cur síos ar an tsraith pictiúr críochnaithe ag an dalta, ní mór dó/di 

3 ceist a chur ar an scrúdaitheoir ar ábhar na 6 pictiúr.
• Nuair a bheidh sé sin déanta aige/aici cuirfidh an scrúdaitheoir 3 ceist ar an dalta ar 

ábhar na 6 pictiúr.
• Seo a leanas mar a dháiltear na marcanna ar an gCur Síos ar an tSraith Pictiúr:

1. Cumarsáid:         50m
2. Cumas Teanga:  20m
3. Ceisteanna:         10m

Iomlán:                80m

Nodanna:

• An cur síos ar an tsraith pictiúr (= Cúmarsáid = 50m) an chuid is tábhachtaí den cheist 
seo. Déanfar tástáil ar Chumas Teanga an dalta (= 20m) le linn don dalta a bheith ag 
déanamh cur síos ar an tsraith pictiúr. Ar an ábhar sin, d’fhéadfá a rá, gur ionann agus 
70m an cur síos ar an tsraith pictiúr.

• Caithfidh an dalta deimhin a dhéanamh de go n-insíonn sé scéal na bpictiúr ó thús go 
deireadh (ie. ó phictiúr 1 – pictiúr 6)  go cruinn agus go beacht. Má roghnaíonn an dalta 
an scéal a insint san Aimsir Láithreach caithfidh sé/sí an scéal a insint san Aimsir 
Láithreach. Má roghnaíonn an dalta an scéal a insint san Aimsir Chaite caithfidh sé/sí an
scéal a insint san Aimsir Chaite. N.B. Ní féidir an dá aimsir a mheascadh. 

• Ní gá don dalta é féin/í féin a chur isteach san insint (ie. an chéad phearsa a úsáid, ms. 
‘Táim féin agus mo chairde san aerfort . . .’). Is féidir leis/léi an tríú pearsa a úsáid, ms. 
‘Tá Eibhlín agus a cairde san aerfort. . .’

• Is féidir na ceisteanna a chuirtear ar an scrúdaitheoir a bheith san Aimsir Láithreach nó 
san Aimsir Chaite.

• Is leor buncheisteanna eolais mar seo a leanas a chur ar an scrúdaitheoir (Sraith 3: ‘Lá 
spraoi san Ardchathair):
1. Cad chuige, dar leat, go bhfuil an cailín ag gáire i bpictiúr a hAon?
2. Cé mhéad duine atá ag siúl ar an tsráid i bpictiúr a Cúig?
3. Cén dráma atá ar siúl in Amharclann na Mainistreach?

• Is buncheisteanna eolais a chuirfidh an scrúdaitheoir ar an dalta 
(Sraith 7: Na Déagóirí Cróga):
1. Conas a mhothaigh an seanfhear i bpictiúr a Dó, dar leat?
2. Cad a rinne an cailín i bpictiúr a Ceathair?
3. Cá raibh an buachaill agus an cailín ina seasamh i bpictiúr a Cúig?

• Freagraí ar na ceisteanna 
(Sraith 7: Na Déagóirí Cróga):
1. Bhí an seanfhear an-bhuartha ar fad, dar liom.
2. Chuir sí glao ar na seirbhísí éigeandála.
3. Bhí siad ina seasamh san uisce domhain.

Sraith pictiúr samplach: 
Sraith 10: Laethanta saoire
Cur síos:
I bpictiúr a hAon tá triúr cailíní lasmuigh d’Aerfort Bhaile
Átha Cliath. Tá siad ag dul ar a laethanta saoire go Tenerife.
Tá bagáiste acu. Íocann cailín amháin fear an tacsaí.  I bpic-
tiúr a Dó ta siad istigh san aerfort. Ta siad ina seasamh ag an
deasc seiceála. Tá a gcuid bagáiste curtha isteach acu. I bpic-
tiúr a Trí tá siad ag feitheamh leis an eitilt. Tá siad istigh sa
bhialann agus tá siad ag ól tae nó caife. Tá cailín amháin ag
smaoineamh ar an aimsir álainn a bheidh i ndán dóibh i

Tenerife. I bpictiúr a Ceathair  tá a gceann scribe bainte amach acu. Tá siad ag fanacht i Residence
Sol, árasán galánta le linn snámha. Tá siad in ardghiúmar ar fad. I bpictiúr a Cúig feicimid go
bhfuil a lán daoine ar an trá. Tá an ghrian ag scoilteadh na gcloch. Tá daoine ag snámh, daoine
eile ag imirt eitpheile, daoine ag siúl agus daoine ina luí faoin ngrian. Tá sé soiléir go bhfuil gach
duine ag baint sult as an trá agus as an aimsir álainn. I bpictiúr a Sé tá an triúr cailíní ag ithe béile
in mbialann. Tá an chuma orthu go bhfuil sceitimíní áthais orthu. Tá freastalaí ag  teacht ina
dtreo le deochanna i dtráidire. Téann siad go dtí an dioscó san oíche. Tá siad gléasta in éadaí
faiseanta.  Bíonn spórt agus spraoi acu ag rince faoi na soilse ildaite.

Ceisteanna ar an scrúdaitheoir:
1. Cad atá á dhéanamh ag na cailíní i bpictiúr a Dó?
2. Cá bhfuil na cailíní ag dul, meas tú, i bpictiúr a Ceathair?
3. Conas atá na cailíní gléasta i bpictiúr a Sé?

Ceisteanna ar an dalta:
Ceist 1: Conas a chuaigh na cailíní go dtí an t-aerfort, meas tú?
Freagra 1: Chuaigh siad ann i dtacsaí.
Ceist 2: Cad air a raibh an cailín leis an t-léine dubh ag smaoineamh i bpictiúr a Trí?
Freagra 2: Bhí sí ag smaoineamh ar an trá agus ar an aimsir álainn i Tenerife.
Ceist 3: Cá ndeachaigh na cailíní i bpictiúr a Sé?
Freagra 3: Chuaigh siad amach le haghaidh béile ar dtús agus chuaigh siad go dtí an 

dioscó níos déanaí san oíche.

N.B.
• Is cuid den scrúdú cainte an tSraith Pictiúr. Is ionann cumarsáid agus caint. Déan 

cumarsáid leis an scrúdaitheoir tríd an scéal atá sna pictiúir a insint dó/di.
• Ná caith an iomad ama le haon phictiúr faoi leith. An rud is tábhachtaí ná na 

himeachtaí/eachtraí sna pictiúir a insint go cruinn agus go beacht.
• Is leor abairtí gearra simplí chun e seo a dhéanamh.
• Ná téigh thar fóir leis an insint – is leor 3/4 abairt ar gach pictiúr.
• Má dhéanann tú iarracht an iomad a rá déanfaidh tú an iomad botún!
• Maidir leis na ceisteanna a chuireann tú ar an scrúdaitheoir, is leor ceisteanna 

bunúsacha eolais. Níor cheart duit an iomad strus a chur ar an scrúdaitheoir bocht!

Éist le 
podchraoladh do

Sraith pictiúr 
samplach 

seo ag
www.oideachas.

gaelsceal.ie 

OSPS – Toircheas agus Breith

Toircheas
Maireann toircheas ar feadh 40 seachtain,
beagán os cionn 9 mí. Mar go bhfuil an
tréimhse toirchis chomh fada déantar sin
déantar tagairt d'am an toirchis ina thrí chéim . 
Céim 1 ( 1-3 mhí)
• Tar éis den ubh a bheith toirchithe, deigh-
leann sé agus foirmíonn sé liathróid de chealla.
Ina dhiaidh sin, téann sé síos san bhfeadán fal-
lópach agus isteach sa bhroinn.
• Greamán an liathróid cealla de bhalla na
broinne. Glaoitear an suth air sin.
• Le himeacht ama, forbróidh líneáil na
broinne ina phlacaint. Is é feidhm na placainte
ná an suth a chosaint.
• Tosaíonn an tsreang imleacáin ag forbairt ag
an am seo. Greamaíonn sé sin an suth leis an
bplacaint.
• Tríd an phlacaint agus an tsreang imleacáin,
gheobhaidh an suth ocsaigin agus
cothaitheach ón máthair.
Céim 2 ( 3-6 mhí)
• Forbraíonn an suth ina fhéatas agus for-
braítear lámha, cosa agus orgáin cosúil leis an
chroí.
• Bíonn sreabhán aimníneach timpeall an

fhéatas. An  fheidhm a bhíonn ag an sreabhán
aimníneach ná an féatas a chosaint. Bíonn an
sreabhán aimníneach i mala sa bhroinn.
• I rith na tréimhse seo is féidir eolas a fháil faoi
ghnéas an pháiste agus is féidir leis an máthair
an páiste a mhothú ag bogadh thart sa
bhroinn. 
Céim 3 ( 6-9 mí)
• Leanann an féatas ag fás sna míonna seo ag
fáil réidh don bhreith. Tosóidh an páiste ag
oscailt na súl agus ag cur suas méachain i rith
na tréimhse seo.

Breith
• Nuair a bhíonn an paiste réidh le theacht ar
an saol, tosaíonn an mháthair ag mothú  na
broinne ag crapadh. 
• D’fheadfadh an mála a bhfuil an sreabhán
aimníneach ann briseadh ag an am seo. 
• Ag an chéim seo bíonn cloigeann an pháiste
iompaithe i dtreo an cheirbheacs.
• De réir mar a fhaigheann na craptha níos
láidre agus níos minice tosaíonn an ceirbheacs
ag leathnú chun cead a thabhairt do
chloigeann an phaiste a theacht amach.
• Bíonn dochtúir nó bean chabhrach i láthair

chun tacú le cloigeann an phaiste i rith na brei-
the.
• Nuair atá an paiste tagtha ar an saol, déantar
an tsreang imleacáin a bhíonn idir an páiste
agus an phlacaint a ghearradh.

Sláinte i rith Toirchis
Tá sé riachtanach a bheith sláintiúil i rith an
toirchis. Tá an leanbh ag brath ar an máthair le
haghaidh na gcothaitheach atá uaidh chun fás
agus forbairt. 
• Tá sé tábhachtach ithe go sláintiúil i rith an
toirchis. Ba cheart neart torthaí agus glasraí a
ithe. Tá sé tábhachtach aigéad fólach a fháil i
rith an toirchis, go háirithe sna chéad 12 seach-
tain chun éalang chorda an dromlaigh a
laghdú. Faightear aigéad folach i dtorthaí citris
agus i nglasraí glasa.
• Ba cheart aclaíocht a dhéanamh i rith an
toirchis. Moltar aclaíocht réidh a dhéanamh,
mar shampla tá siúil, snámh agus ióga oiriú-
nach mar aclaíocht réidh ar féidir le bean tor-
rach a dhéanamh,.
• Ní ceart alcól a ól i rith an toirchis. Má ólann
máthair i rith an toirchis d’fheadfadh
drochthionchar a bheith aige ar fhás agus ar

fhorbairt phaiste. Má óltar  alcól téann an t-
alcól isteach i sruth fola an pháiste. 
• Ní ceart drugaí sráide a thógáil, cannabas,
eacstais, hearóin agus a leithéidí a thogáil i rith
an toirchis. D’fhéadfadh  páiste fulaingt ó
éalang breithe, lot inchinne a fháil nó a theacht
ar an saol go luath dá dtoradh sin.

Is dúshláin d’aon dhéagóir a bheith
ina dtuismitheoirí 

Gluais
Toircheas agus Breith – 
Pregnancy and Birth
Toirchiú – fertiliztion
Cealla – cells
feadán fallópach – Fallopian tube
broinn – womb
suth – embryo
placaint – placenta
sreang imleacáin- umbilical cord
sreabhán aimníneach - amniotic
fluid
crapadh – contract
ceirbheacs – cervix
bean chabhrach – mid-wife

Cineál dlíthe
Is féidir dlíthe a bheith roinnte suas in dhá

ghrúpa : Dlí coiriúil agus dlí sibhialta . 

Dlí coiriúil
Baineann an dlí coiriúil le daoine aonarach a

dhéanann coir cosúil le dúnmharú, goid, éig-
niú nó ionsaí. Is é aidhm an dlí seo ná saorá-
naigh na tíre a choinneáil sábhailte. Má
bhriseann duine an dlí déanfar an duine sin a
ionchúiseamh sa chúirt le cúnamh an Garda
Síochána agus an Stiúrthóir Ionchúiseamh
Poiblí. 

Dlí sibhialta
Baineann an dlí sibhialta le conarthaí idir

daoine aonaracha. Sampla de sin is ea conradh
a bhíonn i gceist nuair a cheannaíonn duine
teach nó conradh do phost. Go minic ní théann
cásanna sibhialta chuig an chúirt ach má
mhothaíonn daoine nach bhfuil siad ag fáil
cothromaíochta is féidir leo  cás sibhialta a
thógáil. 

Córas na Cúirte Tá roinnt cineálacha
cúirteanna éagsúla in Éirinn.

An Chúirt Uachtarach
Seo í an chúirt is airde sa tír agus an chúirt is

mó a bhfuil  cumhacht aici. Faigheann an
Chúirt Uachtarach achomhairc ón Ard-Chúirt.
Caithfear glacadh leis na breitheanna  a
dhéanann an Chúirt Uachtarach. Go hiondúil
éisteann 5 breitheamh an cás sa Chúirt
Uachtarach. 

An Chúirt Achomhairc Choiriúil
Bíonn an chúirt seo ag plé le hachomhairc a

dhéantar ar ionchúiseamh ar chúirteanna níos
ísle (an Chúirt Chuarda, an Phríomh-Chúirt
Choiriúil, nó an Chúirt Choiriúil Speisialta. Éis-
teann triúr breitheamh na cásanna anseo. 

An Phríomh-Chúirt Choiriúil / An Ard-Chúirt
Bíonn Ard-Chúirt ag plé le cásanna sibhialta

agus coiriúla. I gcás sibhialta, ní éistfidh an
Ard-Chúirt ach le cásanna a bhfuil cúiteamh
níos mó ná €38,000 i gceist agus san áit a bhfuil
achomharc déanta ar chinneadh a rinneadh sa
Chúirt Chuarda. Nuair a bhíonn an chúirt ag
deileáil le cásanna coiriúla tugtar an Príomh-
Chúirt Choiriúil uirthi.

An Chúirt Choiriúil Speisialta
Bunaíodh an chúirt seo chun déileáil le

cásanna coiriúla a bheadh deacair ag an
ngnáthchúirt éisteacht leo, cosúil le sceimh-
litheoireacht agus cásanna tromchúiseacha
dhrugaí. Éisteann triúr breitheamh leis na
cásanna cúirte anseo agus ní bhíonn aon
ghiúiré iontu. 

An Chúirt Chuarda
Tá ocht gCúirt Chuarda sa tír. Bíonn an

Chúirt seo ag plé le cásanna coiriúla agus sib-
hialta. Braitheann sé ar nádúr an cháis an mbei-
dh giúiré i láthair nó nach mbeidh. Mura bhfuil
duine sásta leis an chinneadh a dhéantar sa
Chúirt Chuarda is féidir achomharc a
dhéanamh chuig Cúirt níos airde. 

An Chúirt Dúiche
Tá 23 chúirt dúiche sa tír. Seo an chúirt is mó

a éisteann cásanna. Éisteann sí  cásanna coir-
iúla agus sibhialta. Déantar cásanna nach
bhfuil chomh   tromchúiseach a phlé anseo,
cásanna tráchta, ordú poiblí agus a leithéidí. 

Cúirt na Leanaí
Bíonn na Cúirteanna ar fad ar thagair muid

dóibh roimhe seo ag plé le daoine atá os cionn
16 bliana d’aois. Nuair a chúisítear leanbh léi g
coir, ach amháin i gcás dúnmharaithe, éistear
an cás i gCúirt na Leanaí. Ní bhíonn aon ghiúiré
i láthair ag an chúirt seo agus níl cead ag daoine
ón bpobal a bheith i láthair. 

Cé a bhíonn i seomra na Cúirte?
An Breitheamh -   Is é an breitheamh atá os

cionn na cúirte. Má bhíonn giúiré i láthair
cuireann an breitheamh comhairle ar an
ngiúiré agus mura mbíonn giúiré i láthair
tugann an breitheamh breith na cúirte. 

An Dlíodóir
Réitíonn na dlíodóirí an páipéarachas le

haghaidh na trialach agus piocann siad
abhcóide chun an cás a chuir i láthair na cúirte.

An t-Abhcóide
Saineolaithe dlí is ea na habhcóidí. Aithnítear

abhcóidí go héasca i seomra na cúirte mar is iad

a chaitheann an pheiriúic agus an gúna.
An Cláraitheoir/ Cléireach na Cúirte -  Bíonn

an duine seo i gceannas dhoiciméid agus fhi-
anaise na cúirte. Déanann siad taifead ar ainm-
neacha na ndaoine a bhíonn i láthair agus an
mbreith a tugadh. Cuireann sé/sí an giúiré faoi
mhóid, mar aon leis na daoine a bheidh ag tab-
hairt fianaise. 

Uiséir an Breithimh – Seo é/í cúntóir
pearsanta an breitheamh. Siúlann sé/sí roimh
an bhreitheamh agus  fógraíonn sé/sí go bhfuil
an breitheamh ar an bhealach nó ag fágáil, trína
rá:  “ Éirigí/ All rise”

An Gearrscríobhaí - Déanann an duine seo
taifead ar gach rud a deirtear i rith trialach agus
scríobhann sé/sí doiciméad ar a dtugtar an tras-
scríbhinn. 

An Giúiré - Bíonn daréag ar an ghiúiré, idir
fhir agus mhná. Éisteann an giúiré leis an bhfi-
anaise ar fad a thugtar agus ansin ag a
dheireadh déanann siad cinneadh go príob-
háideach an bhfuil an té atá cúisithe ciontach
nó neamhchiontach.

Na Meáin agus an Pobal
Is féidir leis an phobal a bheith i láthair ag

cuid de na cásanna cúirte agus is féidir leis na
meáin a bheith i láthair ag cuid de na cásanna
cúirte chun nuacht a thabhairt don phobal i
gcoitinne. 

An Cúisí- I dtriail choiriúil bíonn an cúisí in
éineacht le hoifigeach ón phríosún. I gcásanna
sibhialta glaoitear gearánaí agus cosantóir ar na
daoine a bhíonn sa chás.

OSSP – An dlí in Éirinn

Gluais
Dlí coiriúil – criminal law
Dlí sibhialta – civil law
An Chúirt Uachtarach – Supreme
court
An Chúirt Achomhairc Choiriúil
– The Court of Criminal Appeal
An Ard-Chúirt – The High Court
An Phríomh -Chúirt Choiriúil –
Central Criminal Court
An Chúirt Choiriúil Speisialta –
The Special Criminal Court
An Chúirt Chuarda – The Circuit
Court
An Chúirt Dúiche – The District
Court
Cúirt na Leanaí – The Children’s
Court
An Breitheamh – The Judge
An Dlíodóir – The Solicitor

Na Ceithre Chúirt, Baile Átha Cliath



Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis: 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí 
dearbhán luach €20 saor in aisce a bhuachan má chuireann siad isteach ordú de thrí 
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm shíntiúis a íoslódáil ag www.gaelsceal.ie nó www.oideachas.gaelsceal.ie. 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta, 
Comhairleoir Gairmtreorach

AN dtaitníonn leat a bheith ag réiteach fadhb-
anna, nó a bheith ag obair ar fhionnachtana
nua eolaíochta nó le ríomhairí? Má tá freagra
dearfach agat ar an gcuid is mó de na ceistean-
na sin, d'fhéadfá gairm a bheith agat  san
earnáil sin.

Fisic
Is  ábhar dúshlánach í an fhisic, ach is féidir

an rud céanna a rá faoi go leor ábhar má tá tú
dáiríre fúthu. Má tá spéis agat san ábhar tait-
neoidh sé leat.

Obair thaighde agus forbartha is mó a
dhéanann fisiceoirí. Déanann cuid acu taighde
bunúsach chun an eolaíocht a chur chun cinn.
Bíonn fisiceoirí ag dhéanann taighde fei-
dhmeach ag leanúint ó na fionnachtana a
dhéantar sa taighde bunúsach agus ag obair
chun táirgí agus próisis nua a fhorbairt. 

Bíonn trealamh taighde á ndearadh ag
fisiceoirí freisin, agus is iomaí úsáid gan
choinne a bhíonn acu sin. Baintear úsáid as
léasair i máinliacht mar shampla, bíonn fearais
mhicreathonnacha ag feidhmiú in oighinn,
agus is féidir le huirlisí tomhais anailís a
dhéanamh ar fhuil nó ar ábhar ceimiceach i
mbia. Obair chigireachta, tástáil, rialú
caighdeáin agus poist eile a bhaineann le
táirgeacht i dtionsclaíocht a bhíonn ar siúl ag
fisiceoirí de ghnáth.

Beidh sár-oiliúint i réiteach fadhbanna agus
i scileanna ríomhaireachta le fáil as céim
eolaíochta le fisic, scileanna is féidir a úsáid i
réimse leathan gairmeacha i gcúrsaí tion-
sclaíochta, i ngnó, sa rialtas, sna ollscoileanna
agus san oideachas. 

Bíonn níos mó céimithe ag cáiliú anois do
phoist sa taighde feidhmeach i dtionscail

phríobháideacha nó i róil neamhthraidisiúnta
fisice, in eolaíocht ríomhairí go minic, mar
anailísí córas nó mar riarthóirí ar bhunachair
shonraí. Bíonn cuid acu ina múinteoirí
eolaíochta i meánscoileanna.

Is samplaí iad seo leanas den ghnáthréimse
fostaíochta a bhíonn ag fisiceoirí:
• Anailís riosca airgeadais (matamaitic)
• Anailís stocmhargaidh (matamaitic)
• Léasair agus Optaicí teileachumarsáid,
optaiméadracht, holagrafaíocht, 
• Eolaíocht Imshaoil, aimsir, aigéaneolaíocht,
rialú ar thruailliú, 
• Leigheas, cóiríocht radaíochta, léasair
• Eolaíocht Spáis, speisialtóirí misin, dearadh
satailítí, 
• Fuaimíocht taighde callairí, dearadh hallaí,  
• Leictreachas agus maighnéadachas, bainistiú
cumhachta, dearadh aintéine, Ionstraimíocht, 
• Eolaíocht núicléach, dearadh iomoibreorí,
bainistiú dramhaíola,  
• Eolaíocht na nÁbhar, fearais leathsheoltóra,
scannán tanaí maighnéadach, forsheoltacht,
teicneolaíochta ríomhaire, bithábhair, 
Eolas breise ar an suíomh www.qualifax.ie

Tá deiseanna taighde ar fáil sa réimse Fisice
agus Fisice Teoiriciúil in Ollscoileanna na
hÉireann. Tá daoine le céim i réalteolaíocht
cáilithe chun oibriú i bplainéadlanna i mbun
taispeántas eolaíochta, ag cabhrú le réalteo-
laithe ina gcuid taighde, teileascóip agus ion-
straimíocht réalteolaíocht eile a oibriú.

Matamaitic
Tá matamaitic ag teastáil le haghaidh go leor

gairmeacha difriúla. Déanann daoine a bhfuil
teidil acu seachas matamaiticeoir a lán den
obair a bhaineann úsáid as matamaitic. Is mó
go mór an líon oibrithe a úsáideann teicnící

matamaitice ná an líon a aithnítear go foirmiúil
mar mhatamaiticeoirí.

Mar shampla, tá innealtóirí, eolaithe
ríomhaireachta, fisiceoirí agus eacnamaithe
ina measc siúd a bhaineann úsáid forleathan
as an mhatamaitic. Is speisialtóirí i mbrainse ar
leith den mhatamaitic iad gairmeoirí áirithe,
staitisteoirí, achtúirí, agus anailísithe taighde
oibriúchán.

Bíonn matamaiticeoirí feidhmiúla ag teast-
áil go minic chun comhoibriú le hoibrithe eile
ina n-eagraíochtaí chun torthaí coiteanna a
fháil ar fhadhbanna.

Is í an mhatamaitic an eolaíocht is sine agus
is bunúsaí ar fad. Úsáideann matamaiticeoirí
teoiric mhatamaiticiúil, teicnící ríomhaireach-
ta, algartam, agus an teicneolaíocht
ríomhaireachta is déanaí chun fadhbanna eac-
namaíocha, eolaíochta, innealtóireachta, fisice
agus gnó a réiteach. Bíonn matamaiticeoirí ag
obair in dhá aicme leathana – matamaitic
theoiriciúil agus matamaitic fheidhmeach. Ní
thugtar sainmhíniú géar do na haicmí seo mar
go dtrasnaíonn siad a chéile go minic.

Úsáideann matamaiticeoirí feidhmiúla
teoiricí agus teicnící, ar nós samhaltú mata-
maiticiúil agus modhanna ríomhaireachta,
chun fadhbanna praiticiúla a fhoirmliú agus a
réiteach i gcúrsaí gnó, rialtais agus i dtionscal
na hinnealtóireachta. D’fhéadfaidís mar sham-
pla anailís a dhéanamh ar an mbealach is
éifeachtúla chun sceideal a chruthú d’aerb-
healaí idir cathracha, ar thionchair agus ar
shábháilteacht drugaí nua, ar thréithe aerai-
dinimiciúla carranna trialacha, nó ar
éifeachtúlacht costais i bpróisis éagsúla déan-
túsaíochta. Féadfaidh matamaiticeoirí fei-
dhmiúla atá ag obair i dtaighde agus i bhfor-
bairt thionsclaíoch modhanna matamaiticiúla
a fhorbairt nó a fheabhsú agus fadhb dheacair
á réiteach acu. Bheadh achtúirithe, taighde
oibriúcháin, anailísithe nó staitisteoirí i measc
na dteideal gairme sa réimse seo.

Deiseanna
Is iomaí deis ghairme atá ann do chéimithe a

bhfuil cumas uimheartha acu. Tá réimse mór
de dheiseanna fostaíochta ann don duine le
céim mhatamaiticiúil nó céim ghaolmhar agus
beidh sé nó sí in ann coinneáil suas leis na
réimsí is mó atá faoi bhláth i láthair na huaire.

De ghnáth gheobhaidh mic léinn a bhfuil
spéis acu sa réimse fostaíochta seo céim i
réimse atá gaolmhar le matamaitic i gcoláiste
tríú leibhéil nó in Ollscoil. Beidh céimithe in
ann fostaíocht a fháil ina lán earnálacha
éagsúla, go háirithe san earnáil innealtóireach-
ta, eolaíochta agus sna seirbhísí airgeadais.
Chomh maith leis sin, doibh siúd atá ag togáil
mata ardleibhéil san Árdteist tá pointí bónais
le fáil, mar shampla, tá 25 breise curtha le gach
grád  ó A1 go D3. Is fiú 125 pointe A1 anois in áit
100 pointe agus is fiú 70 pointe D3 in ait 45
pointe agus rl.  Tá tuilleadh eolas ar fáil ar an
suíomh www.cao.ie    

Na hEolaíochtaí, Fisiceacha agus Matamatice

TEICNEOLAÍOCHT & GNÓ

Tuilleadh eolais:

Clár Ní Bhuachalla, Oifigeach Gaeilge, 

Bord na Gaeilge UCD, L508, 

Foirgneamh na Leabharlainne, An Coláiste Ollscoile,

Baile Átha Cliath, Belfield,

Baile Átha Cliath 4

Guthán: 01-716-7387   

Ríomhphost: 

oifigeach.gaeilge@ucd.ie

Scoláireachtaí ar fáil do 24 mac léinn don bhliain 2012-2013

Comórtas oscailte do mhic léinn as gach cúrsa de chuid na hOllscoile

Foirm iarratais ar fáil ar: www.ucd.ie/bnag

13 Aibreán 2012 an dáta deiridh d'iarratais   

(mic léinn ollscoile)

20 Aibreán do lucht na hArdteiste

Bronnfar scoláireachtaí ar fiú céatadán den chíos iad, ar iarrthóirí a bhfuil ríspéis

acu i gcur chun cinn na teanga agus a chruthaíonn cumas láidir gníomhaíochta 

Scéim Chónaithe Ghaeilge 
Bhord na Gaeilge UCD 2012/2013

‘Teach na Gaeilge UCD’

Ionad Cónaithe Gaeilge ar Champas Belfield

Foirm iarratais ar Líne

www.ucd.ie/bnag

Cúrsaí

Cad atá nua faoin iPad nua? 
Amharcann Diarmuid Ó Muirgheas ar an iPad 3 agus a bhfuil istigh ann

“The new iPad”.  Sin atá á
ghlaoch acu air, agus b’fhéidir
gur chomhartha é sin de
“Apple nua”, an Apple atá ann
anois tar éis bhás Steve Jobs ag
deireadh na bliana seo caite. 

Cibé slí é, bhí an snas ar fad a
shíolraigh ón Uasal Jobs le
sonrú nuair ar fógraíodh an
iPad nua úd ag ócáid i San
Francisco an tseachtain seo
caite.

An ceannlíne ba mhó ón
ócáid ná an scáileán nua, atá
anois ar chaighdeán ard a
dhóthain leis an mbranda
“retina” a iompar. 

Tá an-chuid nua laistigh den
ghléas nua chomh maith, ach
go háirithe slis nua “A5X”, atá,
de réir Apple, ceithre huaire
níos tapúla ná an teic atá
laistigh den ghléas Android is
sciobtha. 

Tá ceamara nua ann chomh
maith, ata in ann físeán 1080P
(HD) a ghlacadh. Tá teicneo-
laíocht nua aitheanta gutha
ann, gné atá tógtha ón iPhone
nó ón Android, ag braith ar do
dhearcadh pearsanta féin. Ar
deireadh tá raon leathan teic-
neolaíochtaí cumarsáide sa
ghléas nua: gach rud ó WiFi ar
aghaidh trí 3G, HSPA+, DC-
HSDPA agus LTE. 

Ní gá iad sin uilig a thuiscint,
dála an scéil, ach díreach a
thuiscint go bhfuil tú clúdaithe

cuma cén gréasán ar a bhfuil
tú, beagnach áit ar bith ar
domhan. Is deacair a bheith
cinnte, ach gach seans go
bhfuil an iPad nua ar
chomhchéim ar a laghad leis
an ngléas is fearr riamh go dtí
seo, ó thaobh an líon raidiónna
éagsúla atá i ngléas amháin.

Maidir leis an scáileán, atá
fós 9.7” ó chúinne go cúinne,
tá taifeach 2,048x1,536 aige.
Sin ceithre huaire níos mó ná
an iPad2, agus i bhfad níos mó
ná aon scáileán a bhí riamh ar
ghléas soghluaiste go dtí seo.
Níos mó ná sin, tá sé níos
cumhachtaí ná atá ar fáil i
scáiléain theilifíse HD, a bhfuil
taifeach “HD” 1,920x1,080 acu
(tá cuma níos seafóidí ag
teacht in aghaidh an lae ar an
bhfrása “High Definition” ). 

Maíonn Apple go bhfuil an
scáileán seo foirfe d’aon
saghas cluichíochta nó chun
breathnú ar aon saghas gri-
anghraf nó físeáin, ach cé go
bhfuil sé do-chreidte, tá dhá
fhadhb ag baint leis leis, sin
saolré an bhataire agus fad-
hbanna físeáin a fháil atá ar an
taifeach ard sin.

Maidir leis an dara fadhb úd,
níl sé réitithe acu. Níl físeáin ar
fáil, áit ar bith, ar chaighdeán
taifeadta an iPad nua seo. Mar
a luamar, níl ag scáileán teil-
ifíse HD ach taifeach

1,920x1,080, mar sin is sa
taifeach sin, nó i taifeach níos
ísle 1,280x720, a thagann
físeáin HD. 

Ní fadhb ollmhór é sin, ach
is fadhb níos mó é spás stórála. 

Tagann an leagan is bunúsaí
den iPad le 16GB de spás
stórála, agus in ainneoin roin-
nt draíocht atá déanta le
blianta beaga anuas is féidir le
scannán HD dul i dtreo 5GB go
héasca . 

Ní fiú aon rud cinnte a rá faoi
sin. B’fhéidir nach gcuirfeadh
sé isteach ort go díreach mura
mbeidh agat dhá scannán nó
trí. B’fhéidir go gceannóidh tú
leagan níos daoire den iPad,
ina mbeidh 32GB nó 64GB. Nó
b’fhéidir nach bhfuil scannáin
uait ar an gléas ar chor ar bith.
Fós féin, is deacair argóint a
dhéanamh gur leor an 16GB
úd. 

Maidir le saolré an
bhataaire, tá siad i ndiaidh dul
i ngleic níos fearr leis sin. Cé go
n-úsáideann an scáileán úd
cumhacht do-chreidte, tá an
bataire atá sa leagan seo den
iPad dhá uair níos mó ná an
bataire a bhí sa leagan deire-
anach, rud a chiallaíonn go
maireann an bataire nua idir 9
agus 10 nuair an chloig ar a
mhacasamhaiol d’úsaid leis an
iPad roimhe seo. Tá an gléas
nua níos tiubhe agus níos
troime dá bharr, ach tá an t-
athrú chomh beag sin gur
bheag seans go dtabharfaidh
tú an difríocht faoi deara.

An cáineadh mór eile ar an
iPad nua seo ná an t-ainm, “the
new iPad”. Sílim gur shíl
daoine áirithe go mbeadh
daoine ag glaoch “the new
iPad” air go deo, ach ag breath-
nú ar ainmneacha mórán de
tháirgí Apple déanann sé ciall
iomlán. Níl uimhir ag gabháil
leis an iPod, ná leis an iMac, ná
an MacBook, in ainneoin dta-
gann bhfuil leaganacha nua
des’ na táirgí sin amach bea-
gnach chuile bhliain. Cé go n-
oibríonn “iPad 3” go breá mar
ainm, éireodh sé áiféiseach ag
pointe éigin. “iPad 14”? Sílim
go bhfuil ciall ag baint leis an
gcinneadh fáil réidh leis an
uimhir.

Tá sé róluath go fóill,
b’fhéidir, a bheith ag tuar le
haon chinnteacht cén tod-
hchaí fadtéarmach a bheas ag
Apple gan Steve Jobs. Mar

chéad chéim, áfach, tá an iPad
nua seo iontach dearfach. Ní
amháin gur céim mhór é ón
iPad 2, ach leis an scáileán do-
chreidte nua tá siad glúin iom-
lán teicneolaíochta chun cinn
ar thaibléidí Android ó leithidí
Samsung, Motorola agus
ASUS. 

Beidh le feiscint cén freagra
a bheas acu sin ar an scéal.
Cibé slí é, tá glúin nua taibléad
linn anois, agus gan aon
chosúlacht go dtí seo go mbei-
dh an bua ag éinne seachas
Apple. Croí an iPad nua : An próiseálaí A5

An iPad 'Nua'

TEILIFÍS agus RAIDIÓ
Le Katie McGreal

IS cearrbhach é John Joe a
bhfuil fadhb aige. Shíl Mo go
stopfaidh sé dá gcabhraíonn sí
leis a chuid fiacha a íoc ach
éiríonn Tina amhrasach
faoi...tá sí cinnte nach í a rinne
aon bhotún. Mo a bhí ag obair
an lá sin. 

Tá lucht Ros na Rún ag iar-
raidh an caisleán a shábháil.
Bailíonn lucht agóide taobh
amuigh den siopa ag iarraidh
ar dhaoine a n-aighneacht a
shíniú leis an gcaisleán a sháb-
háil. Ach ní éiríonn leo agus
tagann oibrithe chun an túr a
leagan ach tá lucht agóide fós
ann agus éiríonn rudaí gránna,

go háirithe le Bríd agus Bernie. 
Beartaíonn Mack bogadh go

Baile Átha Cliath in éineacht le
Róise ach tá níos mó ag dul ar
aghaidh ag Róise ná tá a fhios
ag Mack...tá sí ag iompair
clainne agus is é leanbh Mack
é ach níl Róise ag iarraidh go
mbeadh a fhios aige. Tá an cin-
neadh déanta aici cheana féin,
tá sí chun ginmhilleadh a
fháil. Déanann Tina iarracht a
hintinn a athrú ach ní éiríonn
léi. Imíonn Róise go Londain
agus scriosann sí gach faisnéis
ina diaidh, ach rinne sí dear-
mad faoi rud amháin... 

Tá Dara ag éirí buartha faoi

Al agus a bhéal mór. Nuair a
fhaigheann sé amach go
bhfuil sé ag tógáil airgid ó
Tigh Gaudi ní dóigh leis go
bhfuil an dara rogha aige,
caithfidh sé fáil réidh leis agus
go buan. Éiríonn Dara agus Al
ar meisce le chéile ach tá Al
chomh dálta go dtiteann sé
ina chodladh ar an trá agus
bíonn fadhbanna Dara réi-
tithe, sula mbíonn an deis
aige aon rud a dhéanamh.

Bíonn Ros na Rún ar siúl
gach Máirt agus Déardaoin ag
8.30 ar TG4 agus is féidir an
ollchlár a fheiceáil ar oíche Dé
Domhnaigh ag 10.30.

Catagóirí Gaeilge sna Smedias
TÁ trí chatagóir de chuid na
Smedias – ‘Gradaim na hEarnála
Meán Cumarsáide’ do Mhic
Léinn Tríú Leibhéil – do mhic
léinn le Gaeilge; an chatagóir
Iriseoireachta i nGaeilge do
shaothar raidió, an chatagóir
Iriseoireachta i nGaeilge do
shaothar scríofa agus an catagóir
léiriúcháin teilifíse i nGaeilge –
faisnéis agus drámaíocht. 

Tugann an gradam do
shaothar raidió deis do mhic
léinn ábhar a chur isteach a bhí
léirithe don ‘raidió tríú leibhéal’,
don raidió áitiúil nó náisiúnta.
Glacfar le hábhar craolta ó
mhíreanna nuachta, painéil

phlé, agallaimh, seónna ceoil
chomh maith le hábhar
gaolmhar ar bith eile i dtaobh
cúrsaí reatha. Caithfear é a she-
oladh isteach ar dhlúthdhiosca.

Clúdaíonn an gradam do
shaothar scríofa aon rud a bhí
scríofa don ‘phreas tríú leib-
héal’, don phreas áitiúil nó
náisiúnta, blag nó suíomh
idirlín. Caithfear coipeanna crua
a chur isteach, in éineacht le
foirm iarratais agus do shaothar
ar líne, ní mór duit an nasc, nó
na naisc, a scríobh go soiléir ar
d’fhoirm iarratais. 

Clúdaíonn an chatagóir léir-
iúcháin teilifíse aon drámaí teil-

ifíse agus cláir faisnéise atá
déanta go hiomláin trí Ghaeilge.
Caithfear é a sheoladh isteach ar
dhlúthdhiosca. 

Ní ghlacfar le haon iontráil
bhia fuair íocaíocht cheana féin
nó a cruthaíodh le tacaíocht
ghairmiúil.

Tá 32 catagóir ann ina iom-
láine agus is í an Aoine bheag
seo, 23 Márta, an spriocdháta do
na hiarratais uilig. Fógrófar na
buaiteoirí ar an Déardaoin, 26
Aibreán san Óstán Ballsbridge i
mBaile Átha Cliath 4. Tá tuil-
leadh eolais faoi na gradaim
uilig ar fáil ar shuíomh na Sme-
dias ag www.smedias.ie. 

GLACFAR le hiarratais faoi
scéim na ngearrscannán
beochana, Frameworks, go dtí
an Aoine, 20 Aibreán 2012.
Spreagann an scéim seo
saothair nuálacha ó bheochan-
tóirí Éireannacha agus tá neart
ratha air le blianta beaga anuas. 

Tá clú idirnáisiúnta bainte
amach ag beochana Éirean-
nach le blianta beaga anuas,
agus ainmniúchán do Dhuais
an Acadaimh, ‘An Gearrscan-
nán Beochana Is Fearr’ faighte
ag ‘Granny O'Grimm's Sleeping
Beauty’ a stiúraigh Nicky Phe-
lan agus a scríobh Kathleen
O'Rourke. 

Moladh freisin ‘The Rooster,
The Crocodile and the Night
Sky’, a scríobh agus a stiúraigh
Padraig Fagan, don ghradam
suntasach Annie de chuid
ASIFA Hollywood. 

Taispeánadh ‘Old Fangs’ de
chuid Adrien Merigeau ag an
bhféile cháiliúil Sundance,
agus ag Féile Scannán Annecy
agus Féile Scannán Londan
anuraidh, le moladh óna
léirmheastóirí.

Déantar suas le 6 scannán
chuile bhliain faoin scéim seo
agus iad suas go 6 nóiméad ar
fhad. Bíonn buiséad suas go dtí
€50,000 ar fáil in aghaidh an

scannáin. Bíonn taiscéalaíocht
chruthaitheach i gceist leis na
tionscnamh a roghnaítear agus
ba chóir go mbeidh sé ar a
gcumas acu lucht féachana
leathan a tharraingt. 

Faigheann an scéim maoiniú
ó Bhord Scannán na hÉireann,
An Chomhairle Ealaíon agus
RTÉ. Glacfar le hiarratais i
mBéarla nó i nGaeilge. 

Tá tuilleadh eolais faoin
dóigh le hiarratas a dhéanamh
ar fáil faoi ‘Clár Maoiniú Frame-
works’ ar shuíomh BSÉ,
www.irishfilmboard.ie. Tá
foirm iarratais ar fáil ansin
freisin.  

Ag teacht aníos i Ros na Rún

Spriocdháta don Scéim FrameworksAn féidir le Mo cabhair a thabhairt do John Joe?

Éist le
RTÉ Raidió na Gaeltachta:
Cuisle na nEalaíon
Beidh Cathal Póirtéir, an
ceoltóir ó Bhaile Átha
Cliath, ag cur agallaimh ar
Cholm Ó Snodaigh ón
ngrúpa Kíla ar chlár na
seachtaine seo. Labhróidh
sé faoina thógáil i mBaile
Átha Cliath i gclann
ealaíonta chomh maith le
neart nitheeile. Dé Domh-
naigh @ 10.30rn. 

RTÉ Raidió a haon: Docu-
mentary on One: My Bar
Mitzvah in the Holy Land
Leanann an clár faisnéise
seo Coby Baker agus é ag
ullmhú da Bhar Mitsveá i
Iarúsailéim. Tá cónaí ar
Choby i nDeilgne Co. Chill
Mhantáin, agus faoi láthair,
tá sé ag foghlaim Eabhraise
ionas go mbeidh sé in ann
paidir a léamh ag a Bhar

Mitsveá. Dé Sathairn @ 6in. 

Today fm: The Ray Foley
Show
Labhróinn Ray, JP agus
Adelle faoi chuile rud thar
am lóin le linn na seach-
taine. Bíonn ceol, comhrá
agus craic ann chomh
maithe le cuairteoirí in
amanna. Luan – Aoine @
12in.

Féach ar:
RTÉ a dó: ICA Bootcamp
Tá na mná ar ais arís chun
smacht a chur ar 4 ban
éagsúil chuile seachtain.
An tseachtain seo, beidh ar
na cailíní piasún a phio-
cadh, a chócaráil agus a
thabhairt don triúr mean-
tóirí mar dhinnéar.

Amárach @ 9.30in. 

TG4: Feis + Blood
Táthar ar ais arís ar thóir an
teaghlaigh is mó tallainne
sa tír. Cuirfidh Pádraig Ó Sé
an tsraith i láthair i
mbliana. Dé Domhnaigh @
8in. 

RTÉ a haon:
Rachel Allen’s
Easy Meals
Breathnaíonn
Rachel ar bhia ón
Meánoirthear an
tseachtain seo.
Taispeánann sí
dúinn conas
Tagine sicín agus
cúscúus a
dhéanamh chomh
maith le sailéad
sicphiseánach
agus ubhthoraidh.
Amárach 8.30in.  

NUACHT Litríochta
Le Meadhbh Ní Eadhra

‘Labhrann Laighnigh’
Léirmheas le Colm Ó Broin 

L
AOCH de chuid na
hathbheochana
agus an bhéaloidis
ab ea Daithí Ó
hÓgáin, a cailleadh

i mí na Nollag seo caite, in
aois 62.

Rinne sé sárobair chun
oidhreacht na tíre seo a
thaifead agus a chaomhnú
don am atá le theacht.

Scríobh sé an iliomad leab-
har, an ceann deireanach a
foilsíodh anuraidh –
‘Labhrann Laighnigh’.
Léiríonn an saothar seo an
dea-obair a rinne an tÓgánach
chun oidhreacht na tíre a chur
faoi bhráid an phobail.

Is beag eolais atá ag muintir
Laighean ar oidhreacht
Ghaelach a gcúige, agus tá
éacht bheag déanta ag Daithí
é sin a chur ina cheart leis an
saothar seo.

Díríonn an leabhar ar
Chúige Laighean mar a bhí
san seanam – is é sin Baile
Átha Cliath, Cill Dara, Laois,
Uíbh Fháilí, Cill Chainnigh,
Ceatharlach, Cill Mhantáin
agus Loch Garman.

Rinne Ó hÓgáin cur síos ar
an saothar mar seo: “Ní leab-
har acadúil atá i gceist agam a
scríobh anseo – leabhar a
dhéanadh scagadh ar
fhorfhás na Gaeilge i gCúige
Laighean, idir stair agus
canúnachas na teanga. Is
amhlaidh atá aidhm de

shaghas eile ar fad lem chuid
oibre, is é sin ábhar
léitheoireachta i nGaeilge
dhúchais a gCúige féin a chur
ar fáil do na daoine le Gaeilge
atá in gcónaí i Laighin inniu.”

Tá idir scéalta, dhánta,
mhíreanna cainte agus
amhráin Ghaeilge ó Chúige
Laighean le fáil sa leabhar,
ábhar a fuair Ó hÓgáin ó
fhoinsí éagsúla. Breacadh síos
na cinn is sinne sna meá-
naoiseanna agus na cinn is
déanaí i gCill Chainnigh sna
1930í. 

D'aistrigh an t-údar na
scéalta is ársa ón Sean-
Ghaeilge, ón Meán-Ghaeilge
agus ón Ghaeilge Chla-
saiceach, go Gaeilge an lae
inniu. Mar shampla, sa
chaibidil faoi Uíbh Fháilí, tá
scéal dar teideal Beatha
Chiaráin Saighre, naomh a bhí
gníomhach sa cheantar ag
deireadh an 5ú nó ag tús an
6ú céad. Tiomsaíodh an scéal
i gceantar Shaighre, in oird-
heisceart an chontae ó leagan
Laidine den 15ú céad. De réir
dealraimh, ní anois amháin a
bhíodh 'Conas atá tú' á rá ag
Gaeil Bhaile Átha Cliath – mar
a léiríonn giotaí ó leabhar a
scríobh an taistealaí agus an
dochtúir Andrew Borde – ‘The
Fyrst Boke of the Introduction
of Knowledge (1547)’.

'Canas 'tá tú?' 'Tá mé go
maith, go raibh maith agat!'
nó 'Kanys stato? Tam a goom-
ah gramahagood', mar a
scríobh Borde.

Macasamhail an lae inniu,
meascán mearaí a bhí sa
Ghaeilge a labhraíodh san
ardchathair sa 16ú céad is
cosúil, óir tá dhá leagan

foghraíochta ag Borde den
fhocal 'agat' – 'agoot' agus
'oket'.

I measc na n-ábhar sa
chaibidil faoi Loch Garman tá
dán a mhol an Ghaeilge ('Níl
teanga ar domhan dá
bhreáthacht í, le blas is fonn
nár sáraigh í') a scríobh an file
agus an scríobhaí Pilib Mac
Giobúin (1718-c1790). 

Tá go leor ábhair sa leabhar
ón gcéad seo caite ó Chill
Chainnigh, óir is ann is faide a
mhair cainteoirí dúchais ná
áit ar bith eile i seanchúige
Laighean. Ina measc tá
seanfhocail – 'Ní rinn tóin le
talamh gnótha tapaidh riamh'
agus nathanna cainte -
'Bhainfeadh sé an smugairle
dhen bhféileachán' (rud a
dheirtí ar lá fuar). Mar aon leo
sin tá tras-scríbhinn ann ó
thaifead a rinneadh ar
Phádraig de Paor, an cainteoir
dhúchais deireanach sa chon-
tae, in 1936. 

Saothar den scoth é
Labhrann Laighnigh a chuir-
fidh leis an ómós atá ag
daoine don obair a rinne
Daithí Ó hÓgáin ar son na
teanga agus an béaloidis.

Críochnóidh mé an
léirmheas seo leis an méid a
scríobh sé i réamhrá an leab-
hair i bhFómhar na bliana seo
caite.

“Tá mo shaol as m'óige
caite agam le spéis mhuintir
na hÉireann sa Ghaeilge a
spreagadh. Sean-athb-
heochantóir anois mé, ach is é
mo ghuí agus m'iarratas go
gcloisfear níos mó de theanga
ár sinsear á labhairt sna con-
taetha seo, agus ar fud Éire-
ann trí chéile.”

‘An Coileach Codlatach’ roghnaithe le bheith i dtaispeántas White Ravens 2012
Meadhbh Ní Eadhra

T
Á an leabhar pic-
tiúr, ‘An Coileach
Codlatach’, scrío-
fa ag Nuala Nic
Con Iomaire agus

maisithe ag Donough
O’Malley, roghnaithe le
bheith mar chuid de thais-
peántas gradamaí an Inter-
national Youth Library atá
lonnaithe i München na
Gearmáine. 

Seolfar an taispeántas
“White Ravens 2012” ag

Aonach Leabhar Bologna,
san Iodáil inniu.

Tá Futa Fata ar bís gur
roghnaíodh ‘An Coileach
Codlatach’ as na mílte leab-
har a cuireadh faoi bhráid
na leabharlainne le bliain
anuas. Taispeántas 250
leabhair as 40 tír agus iad
scríofa i 30+ teanga éagsúil
a bheidh ann.

Tá tuilleadh eolais faoi
thaispeántas White Ravens
ar fáil ar www.ijb.de. 

Is é An Coileach Codlat-
ach an t-aon leabhar a

d’fhoilsigh an t-údar, Nuala
Nic Con Iomare, atá anois
imithe ar shlí na fhírinne.
Bhí Nuala bainteach le cúr-
saí drámaíochta i
gcaitheamh a saoil agus
cosúil leis an gcarachtar
Cáilín, an coileach sa scéal
seo, thaitin comhluadar
agus cupán breá tae go mór
léi! Is cinnte gur uirthi a
bheadh an bród faoin dea-
scéala seo – onóir mhór é do
scríbhneoir do pháistí i saol
idirnáisiúnta na foil-
sitheoireachta.

Is é Donough O’Malley a
thug beocht do charachtair
Nuala agus is é léiriú
phearsantacht na
gcarachtar is mó a chuaigh i
bhfeidhm ar fhoireann an
International Youth Library.  

Ní hiad na Gearmánaigh
amháin a bhí tógtha leis an
scéal, An Coileach Codlat-
ach. Níos luaithe an tseach-
tain seo, deimhníodh go
mbeidh an leabhar á fhoil-
siú i Sínis ag an mórchomh-
lacht Timebook in Beijing,
níos deireanaí sa bhliain.

‘Téacsanna agus Cainteanna ó
shean-Chúige Laighean’
Daithí Ó hÓgáin 
Coiscéim
€10



NODANNA
TRASNA
2 Brú ar an intinn mar gheall ar chúrsaí oibre (5)
4 Sac; iompraíonn tú earraí ann (4)
6 Aird, bealach (4)
7 Gearr féasóg (5)
8 Dúirt... (4)
9 Olc, gan a bheith go maith (4)
10 In ann teanga a labhairt gan fadhb (5)
12 Tusa (3)
14 Socrú, eagrú (5)
16 I gcónaí, riamh (4)
19 Suim (5)
20 Ceann amháin (3)
21 Drong, go leor daoine le chéile (2)
22 Ruaille Buaille (nó stáisiún raidió Gaeilge ar líne)
25 Rud atá i gceist ag duine a dhéanamh (6)
27 Bun de chrann (4)
28 Píosa éadaí a dtugann daoine meas dó i ngach tír (7)

SÍOS
1 Deireadh, imeall (6)
2 Cúr a thagann as gallúnach (5)
3 Tarraing as a chéile le do lámha (6)
4 Miosúr fad nó airde... tá míle acu i gciliméadar (6)
5 An t-ábhar a chuirtear ar bhád nó long (6)
11 An tríú ráithe den bhliain (6)
12 Bunaithe, ar siúl (8)
13 Brionglóid phearsanta ar an saghas saoil ba mhaith leat a 

bheith ann (3)
15 Deir, inis (5)
16 An duine is sine, duine ar chéim níos airde (7)
17 Dualgas, an tasc a chaithfidh duine a dhéanamh (3)
18 Níos mó ná bean amháin (3)
21 An-mhaith, --- mhaith, níos mó ná an chaighdeán (3)
23 Tabhair airgead le bille a ghlanadh (3)
24 Teach an Uachtaráin (4)
26 Iarsma atá fágtha sa phanna i ndiaidh feoil a fhriochadh (3)

Crosfhocal  21.03.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
26.03.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
13.03.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

An tSiúr Gearóidín
Tuaim, Contae na Gaillimhe

An focal deireannach
Le Síle Ní Bhraonáin

Bíodh eolas agat ar do Chearta :
Gearáin faoi chearta fostaíochta
Ceist: Cúntóir siopa mé agus bhí orm oibriú Dé Luain an 2 Eanáir. Dúirt m’fhostóir nach raibh
saoire phoiblí ann ar an Luain de bharr go raibh Lá Coille ar an Domhnach agus go raibh
orainn dul ag obair. An bhfuil sé sin i gceart?

Freagra:
TÁ an ceart ag d’fhostóir nach
raibh saoire phoiblí ann Dé
Luain an 2 Eanáir 2012 agus
d'fhéadfadh d'fhostóir iarraidh
ort oibriú an lá sin. Tá tú i dtei-
deal, áfach, faoin Acht um
Eagrú Ama Oibre 1997 pá lá
amháin a fháil, saoire
bhliantúil lá amháin a fháil nó
lá saor as a n-íoctar thú a fháil
don tsaoire phoiblí sin ar Lá
Coille.

Má bhíonn fadhb agat do
theidlíocht um shaoire phoiblí
a fháil ó d’fhostóir, d’fhéad-
fadh go mbeadh Seirbhísí do
Chustaiméirí Chaidrimh san
Ionad Oibre in ann cabhrú leat.
Ó Eanáir 2012, is pointe nua
teagmhála iad agus cuireann
siad faisnéis ar fáil faoi

fhostaíocht, faoi chomhionan-
nas agus faoi chearta agus faoi
oibleagáidí caidrimh thion-
sclaíoch. Ina theannta sin,
faigheann siad gearáin faoi
chearta fostaíochta agus
comhionannais agus
déileálann siad le fiosrúcháin
faoi stádas na ngearán agus
faoi nósanna imeachta gearán. 

Is féidir leat teagmháil a
dhéanamh leo ar roinnt bealaí
éagsúla: 

• Tá líne chabhrach
lóghlao (1890 80 80 90) á hoib-
riú ag Seirbhísí Custaiméirí
Chaidreamh san Ionad Oibre, ó
9.30rn go dtí 5.00in i rith na
seachtaine. Is féidir leat glao a
chur ar an uimhir seo le caint le
ball den fhoireann faoi do
chuid fiosrúchán faoi chearta

fostaíochta. 
• Ina theannta sin, is

féidir le Seirbhísí do Chus-
taiméirí Chaidreamh san
Ionad Oibre freagra a thabhairt
ar fhiosrúcháin i scríbhinn. Is
féidir leat iad a sheoladh
chugainn ar ríomhphost trí
leas a bhaint as an bhfoirm
fiosrúchán ar líne nó is féidir
leat scríobh chucu ag Seirbhísí
do Chustaiméirí Chaidreamh
san Ionad Oibre, an Roinn
Post, Fiontair agus
Nuálaíochta, Bóthar Uí Bhri-
ain, Ceatharlach. 

Ina theannta sin, is féidir
leat faisnéis a fháil faoi
fhostaíocht, faoi chomhionan-
nas agus faoi reachtaíocht
caidrimh thionsclaíoch ar an
láithreán gréasáin workplac-

erelations.ie.
Má tá éileamh á dhéanamh

agat ar theidlíocht do shaoire
phoiblí, ba cheart duit leas a
bhaint as an bhfoirm nua um
ghearán singil agus as na nótaí
treorach ar féidir iad a íoslódáil
ó workplacerelations.ie. 

Tá tuilleadh faisnéise le fáil
ón Ionad Faisnéise do Shaorá-
naigh thíos.

Chuir an tIonad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal.

Tá faisnéis le fáil freisin ar
líne ag citizensinformation.ie
agus ón tSeirbhís Ghutháin um
Fhaisnéis do Shaoránaigh:
0761 07 4000 

Ag Bualadh Bóthair go Brónach
DÁ bhféadfainn a bheith in áit
ar bith ar an saol mór seo, cá
rachainn? 

Bhuel is ceist í seo a tha-
gann aníos go minic le linn
comhráití i measc cairde. 

Cuimhnigh ar an méid
uaireannta a cuireadh ceist
ort fhéin faoi chéard a dhéan-
fá dá mba tusa an t-aon duine
a phioc na huimhreacha táb-
hachtacha sin agus go raibh
an ‘Lotto’ buaite agat! 

Is é an chéad rud a dheire-
ann daoine, bhuel an chuid is
mó daoine, ná go rachaidís ar
saoire.

Thabharfaidís cuairt ar
Mheiriceá, rachaidís ar thuras
bóthair timpeall na hAstráile,
nó b’fhéidir go seolfaidís tim-
peall an domhan i mbád seoil
den scoth. 

Nár dheas an deis a fháil
chun rogha ar an gcaoi sin a
dhéanamh.

Ach na laethanta seo, ní ag
buachaint an ‘Lotto’ atá
daoine ach ag fágáil na tíre
seo dhá mbuíochas féin, mar
nach bhfuil an dara rogha acu. 

Is minic a bhím ag seasamh
thart ag aerfort Bhaile Átha

Cliath agus feicim ansin iad,
daoine óga, buachaillí go
háirithe, agus iad ag fágáil an
bhaile chun obair a chuardach
thar lear mar nach bhfuil na
deiseanna seo acu in Éirinn
níos mó. 

Agus cé go mbíonn siad ar
bís faoin saol nua seo, bíonn
sórt bróin le feiceáil ina gcuid

súile ag an am céanna. Tar éis
a saol uilig a chaitheamh in
Éirinn, tá siad ag imeacht leo,
gan acu ach mála amháin
éadaí agus ar ndóigh bosca
tae ‘Barry’s’.

Bhí mé ag caint le duine atá
ceithre bliana is fiche d’aois
agus atá ag tabhairt aghaidh
ar an Nua Shéalainn go gairid

mar nach bhfuil ‘tada’ anseo
dhó níos mó. 

Tar éis na blianta a
chaitheamh ag staidéar sa
meánscoil agus ansin sa
gcoláiste, agus cailíochtaí
maithe a bheith bainte amach
aige, ní féidir leis post a fháil
anseo agus anois caithfidh an
creatúir bóthar a bhualadh. 

Agus tugam créatúr ar an
duine seo mar tá trua agam
dhó. Níl sé ceart go gcaith-
feadh sé a tír dhúchais a
fhágáil agus ní air féin atá an
locht! 

Cé go ndéanann taisteal
maitheas do dhaoine, is é an
trua é go bhfuil siad á
dhéanamh anois mar nach
bhfuil an dara rogha acu. 

Tá dóchas caillte ag daoine
óga na hÉireann sa tír céanna
a thug údar bróid dhóibh agus
iad ag fás aníos. 

Níl aon réiteach sciobtha ar
an bhfadhb seo ach tá súil
agam go dtosóidh rudaí ag dul
i bhfeabhas go luath. 

Ach go dtí go bhfilleadh
siad ar Éirinn a bheas níos
dóchasaí, go n-éirí an bóthar
leo.

‘Slán go fóill’ : Tuismitheoirí ag fágáil slán ag a n-iníon agus a
dtriúr gar-pháistí agus iad ag dul ar imirce in Aerfort Bhaile
Átha Cliath [PIC : MARK STEDMAN/PHOTOCALL IRELAND]

RUGBAÍ

Scéal an dá bhainisteoir
Cillian Ó Conchúir  

A
G tús chomórtas
na Sé Náisiún, bhí
deis ag Éireann
taispeántas lag i
gCorn an

Domhain a dhíbirt le léiriú
maith sa chomórtas; bhí deis
eile ag imreoirí an ré órga. 

Ar an lámh eile, bhí Sasana
tar éis dul i léig chomh mór go
raibh daoine ag ceapadh go
bhfaigheadh Albain an
lámh in uachtar
orthu.   

Sa deireadh, tá
stádas Declan Kid-
ney laghdaithe go
mór agus stoc
Stuart Lancaster
ardaithe. 

D'fhan Kidney
dílis do na him-
reoirí céanna agus
murach gur
chuir gor-

taithe stop le Brian O'Driscoll,
Paul O'Connell agus Sean
O'Brien, seans go mbeadh
Donncha Ryan fós ag fanacht
lena chéad cluiche a thosú sa
chomórtas agus bheadh pian i
dtóin Peter O'Mahony agus é
ag suí ar bhinse na bhfear
ionad tríd an chomórtas.   

Agus cad faoi Lancaster?
Cuireadh an dualgas air mar
bainisteoir sealadach, foire-
ann Sasana a thabhairt ar ais

go mór ar an ardán
idirnáisiúnta tar éis a

chliseadh féin i
gCorn an
Domhain. 

Ar deireadh an
chomórtais, ní
amháin nach
raibh siad ach
scór amháin ón

chomórtas a
bhuachan, ach tá

siad tar éis fíorobair a
dhéanamh maidir le

hógánaigh Shasana
a thabhairt

chun
cinn.  

"Ón tús, bhí plean fadtéar-
mach ann chun taithí a thab-
hairt go roinnt mhaith
imreoirí óga," a dúirt Lancast-
er, tar éis an bhua 30-9 i
gcoinne na hÉireann.

"Tá an-chuid ráite faoin
easpa taithí, ach ba chóir an-
chuid a rá faoin fhéinmhuinín
atá acu."  

Ní raibh drogaill ar Lancast-
er leithéidí Manu Tuilagi (20),
Owen Farrell (20), Ben Mor-
gan (23) agus Ben Youngs (22)
a chur isteach sa foireann. 

I bhfoireann na hÉireann
bhí drogall ar Kidney áit
tosaithe a thabhairt do Donn-
cha Ryan, atá 28 bliain d'aois.
Gné gur gá do Kidney
smaoineamh air ná conas gur
féidir le hÉire aghaidh a thab-
hairt ar an Nua Shéalainn sa
cruth ina bhfuilimid faoi
láthair. Cé gur ábhar imní é
nach bhfuil imreoirí óga
tagtha chun cinn le linn
réimeas Kidney, is mór an
dainséar go bhfuil an Nua
Shéalainn chun slad a
dhéanamh ar ár chlibirt. 

Agus mura thagann slá-
naitheoir chugainn i measc na
bhfrapaí, níl éireoidh níos
fearr go ceann tamaill eile.  

D'imir an líne thosaigh
chéanna sa chlibirt d'Éirinn in
aghaidh Shasana an bhliain
seo caite san Aviva, agus
bhuaigh Éire. Ag an deireadh
seachtaine dhein Alex Cor-
bisiero, Dylan Hartley agus
Dan Cole slad ar Cian Healy,
Rory Best agus Mike Ross. 

Más féidir le Ross gortaithe
a chur dó, beidh Éire in ann
dul in iomaíocht le foirne go

pointe áirithe ach, agus muid
ag tabhairt aghaidh ar an Nua
Shéalainn, caithfear a bheith
buartha.    

Tá beirt as an triúr i líne
tosach na clibirte nach mór ar
an taobh contráilte de 30 bli-
ain d'aois; Rory Best (29) agus
is cosúil an t-aon imreoir gur
féidir imirt mar fhrapa ceann
teannta in Éirinn, Mike Ross
(32).  Tá sé thar am ag an
mbainisteoir agus ag an IRFU
féachaint chun cinn. 

Nuair a bhí Eddie O'Sullivan
i bhfeighil, chuir mé ceist air
conas gur féidir leis an bearna
a laghdú idir muidne agus an
cuid eile den domhain rugbaí.
An freagra a bhí aige ná go
raibh conradh aige ar feadh

achair ghairid agus ní raibh an
cúram air an bearna sin a
laghdú.  

Do chumann rugbaí
Shasana, ní cine deacair atá
ann. Caithfidh siad deis
fadtéarmach a thabhairt do
Lancaster. Tá sé léirithe aige
gur féidir leis foireann a
thógáil laistigh de cúpla mí.
Dá mbeadh a leithéid ag foire-
ann na hÉireann, ní bheadh
muid sa slí ina bhfuilimid.  

Agus an comórtas Sé
Náisiún is measa a bhí againn
le fada an lá imithe tharainn,
seans gur chóir do duine éigin
smaoineamh air sin. Is fearr
gan a bheith iomaíoch agus
bunchloch a thógáil chun tod-
hchaí na foirne a neartú. Mar

a bhíonn sé i gcónaí, is iomaí
leithscéal a bhíonn ag muintir
na hÉireann. 

Le tuilleadh taispeántais
mar sin, agus leis an meon gur
ar dhuine éigin eile atá sé an
cinneadh a dhéanamh, ní
bheidh sé ródheacair ar an
Nua Shéalainn toradh stairiúil
a ghnóthú in aghaidh Éire.
Tagann faoiseamh i dtaobh na
Cúigí sa Corn Heineken, ach
an ceist atá anois ann, ná an
féidir leo na drochthaispeán-
tais a chur go cúl a gcinn agus
ionsaí a dhéanamh ar chorn
príomhúil rugbaí na hEorpa. 

Don lucht tacaíochta a
d'fhulaing mórán le linn
chomórtas na Sé Náisiún seo
caite, tá súil agam gur féidir.

CÚRSAÍ SACAIR: SRAITH AIRTRICITY

Dul chun cinn na ndeoraithe ó Shraith Airtricity 2011
Daithí Mac Tighearnáin

BEIDH Cathair Dhoire sásta leis an
mbeirt a d’imigh go Sasana le bliain
anuas. Tá dul chun cinn á
dhéanamh ag James McClean agus é
anois mar  phríomhréalta ag Sun-
derland atá sa leath bairr de
Phríomhshraithe Shasana agus a ré
le foireann na hÉireann ar an
mbóthar cheana féin. D’fhág sé
Cathair Dhoire i lar shéasúr 2011.
Seoladh ré Daniel Lafferty i
bpríomhfhoireann Burnley (sa 14ú
háit sa Chraobh (an dara leibhéal)
thall ag an deireadh seachtaine.
Tuairiscíodh go ndeachaigh sé i
bhfeidhm go mór ar a fhostóirí agus

a raibh i láthair. Imríonn Eamon
Zayed  do chlub i Libia agus d’fhoire-
ann Náisiúnta Libia.

Maidir le Ruagairí na Seamróige,
tá a fhios ag madraí na sráide gur
chaill Michael O’Neill a chéad
chluiche mar bhainisteoir ar fhoire-
ann Thuaiscirt na hÉireann 3-0 i
mBéal Feirste in aghaidh na hIorua,
ach cad faoin tosaí Karl Sheppard
agus an cosantóir Enda Stevens?
Níor bhain siad  siad siad áit amach
go foil, faraor, i bpríomhscuad Read-
ing (sa dara háit sa Chraobh) agus
Aston Villa (leath íochtair na
Príomhshraithe) faoi seach. Tá siad
ag  a gclubanna nua ó thus
2012,fearacht Lafferty. Tá an tAl-

banach, Jim Patterson (32), ag imirt
go rialta le Bristol Rovers, atá sa 14ú
háit as 24 fhoireann i Sraith a dó (an
tríú leibhéal) i Sasana.

Dhá bhua, trí chomhscór agus
naoi dtreascairt an taifead
Príomhshraithe atá ag Pat Fenlon
mar bhainisteoir ar Hibernian na
hAlban agus iad áit ó bhun na
sraithe úd - ní thar moladh beirte an
méid sin. Ábhar misnigh d’iarbhain-
isteoir na mBóihéamach agus Shíol
Broin go bhfuil cluiche leathchean-
nais Chorn na hAlbain os a
gcomhair.

D’fhág Paul Cook a phost mar
bhainisteoir ar Ruagairí Shligigh ar
thairseach an tséasúir nua le post an

bhainisteora a ghlacadh ag Accring-
ton Stanley (Sraith a dó, Sasana). Ar
Albain a bhí triail bheirte dá (RS) n-
imreoirí ab fhearr. Chaill Cook a
chéad thrí chluiche, roimh thrí
chomhscór a bhaint amach. Faoi
dheireadh thiar thall, bhuaigh siad
ag an deireadh seachtaine.  Is fear
ionaid atá i  Richie Ryan ag Dundee
Aontaithe, a chuirtear ar an bpáirc
go mall ina gcluichí de ghnáth. Tá
DA sa cheathrú háit sa
Phríomhshraith faoi láthair. 

Bhain Eoin Doyle a áit i
bPríomhfhoireann Hibs amach
d’ocht gcluiche go luath ina ré i
nDún Éideann, inar scóráil sé dhá
chúl, ach faraor, tá sé ar  bhínse na

bhfear ionad le sé chluiche anuas
anois.  

Tá Graham Cummins ag imirt go
rialta le Preston (Sraith a hAon,
Sasana, an tríú leibhéal). Tá dhá
chúl scóráilte aige ó d’fhág sé
Cathair Chorcaí ag tús 2012.  

Sa bhaile, seo é clár reatha na
Príomhshraithe: Ruagairí na Seam-
róige 3 chluiche - 7 bpointe; Síol
Broin 3-7; Lúthchleas Phádraig
Naofa 3-7; Ruagairí Shligigh 3-7;
Doire 3-6; Droichead Átha 3-4;
Coláiste na hOllscoile BÁC 3-3; Bré 3-
3; Muineachán 3-2; Dún Dealgan 3-2;
Corcaigh 3-1; na Bóihéamaigh 3-0.

Buaicphointí na Príomhshraithe
ar MNS Dé Luain 7 in

Stuart Lancaster, príomh-chóistealaí Rugbaí Shasana 
[PIC : ANDREW FOSKER / SPORTSFILE]

Faoi scáth, Declan Kidney, 
bainisteoir Rugbaí na hÉireann 
[PIC : PAT MURPHY / SPORTSFILE]

Ar an gclaí 
Ó cuireadh iachall orthu clogad a
chaitheamh níl súilaithne againn
ar imreoirí iomána  a thuilleadh!
N

ACH iontach an ócáid é Lá
Fhéile Pádraig agus na
craobhchluichí club sa
cheanncheathrú agus
nach iontach an taispéan-

tas a thug Seamróga Loch gCaol agus
iad ag tógaint na príomhdhuaise sinsir
iomána leo i dtaispéantas den chéad
scoth. Arís sheas an tosaí, Liam Watson,
amach agus don dara huair i ndiaidh a
chéile chuir sé sé chúilín déag ar chlár
na scór, an uair seo i bhfoirm trí  chúl
agus seacht gcúilín. 

Sa pheil, caithfidh Raonaithe na
Croise agus Caisleán an Gharraí é go léir
a dhéanamh  arís agus má bhíonn an
cluiche leath chomh maith leis an
ceann deireaneach beimid thar a bhei-
th sásta. 

Leanann sraitheanna Allianz ar
aghaidh an deireadh seachtaine seo le
slám mór cluichí sa dá chód. 

I roinn a haon sa pheil suíonn Ciarraí
ar bharr an tábla agus Ard Mhaca ar
bhun agus fós seans ag beagnach gach
foireann eile sa roinn áit a bhaint amach
sa chraobhchluiche. 

San iomáint, tá na saineolaithe, Cill
Chainnigh  fós ar bharr an tábla agus
cuma na maitheasa orthu i ngach
cluiche.  Cad é mar fhéasta scórála a bhí
acu i gcoinne BÁC an Domhnach seo
chaite (agus aon chúl déag eatarthu).
An Domhnach seo déanfaidh siad an t-
aistear go Páirc Uí Chaoimh chun tab-
hairt faoin fhoireann baile, a thit in
aghaidh na Gaillimhe ina gcluiche
deireanach. 

Tá Tiobraid Árann ar ais sa rás i ndi-
aidh an bhua chuimsitheach a bhí acu i
gcoinne Phort Láirge, atá in ísle brí na
laethanta seo. Rachaidh siad go dtí BÁC
an Satharn seo chun imirt i gcluiche atá
thar a bheith tábhachtach don fhoire-
ann baile. 

Tá na Déise as baile freisin i gcoinne
na Gaillimhe agus an chuma ar an scéal
gurb iad féin agus BÁC a bheidh sa
cluiche dícháilithe i gceann coicíse. 

Rud amháin atá ag cur tinnis orm i
láthair na huaire,  ná, nuair a bheidh
deireadh déanta i roinn 1a agus b den
tsraith iomána beidh craobhchluiche
idir an dá fhoireann ar bharr roinn b
agus rachaidh an buaiteoir go dtí
leathchraobh na sraithe iomláine, i
gcoinne na foirne a bheidh ar bharr
roinn 1a. (Beidh an leathchraobh eile
idir fhoireann a dó agus a trí i roinn 1a.)
Ní  dóigh liom go bhfuil sé sin ceart ná
cóir. Cén fáth nach mbeidh an buaiteoir
as 1b ag imirt na foirne a thiocfaidh sa
triú háit i roinn a? Níl sé ag tabhairt
cothrom na Féinne   do buaiteoir roinn

b i mo thuairim-se.
Rud eile atá ag cur isteach orm ná

ceist aitheantais d’iománaithe idir-
chontae na tíre. Ó cuireadh iachall
orthu clogad a chaitheamh níl súi-
laithne againn orthu a thuilleadh.    

Is rí-mhór an trua nach n-aithneoidh
aos óg na tíre na laochra seo as seo
amach mura ndéanann an CLCG rud
éigin faoi. Caithfidh siad teacht suas le
plean éigin chun aghaidheanna na n-
imreoirí iontacha iomána a chuir os
comhair an phobail agus go háirithe os
comhair aos óg na tíre.

Caithfear i bhfad níos mó fógraíochta
iomána a dhéanamh roimh chluichí.
Anois is arís bíonn cártaí beaga a ndíol
sna siopaí le pictiúir de na himreoirí
sacair thar lear orthu.  Cén fáth nach
bhféadfadh CLCG agus comhlacht gnó
éigin a theacht le chéile chun an rud
céanna a dhéanamh le pictiúir na n-
imreoirí CLCG a chur orthu. 

N’fheadar an mbeadh na hiomá-
naithe sásta siúl sna paráidí roimh na
gcluichí móra gan na clogaid a bheith
orthu?

An bhféadfadh na páipéir áitiúla agus
náisiúnta grianghrafanna beaga
d’fhoireann  amháin idirchontae a
thaispeáint gach seachtain sa séasúr
craoibhe?

Ní féidir liom críochnú an tseachtain
seo gan cúpla líne a scríobh faoi Ben
O’Connor. Tá Ben tar éis eirí as an iomá-
naíocht idirchontae ach cad é mar
sheirbhís atá tugtha aige ó 1999 nuair a
chaith sé an geansaí dearg den chéad
uair faoi bhainistíocht Jimmy Barry
Murphy.  Anois tá sé ag fágáil slán agus
an bainisteoir céanna ar ais le Corcaigh. 

B’ iománaí den scoth é Ben. Bhí rostaí
oilte aige. Is iomaí cúilín iontach  a
scóráil sé ón uileann ba ghéire i Durlas
agus i  bPáirc an Chrócaigh.  Rinne sé a
chuid cainte go léir ar pháirc na
himeartha. Níor dúirt sé mórán sa
seomra feistis ach las sé suas na
páirceanna éagsúla lena chuid draíochta
leis an gcamán.  Ar ndóigh, shroich sé
bharr an tsléibhe iomána sa bhliain
2004 nuair a dhreap sé suas cois-
céimeanna Árdán Uí Ógáin chun Corn
Mhic Cárthaigh a glacadh ar son a chon-
tae dhúchais . 

Nuair a bhíos féin i mbun bain-
istíochta an bhliain ina dhiaidh sin,
scóráil sé cúl thar a bheith tábhachtach i
gcraobhchluiche na hÉireann i gcoinne
na Gaillimhe,  chun dhá chraobh as a
chéile a thabhairt do Chorcaigh.

Is cailliúint ollmhór don saol iomána
é agus, gan dabht, beidh sé ródheacair ar
Chorcaigh a bhuataisí a líonadh. 

Cé gur doiligh é a aithint, Liam Watson ag scóráil tríú cúl Sheamróga Loch gCaol ó phoc saor i gCluiche Ceannais na
gClub san Iomáint i gcoinne Chúldhoire, Uíbh Fhailí. Bhí an bua ag Loch gCaol, 4-13 le 0-17. [PIC : RAY MCMANUS / SPORTSFILE]

Galf 
"Bhuel, bhain mé sult as fad is a bhí
mé ann. Comhghairdeas@Luke-
Donald! Taispeántas suntasach." 

Chaith Rory McIlroy coicís ar barr
an rangú domhanda gailf go dtí gur
bhain Luke Donald dá suíochán ríoga
é ar an deireadh seachtaine seo caite. 

Beidh deis ag McIlroy filleadh ar ais
go barr an rangaithe i gComórtas
Maistrí na Stáit Aontaithe a thosóidh
ag tús mí Aibreáin.  

Formula 
a hAon  
BHUAIGH Jen-
son Button an
chéad rás den
séasúr san
Astráil do
McLaren, an tríú
bua atá faighte
aige san Astráil
le ceithre bliain
anuas. 

Chríochnaigh
Button chun
tosaigh ar iar-
curadh F1,
Sebastian Vettel agus Lewis Hamilton a bhí sa dara
agus sa tríú háit. 

Theip ar Michael Schumacher an rás a chríochnú
agus chríochnaigh Bruno Senna, nia le Ayrton
Senna, sa séú háit déag.   

Seoltar scéalta chuig:
sport@gaelsceal.ie

La Liga 
THUG comhscór neamhchoitianta do
Real Madrid i gcoinne Malaga deis do
Barcelona an bearna idir iad agus Real
a dhúnadh go dtí ocht bpointe agus 11
chluiche fós le n-imirt. 

Thug Barcelona aghaidh ar Granada
ar an Máirt agus Real Madrid ag imirt
as baile i gcoinne Villareal atá i gcon-
túirt titim amach as príomhroinn na
Spáinne. 

Tá foireann Jose Mourinho ag iar-
raidh deireadh a chur le réimeas
Barcelona a bhfuil trí chraobh sraithe i
ndiaidh a chéile buaite acu.  

Peil Mheiriceánach  
TÁ Peyton Manning tar
éis síniú le Denver
Broncos tar éis dos na
Indianapolis Colts
ligean leis Cuirfear dhá
imreoir eile sa tsraith i
gcomparáid leis le linn
an tséasúr a bhéas ag
teacht. Is é Andrew
Luck atá chun áit Man-
ning a thógáil in Indi-
anapolis. 

Tá Luck díreach tar
éis coláiste Stanford a
fhágáil agus tá gach duine ag súil gur Manning
eile a bhéas ann. An dara himreoir a bhfuil tod-
hchaí eile amach roimhe ná Tim Tebow. 

Tá 'Tebowmania críochnaithe i Denver de bharr
theacht Manning agus cibé rud a tharlaíonn, ní
bheidh Tebow ann i mbliana.  

An tSraith Náisiúnta Peile
Cillian Ó Conchúir

L
EAN an easpa leanú-
nachais a bhí le feiceáil go
dtí seo sa tsraith an
deireadh seachtaine seo
caite agus cluichí suimiúla

ag teacht sa séú babhta cluichí. 
D'fhéadfadh gach foireann na bab-

htaí leathcheannais a bhaint amach
agus d'fhéadfadh gach foireann,
seachas Ciarraí dul síos go roinn a
Dó. 

D'fhéadfadh cruth an-difriúil a
bheith ar chuma na sraithe tar éis na
gcluichí seo, le dhá pointe idir Cor-
caigh sa tríú háit agus Ard Macha san
ochtú áit. Má tá aon suim ag foirne
an tsraith a bhuachan caithfidh siad
roinnt leanúnachais a léiriú an
tseachtain seo agus gan ach dhá
cluichí cinnte fágtha acu chun áit a
ghnóthú sna babhtaí leathchean-
nais, i roinn a haon nó i roinn a dó. 

24 Márta  
Baile Átha Cliath (4) -
Dún na nGall (6)
Páirc an Chrócaigh, 7.15i.n.  
Príomhscórálaí:  D Connolly 3-12
(Áth Cliath) Michael Murphy 2-13
(Dún na nGall)  

IS féidir féachaint ar fhoireann Phat
Gilroy mar fhoireann nach bhfuil
póit Chraobh na hÉireann ruaigthe
acu go fóill agus imreoirí fós ag
teacht chucu féin. Tógfaidh sé am
ar Alan Brogan a theacht ar ais
chuige féin agus in éagmais a
dearthár, Bernard, leanann Diar-
muid Connolly ag aimsiú na scór.
Léirigh siad go dtí seo gur dún í
Páirc an Chrócaigh dóibh ach is
dúshlán eile í foireann Jim McGuin-
ness.   Is féidir séasúr Dhún na
nGall a roinnt ina dhá chuid. Chaill
siad dhá chluiche as an trí cinn i
mbliana gan Michael Murphy. Níl
ach Ciarraí tar éis an lámh in
uachtar a fháil orthu ó shin agus
Murphy agus Colm McFadden ag
teacht chucu féin. Cuirfear
láidreacht chosantóirí Átha Cliath
faoi bhrú mór ach dúshlán nach
bhfuil sáraithe ag foireann McGuin-
ness go fóill ná an bua a fháil as
baile. Chuireadh bua i bPáirc an
Chrócaigh deireadh leis sin.    

Ard Mhacha (8) - 
An Dún (2)
Morgan Athletics Grounds, 7i.n. 
Príomhscórálaí: Aidan Forker 0-18
(Ard Mhacha) Aidan Carr 0-16 (Dún)  

NÍ shamhlófá gurb iad an fhoire-
ann is measa sa tsraith aon t-aon
fhoireann a fuair an bua ar Chiarraí
go dtí seo i mbliana, ach sin díreach
mar atá i gcás Ard Mhacha. 

Caithfidh Paddy O'Rourke
leanúint ar aghaidh gan imreoirí
Chrois Mhic Lionnáin arís an
tseachtain seo tar éis an comhscór a
bhí acu siúd i gCraobh na hÉireann.
In ainneoin taispeántais lag go dtí
seo, tá cumas fós sna himreoirí mar
a léirigh siad i gcoinne Chiarraí.  

Tá a mhalairt de shéasúr ag an
Dún faoi James McCartan. Tar éis
dóibh cliseadh i gcoinne
mhórchumhachtaí na Mumhan
(Corcaigh agus Ciarraí), tá siad tar
éis Maigh Eo agus Átha Cliath a
chloí. Má leanann Aidan Carr ag
cur na gcúilíní ar chlár na scór
d'fhéadfaidís na babhtaí
leathcheannais a bhaint amach.
Cath na beirte Aidan (Forker agus
Carr) a bhéas sa chluiche seo ó
thuaidh agus cibé imreoir acu a
gheobhaidh ceannasaíocht ar chlár
na scór, tiocfaidh a fhoireann
amach ar barr.    

25 Márta  
Maigh Eo (5) -
Corcaigh (3) 

Páirc Mhic Éil, 2i.n. 
Príomhscórálaí: Conor Mortimer 0-18
(Maigh Eo) Donncha O'Connor 1-14
(Corcaigh)  

MURAR féidir le Maigh Eo rud éigin a
fháil as an gcluiche seo, gach seans go
mbeidh siad i roinn a dó an bhliain
seo chugainn. Tá siad tar éis dhá
cluiche a chailliúint i ndiaidh a chéile,
i gcoinne an Dúin agus i gcoinne
Dhún na nGall, agus lena chois sin
cuireadh Aidan O'Shea agus Ger Caf-
ferkey den páirc sna cluichí sin. 

Chun tosaigh atá fíor-láidreacht
Mhaigh Eo, le Andy Moran ag tacú le
Alan Freeman, Conor Mortimer agus
Enda Varley. Ní gheobhaidh cúrsaí
tada níos éasca dóibh le Átha Cliath
agus Ciarraí le n-imirt acu roimh
dheireadh na sraithe.  Is cinnte gur
ghortaigh an chailliúint i Páirc Uí
Chaoimh an seachtaine seo caite iad
agus iad in aghaidh Chiarraí. 

Beidh foireann Chonor Counihan
ag iarraidh iad féin a chur ar ais ar an
mbóthar go Páirc an Chrócaigh do na
cluichí leathcheannais agus tosóidh
an iarracht anseo. 

Fadhb a bhí ag Corcaigh in aghaidh
Chiarraí nár thosaigh siad ag imirt go

dtí an dara leath. Caithfidh Graham
Canty ceannasaíocht a ghlacadh
anois agus iad a threorú chun
athimirt a bheith acu le Ciarraí sna
babhtaí ceannais.  

Ciarraí (1) - 
Laois (7) 
Cill Áirne,  2.30i.n.
Príomhscórálaí: Bryan Sheehan 1-31
(Ciarraí) Ross Munnelly 1-11 (Laois)  

SEACHTAIN i ndiaidh seachtaine tá
foireann Jack Ó Conchúir tar éis tais-
peántais leanúnacha a chur isteach. 

Tá foireann sheasmhach aimsithe
aige chomh maith agus seans go lean-
faidh sé leis an gcúigear déag a chloí
Corcaigh an tseachtain seo caite. Le
Anthony Maher agus Paul Galvin i lár
páirce agus Kieran Donaghy in éindí
le Bryan Sheehan ag titim siar chun
seilbh a fháil ar an liathróid, tá siad ag
leagadh síos an dúshláin d’fhoirne
Roinn a hAon.  

An té nach mbíonn láidir, caithfidh
sé a bheith glic. Is féidir le Laois
spreagadh a fháil ó thaispeántais Ard
Macha i gcoinne na Ríochta níos
luaithe i mbliana. Tá Ross Munnelly
agus Colm Begley lárnach d’fhir
Laoise go dtí seo ach míorúilt Chill
Áirne a bheadh ann dá d'fhéadfaidís
foireann Chiarraí, atá ar barr a maith-
easa, a chur dá suíochán ríoga. 

Cluichí Oilimpeacha  
Chaill foireann haca fhir na hÉireann
amach ar áit sna cluichí Oilimpeacha tar
éis don Chóiré Theas bua 3-2 a fháil orthu
i gcraobh na babhtaí cáilíochta ar an
Domhnach. 

Bhí dea-scéala ann do Maria McCam-
bridge as club Reatha Litir Ceanainn
nuair a cháiligh sí dos na cluichí
Oilimpeacha le linn mharatón na
Róimhe. 

Is ise an cúigiú lúthchleasaí déag Éire-
annach chun cáiliú do Londain 2012.   

Bheadh 'cuid den cáca' ó imreoirí
dá dtiocfadh íocaíochtaí: An Gooch 
Cillian Ó Conchúir

T
AR éis dó na Chrócaigh a
threorú chuig a babhta
leathcheannais de Craobh
na hÉireann na gClub, is ar
cúrsaí idirchontae atá

Colm Cooper ag díriú anois. Cé go
bhfuil sé roinnt seachtainí fós óna áit
a thógáil ar fhoireann Chiarraí, is
cosúil go mbeidh sé ar ais chun Chiar-
raí a threorú i babhtaí leathcheannais
na sraithe.  

Cé go bhfuil ceithre bonn uile-Éire-
ann buaite ag Cooper mar aon le
seacht ngradam All Star agus seacht
gcraobh Mumhan, deir fear Chill
Áirne go bhfuil an t-ocras fós ann tuil-
leadh a bhuachan le club agus contae.
Tá Cooper tar éis sos a ghlacadh ó
fhoireann Chiarraí go dtí seo i
mbliana toisc go raibh sé ag imirt leis
na Chrócaigh. 

Fuair Raonaithe Chrois Mhic Lion-
náin an bua orthu sa babhta
leathcheannais mí ó shin, de bhuío-
chas cúl ó Aaron Kernan, agus tá
Cooper ag glacadh scíthe tar éis na
mblianta a bheith ag imirt ó thús go
deireadh na bliana.

"Bhraith mé go raibh mé ag dul de
shíor gan stad," a dúirt Cooper le
Gaelscéal nuair a ceistíodh é faoi. 

"Tá sé deacair," ar sé, "toisc go bhfuil
an cluiche tar éis éirí proifisiúnta nach
mór sa tslí go ndéanann foirne
réamhullmhúchán. Tá sé ag éirí níos
deacra anois. Cloiseann tú faoi
fhoirne ag traenáil ar maidin roimh an
obair, ag traenáil istoíche chomh
maith agus dá bharr níl an t-am agat
aon rud eile a dhéanamh. Tá tioman-
tas dochreidte ann agus tá sé ag éirí
níos deacra an chothromaíocht sin a

fháil. Conas gur féidir le himreoirí an
obair agus an traenáil a nascadh, go
háirithe laistigh den timpeallacht
oibre ina bhfuilimid faoi láthair. Tá sé
ag éirí níos deacra," A deir Cooper. 

Fad is atá Colm ag glacadh a scíthe,
tá fhoireann Chiarraí ag brú ar
aghaidh sa tSraith Allianz agus ón
taobhlíne feiceann Cooper an fhoire-
ann ag dul ó neart go neart. 

Cé gur bhain Ard Mhacha geit astu sa
bhaile, tá siad tar éis ceithre chluiche
as cúig cinn a bhuachan sa tsraith i
mbliana agus níl aon fhoireann ag
féachaint chomh láidir céanna leo. 

"Táim tar éis freastal ar roinnt
cluichí. Tá na himreoirí ag obair go
crua agus tá imreoirí óga ag teacht
chun cinn. Is imreoirí iontacha iad
uile; (Peter Crowley, Shane Enright,
Brian Maguire agus Barry John
Keane). Bhíodar timpeall an painéil ar
feadh bliana nó dhó. Tá roinnt ama
imeartha á fháil acu agus feictear dom
gur chóir dóibh a bheith ansin. Tá sé
ag déanamh na foirne níos láidre agus
sin atá uainn. Cruthóidh sé fadhb nó
dhó do Jack (Ó Conchúir) agus an
foireann bainistíochta nuair a tha-
gann an craobhchomórtas timpeall,"
arsa Cooper. 

Ach deir Colm Cooper go bhfuil roin-
nt seachtainí fós idir é féin agus
geansaí Chiarraí a chaitheamh arís. Idir
an dá linn níl a aigne dírithe ar an bpeil.
"i ndáiríre, nílim ag imirt faoi láthair
ionas gur féidir liom suaimhneas a
ghlacadh. Imrím gailf. Sin an tslí a
ligim mo scíth. Tá sé deas dul amach
faoin aer agus a bheith ar do shuaimh-
neas. Tá roinnt ropairí (bandits) ann
agus bainfidh siad €5 uait nuair a
imríonn tú ina gcoinne. Píosa spraoi
atá ann. Tá cúpla imreoir níos fearr na
mé sa ghalf, ach athraíonn sé. Is gal-
faire iontach é Tomás Ó Sé. Tá Jack é
féin go maith, Donaghy agus Eoin
Brosnan. Bíonn laethanta áirithe níos
fearr ná laethanta eile."  

Ach ní hé sin le rá go bhfuil Cooper
ag déanamh beagán den pheil. Más
féidir aon ní a rá, a mhalairt atá fíor.
"Nuair atá tú ar ais ag traenáil, agus ag
cur an méid is mó is féidir isteach ann,
níl ann ach peil beagnach 24 uair an
chloig, seacht lá in aghaidh na seach-
taine. Tógtar do lá mórthimpeall na
hoibre agus na traenála. Tógann gach
rud eile an suíochán cúl nuair a bhíonn
tá páirteach le Ciarraí sa Chraobh-
chomórtas. Sin an tslí is gá dó a bheith
de bharr an leibhéil atá sroichte
againn."  

Cé go bhfuil éilimh an leibhéil idir-
chontae ag dul i méid i gcónaí, deir
Cooper go bhfuil tábhacht fós leis an
cluiche club.   

"Tá struchtúr na gclubanna fós láidir
agus é mar chuid lárnach den Chu-
mann Lúthchleas Gael (CLG). Nuair a
imríonn tú dod chlub is ann a fhogh-
laimíonn tú do chuid scileanna, is ann
a thosaíonn tú, is ann atá do bhaile
agus is ann a chríochnóidh tú ag imirt.
Dá mba rud é gur éirigh cúrsaí
proifisiúnta, dhéanfadh sé dochar as
cuimse do chluiche na gclubanna,
agus ní hé sin aigne an CLG.  Tá mórán
cainte faoi láthair i dtaobh íocaíochtaí
do bainisteoirí foirne idirchontae.
Tháinig Bord Contae Chiarraí amach

ina choinne tamall ó shin agus crei-
deann Cooper go mbeidh sé deacair
stop a chur leis má thosaíonn sé.   

"Tá gach éinne eolach faoi treo ina
bhfuil an bhainistíocht ag dul. Seans go
bhfuil an lá ag teacht go mbeidh cuid
den cáca de dhíth ó imreoirí chomh
maith.

“Más bliain, dhá bhliain nó cúig
bliana síos an bhóthair atá sé, níl fhios
agam. Má tá gach duine eile sa seomra
feistis ag fáil íocaíochta; physio,
suathairí, bainisteoirí - mothóidh
imreoirí go bhfuil cuid den cáca sin

tuilte acu féin. Is faoi Chumann
Lúthchleas Gael é sin a chur ina cheart. 

“Tá sé thar a bheith leochaileach. 
“Má tá imreoirí agus bainisteoirí ag

fáil íocaíochta, caithfidh siad a bheith
iontach cúramach faoin dóigh a
ndéileáilfear leis. Is rud é atá thar a
bheith deacair a bhainistiú," A deir
Cooper. "Féach!" ar sé, "ba bhreá linn
uile a bheith proifisiúnta, ag fáil
íocaíochta ar mhaithe leis an rud a
bhfuil mian againn ann, ag fáil sos
ceart, ach ní feicim go dtarlóidh sé sin
sa ghearrthéarma."

Má tá imreoirí agus bainis-
teoirí ag fáil íocaíochta,
caithfidh siad a bheith ion-
tach cúramach faoin dóigh
a ndéileáilfear leis. Is rud é
atá thar a bheith deacair a
bhainistiú," A deir Cooper.
"Féach!" ar sé, "ba bhreá
linn uile a bheith
proifisiúnta, ag fáil
íocaíochta ar mhaithe leis
an rud a bhfuil mian againn
ann, ag fáil sos ceart, ach ní
feicim go dtarlóidh sé sin
sa ghearrthéarma."

Colm Cooper, Ciarraí, lena dhuais ‘GPA All-Star’ a bhain sé anuraidh
[PIC : STEPHEN MCCARTHY / SPORTSFILE]


